
ВАСЕНЦЕ РУССКЯЙ РЕВОЛЮЦИЯСЬ МОРДОВИЯСА

1955 кизоня мордовскяй народсь марса Советскяй Союзонь 
сембе нароттнень и прогрессивнай человечествать мархта празд- 
новандасыне васенце русскяй революциять славнай ведьгемонь 
кизонзон. 1905—1907 кизонь революциясь ульсь целай истори- 
ческяй полосакс минь странаньконь народонзон и Советскяй 
Союзонь Коммунистическяй партиять эряфсост. Сон арась Рос- 
сиянь рабочайхненди к крестьяттненди тюремань важнай эта- 
покс эсь социальнай и национальнай освобожденияснон инкса; 
ульсь народнай массатиенди политическяй воспитаниянь оцю 
школакс. Сон сргозьфтсь политическяй эряфти и революцион- 
най тюремати лама миллиотт рабочай и крестьян.

Тя революциясь, улемок империализмань эпохаста васенце 
народнай революциякс, няфтсь беззаветнай революционнай 
тюремань героическяй образецт, конатнень вельде воспитан- 
дакшневсть аф аньцек Россиянь, но и лия странань трудящай 
массатне.

Революцияса руководителькс и главнай движущай вийкс 
ульсь пролетариатсь, кона эсь перьфканза пуропнезень кресть- 
янскяй массатнень.

Революционнай народть вятезе Россиянь рабочай классть 
передовой отрядоц—Коммунистическяй партиясь, конань тиезе 
великай Ленинць.

XX векть ушетксста международнай революционнай дви- 
жениянь центракс арась Россиясь. Сон ульсь империализмань 
сембе противоречиятненди узловой пунктокс, странакс, коса 
сембода пяк кенерсть предпосылкатне буржуазно-демократиче- 
скяй революциянди, кона сяда тов должен шарфтомс социа- 
алистическяй революциякс. Тянь няфнезе Россиять социально- 
экономическяй и политическяй сембе развитияц.

Россияса монополистическяй капитализмась сотнефоль кре- 
постническяй пережиткатнень мархта,—кода экономикаса, стане



и политическяй стройса. Ня пережиткатнень эзда главнайкс 
ульсть оцязоронь самодержавиясь и помещичай землевладе- 
ниясь.

Полукрепостническяй производственнай отношениятне, ре- 
акционнай помещикнень оцю властьсна, конат вятезь тевснон 
марса крупнай финансовай капиталонь верхушкать мархта, 
кирнезь странать производительнай вийнзон касомаснон, нау- 
кать, техникать, культурать прогресснон и виияфнезь Россиять 
зависимостенц иностраннай капиталисттнень эзда, конат фат- 
незь промышленностень инь важнай отраслятнень.

Странать общественнай развитиянц инь эрявикс потребно- 
стенза, Россиянь нароттнень сембода эрявикс интерессна ке- 
моста вешсть ёрдамс уликс стройть и васендакиге—машфтомс 
помещичай землевладениять и оцязоронь монархиять. Ня исто- 
рическяй задачатне решандавихть аньцек буржуазно-демокра- 
тическяй революцияти, кда руководящай вийкс ули пролета- 
риатсь, а тейнза надёжнай союзникокс арай крестьянствась.

Васенце русскяй революциясь эсь социально-экономиче- 
скяй содержаниянц коряс ульсь буржуазно-демократическяй, 
а тюремань средстванзон коряс—пролетарскяй революциякс.

I. МОРДОВИЯТЬ СОЦИАЛЬНО-ЭКОНОМИЧЕСКЯЙ ПОЛОЖЕНИЯЦ
РЕБОЛЮЦИЯДА ИНГОЛЕ.

Сембе национальностень рабочайхне и крестьяттне старан- 
дасть ёрдамс помещичай, капиталистическяй и национальнай 
гнётть. А Россиянь народносттне няйсть пяк оцю нужа аф 
аньцек синцень, но и русскяй помещикнень и капиталисттнень 
эзда.

Национальнай райоттнень эса оцязоронь правительствась 
сембе вийса кирнекшнезе производительнай вийхнень касомас- 
нон, люпшнезе национальнай культурать. Самодержавиясь, 
помещикне и капиталисттне кепсесть нароттнень ёткса вражда, 
тюреньфнезь фкя-фкянь каршес, кирнезь трудящай массат- 
нень шобдашиса.

Тя политикать сюнеда Россиянь национальнай райоттне 
ульсть лятфт и экономическяй, и политическяй, и культурнай 
ширде. Тяфтама районкс ульсь и Мордовиясь.

XIX векть песта Мордовиянь населениять 98 процентоц 
заняфоль земледелияса., Модась ульсь мордовскяй народть 
эряфса основной источникокс, но сон аф трудовой народть 
кядьсоль.

Васенце революцияда инголе Мордовияса модада ульсь 
2.459.351 десятина. Средняйста эрь помещикть ульсь пцтай 
300 дес. инь цебярь модац. А 140 крупнай помещикне кирдсть 
сняра мода, мзяроль 25.760 крестьянскяй хозяйстватнень кядьса. 
Помещиконь модатне уездова явондовсть аф фкакс.



Тяфта, Темниковскяй уездса эрясь 216 помещик, конатнёнь 
эзда кажнайть средняйста ульсь 200 дес. модац; Ардатовскяй 
уездса 160 помещиколь и кажнайти сашендовсь 315 дес. мода. 
Саранскяй уездса эрь помещиксь кирдсь средняйста 422,5 де- 
сятина, а Инсарскяй уездса, коса 74 помещиколь, кажнайсь 
занцесь 910 дес. мода.

Пяк крупнай землевладелецокс Мордовияса ульсть мона- 
стырьхне и церькафне. Мордовияса сембоц ульсь монастырьда 
14, конатнень кядьса ульсь 38,3 тёжянь десятина или 1,6 про- 
цент сембе земельнай фондть эзда; 1 процентшка кирдсть 
модада церькафне и духовенствась.

Монастырскяй землевладениясь сембода пяк оцюволь Темни- 
ковскяй и Краснослободскяй уезттнень эса. Васенце уездса 
аньцек колма монастырьхнень модадост сняроль, мзяроль тяка 
жа уездонь 4.942 крестьянскяй хозяйстватнень. А Саровскяй 
монастырсь, кона инь крупнайсель аф аньцек Мордовияса, 
но и сембе Россияса, кирдсь 26,3 тёжянь десятина инь цебярь 
мода и вирь.

Ламоль модасна купецнень, мещаттнень и кулакнень. Ку- 
пецнень кядьса, например, ульсь 64,5 тёж. десятина или 2,6 
процент сембе модатнень эзда. Мещаттнень—30,2 тёжянь 
десятина или 1,2 проц. сембе модатнень эзда; кулакнень аньцек 
рамаф модадост ульсь 200 тежяньда лама десятина или Мор- 
довиять модань сембе фондонц эзда 8 процентт.

Ёфси лияль тевсь крестьянскяй хозяйстватнень эса. Револю- 
цияда инголе Мордовияса синь эздост ульсь 175200. Тейст 
ляткшнесь 1323 300 десятина или 53,9 процент сёмбе модат- 
нень эзда. Средняйста эрь крестьянскяй хозяйствати сашендовсь 
7,5 десятина мода,а стамда, конат кондястсть соксемс-витцемс— 
аньцек 4,5 десятина.

Тяфтане, мордовскяй народти эрямс инь основной источ- 
никть-модать—пцтай пялец (46,1 процентсь) ульсь помещгк- 
нень, казнать, уделть, монастырьхнень, церькафнень, купец- 
нень и кулакнень кядьса.

Надельнай крестьянскяй модатне ульсть сяда кальдяфт по- 
мещичай, монастырскяй, купеческяй модатнень коряс. Крестьят- 
тненди модась явондовсь стане, што синь уманяснон пцтай 
сембе ширде кружсезь помещикнень модасна.

„Александрия веленясь,—сёрмадсь губернаторти Спасскяй 
уезднай исправниксь,—ульсь колма ширде кружаф Бутлер 
господинть владениянзон ёткса“*.

Помещикне наругакшнесть крестьяттнень лангса, пикссе- 
кшнезь синь розгаса и нагайкаса.

„Крестьяттне пяк аф довольнайхть Греков господинть марх- 
та, — пачфнезе губернаторти Темниковскяй исправниксь,—сяс, 
мес сон кизонда модамарень урядамста и вообще паксянь рабо-

* Тамбовскяй облархивсь, ф. 4, оп. 42, д. 71, л. д. 113—114,



татнень пингста пикссекшнесыне нагайкаса аф аньцек ават- 
нень, но и алятнень. Ульсть случайхть, мзярда Греков госпо- 
динць, тердемок эсь кудозонза крестьянинть, симнекшнезе сонь 
винада, а тоса кухнясонза пикссекшнезе нагайкаса... Шувондозе 
кить, конань ланга населениясь яксекшнесь ни кемоньшка 
киза; ляценкшни кудонь жувататнень лангс, конат сувсек- 
шнесть сонь моданц лангс, аф мярьгонди охотендамс сосе- 
донзонды эсь моданц лангса и эсь вирьсонза“.*

Мордовияса крестьяттне пяк страдандасть оцю чересполо- 
сицать эзда.

„Тя модась ульсь явф пяк ёмла уманява,—сёрмадсть эсь 
жалбасост Сире Потьма мокшень велеста крестьяттне. —Ня 
десятинатнень лангса 160-да лама уманя. Кода жа тяфтама 
чересполосицать пингста пользовандамс модать мархта и полу- 
чакшнемс хоть средняй доходность. Тяфтама землепользова- 
ниясь видеста вяти разоренияти“.' *̂

Мордовияса крестьяттнень пцтай пялесна арендовандасть 
мода помещикнень и монастырьхнень кядьста.

Штоба вятемс самостоятельнай хозяйства, кода корхнесь 
В. И. Ленин, эряви 15 десятина мода. А революцияда инголе 
Мордовияса крестьянскяй хозяйстватнень 78,1 процентснон 
ульсь модадост аньцек 0,1 десятинаста сявомок 10 десятинати 
молемс, а 36,5 процентть—0,1 дес. эзда сявомок 6 дес. молемс. 
Ня крестьяттнень пцтай ашель синцень хозяйствасна. Тянь 
сюнеда кизоста кизос касондсь лувкссна бедняцкяй крестьян- 
скяй хозяйстватнень. Кда 1880 кизоня тяфтама крестьянскяй 
хозяйствада ульсь 42,9 проц.,то 25 кизода меле, 1905 кизоня —
78.1 процент. Революцияда инголе Мордовияса ульсь 27,1 
процент крестьянскяй хозяйства алашафтома и 39,1 проц. фкя 
алаша мархта. Тяфтама крестьянскяй хозяйстватне ульсть 
пцтай прокс модафтома или кржа мода мархта хозяйстват. Синь 
стане жа пцтай ашесть вяте самостоятельнай хозяйства.

Европейскяй Россиять коряс Мордовияса алашафтома и фкя 
алаша мархта крестьянскяй хозяйствада ульсь 6,7 • процентта 
сяда лама. Тяфтама крестьяттне ошень пролетариатти бта род- 
ной браттольхть.

Кда 66,2 процент бедняцкяй и маломощнай средняцкяй хо- 
зяйстватнень кядьса ульсь аньцек 30,5 проц. алаша, то 14 
проц. зажиточнай и кулацкяй хозяйстватне кирдсть 38,5 про- 
цент.

Тяфта жа ащесь тевёь крупнай сюру жувататнень мархта. 
1897—1898 кизотнень Темниковскяй и Спасскяй уезттнень эса
25.2 процент крестьянскяй хозяйстватнень ашельхть тракссна, 
а 46,8 процентть—тифтень тракссноль. Синь кядьсостоль тракс- 
нень аньцек 39,2 процентсна. Колма и сяда лама тракс мархта

* Тамбовскяй облархивсь, 114, д. 94, л. д. 202—203.
** ЦГА МАССР, ф. 53, д. 8, л. д. 1.



хозяйствада ульсь аньцек 8,3 проц., но синь кядьсостольхть 
сембе тракснень 27,8 процентсна.

Кулацкяй хозяйстватнень эсотольхть пцтай сембе усовер- 
шенствовандаф сельскохозяйственнай инвентарсь и наёмнай 
рабочай вийсь.

Тяфтане, революцияда инголе велесь сембе сяда пяк явон- 
довсь кафта полюсова—фкя ширде велень пролетариатсь,' 
омбоце ширде—велень буржуазиясь. Велень буржуазиясь 
Мордовияса, кода и сембе Россияса, фатнезень эсь кядезонза 
надельнай модатнень оцю пяльксснон, пцтай сембе арендо- 
вандаф и рамаф модатнень, алашатнень и тракснень оцю- 
пяльксснон, сембе усовершенствовандаф сельскохозяйственнай^ 
инвентарть и наёмнай рабочай вийть. А крестьянскяй населе-* 
ниять оцю пяльксоц ляткшнесь модафтома или кржа мода 
мархта, крестьянскяй хозяйстватнень пцтай колмоцекс пялькс- 
нон ашельхть алашасна и тракссна.

Штоба аф куломс вачеда, работоспособнай алятнень пцтай 
колмогемонь процентсна тушендсь заработкас; бедняцкяй и 
маломош,най средняцкяй лама семья ётнесь эряма лия васту.

Мордовиять капиталистическяй развитиянцты пяк оцю влия- 
ния тиендсь сонь территориянц ланга машина кинь строямась. 
1893 кизоня поезттне кармасть якама Рязаньцта Казани, 1898 
кизоня—Рузаевкаста Пензав и 1896—Горькайста Саранскяи. 
Сельскохозяйственнай продуктатне кармасть усксевома машина 
киге Москуву, Балтийскяй морять портонзонды и Российскяй 
империять лия вастонзонды. Товарнай обращенияса пяк оцю- 
воль рольсна тяфтама железнодорожнай станциятнень, кода 
Саранскяйть, Рузаевкать, Араповать (Ковылкинать) и Торбе- 
евать.

Крестьянскяй хозяйстватнень пяк розарякшнезь аф кирдем- 
шка оцю налокне. Штоба пандомс налокнень фкя кизонкса, 
крестьяттнень ламоснонды эрявсь мишендемс урожайснон пя- 
ленц, а кой-конатненди—и сембонь. Ламотне мишендезь или 
ёфсикс питнефтома макссекшнезь эсь наделснон. Вишкста ка- 
сондсь крестьянскяй хозяйстватнень недоимкасна. Тяфта, аньцек 
Ардатовскяй уездса 1892 кизоня разнай сборонь коряс недоим- 
катне пачкотькшнесть ниле миллиотт цалковайс, эрь хозяйствати 
средняйста прашендсь 80 цалковайд^ лама, лиякс мярьгомс 
кафксть сяда лама, мзяра тись средняй крестьянинть сембе 
хозяйствац.

Крестьяттне эрясть пцтай нищайкс, пялес вачеда. Лама кул- 
сесь вачашить и разнай урматнень эзда, сембода пяк аф уро- 
жайнай кизотнень, конат Мордовияса улендсть пяк сидеста.

Массовай аграрнай перенаселениясь вииякшнесь нинге и 
сяс, мес Мордовияса пцтай ашель фабрично-заводской про- 
мышленность.

Революцияда инголе Мордовияса ульсь аньцек 41 цензовай 
промышленнай предприятия, синь эздост 19-сь спиртоводочнай



завотт, конатнень эзда ламотнё помещикнень кядьсольхть. Са- 
май крупнай предприятиякс ульсть Рузаевка.станциять депоц 
(300 рабочай), Ширингушскяй суконнай фабрикась (200 рабо- 
чай), Саранскяй маслозаводсь (100 рабочай). Сембе предприя- 
тиятне ульсть ёмла полукустарнай предприятиякс, коса пяк 
кальдяволь техникась и пяк ёмлаль производительностсь. Сембе 
предприятиятнень валовай продукциясна пачкотькшнесь 6,5 
миллион цалковайс.

Мордовиять промышленностьса ашель фкявок специалист 
высшай образования мархта, аньцек 20 специалисттнень ульсь 
средняй техническяй образованиясна, но синь ётк^ост ашель 
фкявок мокша или эрзя. Фабрикатнень и завоттнень эса рабо- 
тась сембода пяк крестьянскяй беднотась, конань нинге ульсь 
эсь аф оцю уманяц. Кадровай рабочайда ульсь пяк кржа и 
нятка работасть Рузаевка станциянь депоса и кой-кона сяда 
крупнай промышленнай предприятиятнень эса. Рабочайхне 
эрясть пяк кальдявста, лама предприятиява синь работасть 
12—14 частонь, а кой-коса—17—18 частонь. А получакшнесть 
синь пяк ёмла зарплата, 3—5 цалковайнь ковти. Предприятияса 
пяк эксплуатировандакшнезь иттнень и подросткатнень. Ширин- 
гушскяй суконнай фабрикаса рабочайхнень положенияснон 
колга фкя земскяй статистиксь сёрмадсь: „Ширингушса семь- 
ятнень пяк ламосна аньцек кой-кода аннекшнесазь пряснон, 
хоть и ули и алятнень и аватнень, оцюфнень и ёмлатнень 
кой-кодама фабричнай работасна. Кой-кона семьятне эряйхть 
нищайкс... Сукнат и ковёрхт котцихть пцтай аньцек стирнят 
и 10 кизоста сявомок итть. Ёмланятне получакшнихть ковти 
аф 3 цалковайда лама, 18-да лама кизостоннетне получакшнихть 
3—4 цалковай, а 6-нь цалковай сашендови аньцек взрослай 
чернорабочайти. Крестьяттнень валснон коряс, малолетняйх- 
нень работасна пяк стака, сяс мес синь работайхть шобдава 
4 частста сявомок илядьс 8 частти молемс“.*

Стакаль эряфсна железнодорожникненьге. Синь работак- 
шнесть 11 — 15 частонь шити, а получакшнесть ковти 10—15-нь 
цалковай. А кода лувондозь фабричнай инспекторхне, конешна, 
пяк скромнайста, семьяфтома рабочайти эрявкшневсь ковти 
12 цалковай.

Предприятиява, депова и железнодорожнай станциятнень 
эса рабочайхненди путневсть оцю штрафт. Синь штрафован- 
дакшневсть аш мезеньксовок. Аньцек фкя кизоста, 1904 кизоста 
сявомок 1905 кизоти .молемс, Рузаевка станциянь депоса штраф- 
не кассть пцтай кемонь процентс.

Капиталисттне, получсемок максимальнай прибыль, ёфсикс 
ашесть заботенда рабочайхнень и служащайхнень эряма усло- 
вияснон цебярьгофтомаснон колга. Рузаевскяй рабочайхнень

* Тамбовскяй губерниять эзга статистическяй даннайхне, 5-це том., 
Спасскяй уездсь, 102—103 стр.

эряма условиясна ульсть пяк кальдяфт. Синь эздост ламотне 
эрясть рдазу, теснай крестьянскяй кудняса станциять ваксса 
веленятнень эса. Нльне „Пензенскяй губернскяй ведомост- 
тненди“ местнай корреспондентсь сёрмадсь, што местнай эряфть 
инь злободневнай кизефксоц—тя квартирнай кизефкссь. Же- 
лезнодорожнай квартирада сяшкава кржа, што синь эсост 
эрясь служахцайхнень аньцек колмоцекс пялькссна, а лядыксне 
эрясть кода мярьгондихть частнай квартираса, комнатать инкса 
паннекшнесть ковти 10-шкань цалковай. Рузаевкаса пцтай ёфсикс 
ашель симомс цебярь ведь, населениять ламоц сярядсь маля- 
рияса. Рузаевкаса ашельхть аф баня, аф больниця, аф школа.

Оцязоронь правительствась старандась ёфсикстапамс нацио- 
нальнай культурать развитиянц. Царизмась, буржуйхне и по- 
мещикне ёрасть, штоба аф русскяй нароттнень афоль уле 
государствасна, штоба калечендамс синь культураснон, стакал- 
гофтомс кяльснон развитиянц, кирдемс синь невежестваса. 
Царизмась ульсь палачекс и мучителькс аф русскяй нарот- 
тненди. Мордовскяй народсь 1861 кизонь реформада мелевок 
лядондсь явфста кода экономическяй, культурнай, стане и 
административнай ширде Пензенскяй, Симбирскяй, Тамбовскяй 
и Нижегородскяй губерниява. Тя обстоятельствась, кода и 
кой-кона лиятне, стакалгофнезе мордовскяй народти пуромомс 
марс экономическяй, политическяй и культурнай ширде, кир- 
незе буржуазнай нацияти сонь ётаманц, кирфнезень народть 
вийнзон царизмать каршес тюремс.

Национальнай угнетениять и русификаторскяй политикать 
сюнеда мордовскяй народть пяк лятфоль культурац. Грамот- 
ностень Петербургскяй Комитетть даннайнзон коряс 1894 ки- 
зоня Мордовияса ульсь 391 начальнай школа, конатнень эса 
работась 516 учитель и тонафнесь 20470 идь. Сембоц Мордо- 
вияса школьнай возрастонь идьта ульсь 177 тёжянь или сембе 
населениять пцтай 18 процентоц. А школаса тонафнесь аньцек 
кафта процентт (кафксть сяда кржа, мзяра тонафнесь сембоц 
Россияса) и 11,5 проц. сембе идьта шксльнай возрастса. Лиякс 
мярьгомс, пцтай школьнай возрастонь сембе иттнень эзда 
тонафнесь аньцек кемонь процентта сяда лама. А стирняда 
тонафнесь нинге сяда кржа—3,2 процент.

1897 кизонь Всероссийскяй переписть даннайнзон коряс 
Мордовияса сембоц грамотнайда ульсь 16 проц., мокшетнень 
и эрзятнень ёткста—аньцек 9 проц., а аватнень эзда—2 проц. 
Афкукс жа грамотнайда ульсь нинге сяда кржа, сяс мес гра- 
мотнайкс повондсть сятка, конат нльне ашезь аделакшне 
начальнай школать васенце классонцка и аньцек кой-кода 
сёрматкшнезь эсь фамилияснон. Мордовияса начальнай школать 
аделакшнезь пяк кржатне—11,9 процентсь сембе тонафнихнень 
эзда.

„Примафтыхть пря и тонафнихть школаса сембода пяк 
обеспечендафне, тушендыхть жа школаста авардезь сят, конат-



нень нужась паньцесыне работама лия ломаненди, штоба ко- 
давок трямс прянц тялонда и идемс алянц-аванц лишнай 
кургта“.*

Сяка жа даннайхнень коряс Мордовияса ульсь аньцек кем- 
готува мокша и эрзя, конатнень образованиясноль начальнай 
школада сяда оцю (синь эздост аньцек фкя ава) и фкявок 
ломань ашель высшай образования мархта.

Мордовиянь 80 процентта лама велева ашельхть школат. Но 
и тоса, коса синь ульсть, помещениятне и учебнай обстановкась 
эсост пяк кальдяфтольхть. Ламонц школатнень ашельхть син- 
цень помещениясна, ашельхть нльне шрасна и скомнясна.

Мянь Великай Октябрьскяй социалистическяй революциять 
самс школава тонафнемась мольсь рузонь кяльса. „Школьнай 
успеваемостсь,—сёрмадсь Тамбовскяй и Шацкяй епископсь эсь 
обозрениясонза,—кальдяв сяс, мес школань главнай учительсь, 
приходской дьяксь, аф содасы мокша-эрзянь кяльть, и иттне 
сонь пцтай ёфсикс аф шарьхкодьсазь. Тя и лия обстоятель- 
стватне улендсть причинакс сянди, мес Атюрьевскяй приходса 
пяк кржа тонафнида церковнай школаса“.

Оцязоронь правительствась пцтай ёфсикс ашезь заботенда 
народнай учительть экономическяй и правовай положениянц 
колга. Революцияда инголе Мордовияса учительть ковонь 
зарплатац ульсь 20 цалковайда кржа, а церковно-приходской 
школатнень эса аньцек 10 цалковайхть. Учительницатне полу- 
чакшнесть нинге сяда кржа. Эряви азомс, што приходской 
школатнень эса учительхнень 10-да лама процентсна ёфсикс 
ашесть получакшне зарплата. „Грамотань Матвеевскяй шко- 
ласа (Краснослободскяй уезд) учительсь эрясь кода постуф, 
тячи тяса, ванды тоса ученикнень родительснон пяле сяс, мес 
сонь ашельхть средстванза, но тяфтама стака условиятнень 
пингстовок лац ётазе ученикнень мархта сембе эрявиксть, 
стане, што кота ученикне кирдезь экзаменть воинскяй повин- 
ностень коряс льготнай свидетельствань получаманкса“.**

Мордовияса аф тяда цебярьста ладяфоль здравоохранениянь 
тевське. 1897 кизонь Всероссийскяй переписть даннайнзон ко- 
ряс Пензенскяй губерниянь 4 уездса, конат сувасть сяда меле 
Мордовскяй республикав, фкя больниця сашендовсь пцтай 70 
тёжянь ломаненди, фкя врач —пцтай 42 тёжянь ломаненди, фкя 
больничнай койка сашендовсь пцтай колма тёжятть ломаненди. 
Ня уезттнень эса ульсь сембоц 9 больницят 230 койка мархта 
и 15 врач. ^

Населениять пцтай кафта колмоцекс пяльксоц эрь кизоня 
сярятькшнесь инфекционнай урмаса. Мордовияса, сембода пяк 
мордовскяй населениять ёткса, пяк ламоль трахомаса сярядида. 
Врачнень положениясна стане жа пяк кальдяволь.

* 1900 кизонь чрезвычайнай и очередной Темниковскяй уезднай земскяй 
собраниянь сессиятне, стр. 120—121.

** Пензенскяй Епархиальнай Ведомосттне, 4 №, 1894 к.

Стакаль эряфсна почтово-телеграфнай служащайхнень, мел- 
кай чиновникнень, кустарьхнень и ремесленникнень.

Тяфтане, революцияда инголе Мордовияса основной трудя- 
щай массатнень положениясна ульсь пяк кальдяв. Синь 
вешендсть лисема васта тя аф кирдемшка стака положениять 
эзда. И тя кить няфтезе большевистскяй партиясь. Большевист- 
скяй агитациять вельде трудящайхне сембе сяда пяк шарьх- 
котькшнезь, што уликс положениять полафтомс можна аньцек 
помещикнень и оцязоронь монархиять каршес революционнай 
тюремать вельде, аньцек народнай революциять вельде.

Мордовияса, кода и сембе Россияса, трудящай массатнень 
революционнай тюремасна ушедсь васенце русскяй революцияда 
инголе.

Рабочай и крестьянскяй движениясь Мордовияса пяк кемоста 
сотфоль великай русскяй народть рабочай и крестьянскяй дви- 
жениянц мархта и мольфтевсь русскяй рабочай классть руко- 
водстванц ала.

Русскяй рабочайсь Мордовияса, кода и сембе Россияса, 
арась самодержавиять и крупнай помещичай землевладениять 
каршес революционнай тюремаса руководителькс и застрель- 
щикокс, пяк цебярь учителькс сембе аф русскяй народонь ра- 
бочайхненди и крестьяттненди.

Мордовиянь трудящай массатнень ёткса нинге революцияда 
инголе оцю работа мольфтсть Москувонь и Нижняй Новгоро- 
донь, Казанень и Самарань, Тамбовонь и Пензань, Симбир- 
скяйнь и Сызранень, Кулебакинь и Сормовань социал-демокра- 
тическяй организациятне. Большевиконь валсь пачкотькшнесь 
Мордовиянь трудящай массатненди, кода специальнай социал- 
демократическяй организациятнень агитаторснон вельде, стане 
и рабочайхнень-отходникнень вельде. Тяфта, революционнай 
пяк оцю работа вятсь Журловка разъездонь начальникть по- 
мощникоц Праотцевсь, кона кеме соткс кирдсь РСДРП-нь 
Московскяй Комитетть мархта.

Васенце русскяй революциять фкя активнай участникоц, 
Теньгушевскяй райононь Шокша велень крестьянинць, конац 
работакшнесь Московско-Казанскяй машина кить лангса, Гри- 
горий Иванович Черашев азонкшнезе, што синь ётксост рево- 
люционнай работа фалу мольфтсть социал-демократтне, явон- 
кшнесть тейст РСДРП-нь прокламацият и газетат. Черашев 
тяфтама прокламацият и газетат усксесь кудувок, Шокша вели. 
Тя агитационнай работать вельде сон сонцьке кармась вятема 
крестьяттнень ёткса революционнай работа, сяльде тись велеса 
революционнай крестьянскяй кружок, кона тернезень крестьят- 
тнень аф паннемс налокт казнати и жалованья волостной стар- 
шинати и писарьти.

Революционнай пяк оцю работа вятсть РСДРП-нь Москов- 
скяй и Нижегородскяй Комитеттне, Пензенскяй и Симбирскяй 
группатне.

РСДРП-нь Нижегородскяй Комитетсь аньцек 1902 кизоня 
нолдась крестьяттненди ниле листовкат, конатнень эса синь 
терневсть помещикнень и царизмать каршес тюрема, рабочай 
классть мархта кеме союзонь тиема. Июньскяй листовкаса 
азонкшневсь Сормовань рабочайхнень демонстрацияснон колга, 
сонь эсонза няфневсь, што оцязорть ёрдамац эряви аф аньцек 
рабочайхненди, но и крестьяттненди. Омбоце листовкаса азонкш- 
невсь Украинаса революционнай крестьянскяй движениять кол- 
га. Листовкаса терневсть крестьяттне аф пандомс оцязоронь 
цравительствати налокт и лия пандомат. „Солдатчина“ лис- 
товкась тернезень сембе трудящайхнень народнай представите- 
лень кочкама; „Крестьяттненди“ листовкась тернезень крестьят- 
тнень рабочай классть мархта марса царизмать каршес тюрема*.

1902 кизоня инь передовой рабочайхнень эзда ульсь орга- 
низовандаф РСДРП-нь Пензенскяй группась. Сон стане жа 
нолясь лама прокламация рабочайхненди и крестьяттненди. Эсь 
первомайскяй воззваниясонза 1902 кизоня РСДРП-нь Пензен- 
скяй группась сёрмадсь: „Люпштаф родинаньконь воляс нол- 
даманц инкса минь тернесаськ сембонь, кие маряй долг народть 
инголе, пяконе лездомс русскяй революциять освободительнай 
тевонцты... Шарьхкодесть тинь, пензенскяй рабочай и крестьян 
ялгат, и дружнайста пуромода марс тюрема эсь инь кяжи вра- 
гонтень—самодержавиять каршес, конац люпшнесыне лафче- 
тнень... Тернесаськ солдаттнень и азондсаськ, што синь тожа 
обездоленнай рабочайнь и крестьянонь итть. Атказакшнеда эсь 
алянтень и брадонтень лангс ляцендемда и пуромода тюрема 
марстонь врагть каршес. Пинге тейнтьке, пензенскяй од ломатть, 
пуромомс тюрема марс эсь брадонтень—студенттнень мархта, 
конатнень сядонь-сядонь паньцесазь Сибири минь марстонь 
тевоньконь инкса“**.

Пяк оцю работа вятсь железнодорожникнень и лия рабо- 
чайхнень ёткса РСДРП-нь Московскяй Комитетсь.

Тейнек-арам, Московскяй Комитетть агитациянц вельде 
ульсь организовандаф Инсарскяй уездса, Куликовка*** мокшень 
велеса Малышевонь паровой меленцянц рабочайнзон ёткса 
революционнай кружок. Кружоконь члеттне получакшнесть 
Москуста, Петербургста, Пензаста и лия ошнень эзда социал- 
демократическяй литература, прокламацият и газетат. Синь 
вятсть революционнай оцю работа, явонкшнезь революционнай 
литературать рузонь и мокшёнь лама велева, кода Староси- 
вильскяй Майданца, Сире и Од Акшинаса, Бугро-Ключиса, 
Любятинаса, Сире и 'Од Верхисаса, Сире Шайговаса, Саргаса,

* С. М. Мороховец, Крестьянскяй движениясь и социал-демократиясь 
васенце русскяй революциять пингста, М.—Л., 1926, 7 8 -7 9  стр.

** Рабочай и профессиональнай движениясь Пензенскяй губернияса, исто- 
риянди материалхт. Пенза, 1927, 87 стр.

Тяни Кадошкинскяй районца, колма км. Хованщина станциять эзда, 
инголи Хованщина станциясь лемневсь .Куликовка* станциякс.

Ускляйса, Камышляйкаса и лия велетнень эзга. Кружоксь по- 
лучакшнесь „Искра“ ленинскяй газета и лувондозе сонь кресть-. 
яттнень ёткса.

Кружоконь члеттнень мельге ладяфоль полицейскяй надзор. 
1903 кизонь 26-це январьста тя кружокть членонц, Бугро- 
Ключи веленянь крестьянинть И. М. Жирновонь пяле полициясь 
тись обыск. Жирнов аньцек сась Куликовкаста. Сонь кудстонза 
мусть революционнай лама литература. Тяса ульсь 1901 к. 
20 ноябрьстонь „Искра* газетать кефкиеце номероц. Полициясь 

I ламоксть тиендсь обыск меленцясовок, коста сон мушендсь
I революционнай лама литература.
I Тяфтама литературань распространяндаманкса и революпион- 
I най агитациянь вятеманкса ульсь паньф Сибири кружоконь
 ̂ руководительсь Куликовскяй меленцянь конторщиксь И. А. Ка-

линин, тюрьмав сёлкфтольхть мельникть помощникоц В. И. Кор- 
милицын, сторожсь Шварев, рабочайхне Жирнов и Фирстов.

19иЗ кизонь 19-це январьста куликовскяй паровой меленцянь 
рабочайхне кеподсть забастовка. Синь вешсть касфтомс зара- 
ботнай платаснон и цебярьгофтомс эрямань условияснон. За- 
бастовкаса примасть участия и русскяй и мокшень рабочайхне. 
Тейст лездсть маластонь велень крестьяттне*.

Крестьянскяй движениясь сембе сяда касондсь. Тя лац няеви 
внутренняй тевонь министрти Пензенскяй губерниянь фкя 
помещицать жалобастонза. Сон сёрмадсь, што крестьянскяй 
населениясь мекольдень пингть арась аф содавикс, „пцтай фкя- 
вок щи ашезь ётне тревогафтома и пожарфтома... инголи мес- 
бди кармасть плхнемост кирпичнай сарайхнень, тоса кармасть 
плхнемост владелецнень лугаснон лангста аньцек што урядаф 
тише капатнень; сёронь урядамста плхнезь апак тяляк пулф- 
нень. Кармасть плхнемост помещикнень тингснон, апак тяляк 
капатнень, шужярь капатнень и тялонди аноклаф кормат- 
нень“**.

Пензенскяй губернияса 1903 кизоть омбоце пялестонза 
крестьянскяй движениясь ульсь сяшкава вии и оцю, што сон 
эвфтезень помещикнень, конат кармасть кадондомост эсь усадь- 
баснон и ётнема эряма ошу.

Революциять сяда пяк маласькофтозе и вишкоптозе русско- 
I японскяй войнась. Сон няфтезе оцязоронь самодержавиять 

срадоманц-каладоманц. Войнась тись народти од сталмот, од 
страданият, нинге сяда пяк кяжияфтозень народнай массатнень.

Оцязорть захватническяй политиканц лангс кяжихтольхть 
сембе трудящайхне. Тяфта, 1904 кизонь тунда Саранскяй уез- 
донь крестьянинць А. А. Дубков мярьгсь, што „минь оцязо-

* И. М. Корсаков—М.ориовтса революционнай движениясь васенце ре- 
волюцияда инголе, .Советскяй Мордовия' газетась 1955 к. 14 январьста.

** Рабочай и профессиональнай движениясь Пензенскяй губернияса, 
87 стр.

роньконь тянкса эряволь тапамс прянц, штоба сон афоль фатне 
лия народонь модат“*. А Инсарскяй уездонь Ингер-Пятина 
велеста крестьяттне С. В. Володин и И. И. Губанов корхтасть, 
што „оцязорть эряволь сяземс пряц крестьяттнень кальдяв 
эряфснон инкса, сянкса, мес помещикнень модасна лама, а 
крестьяттнень кржа“**.

Сембе сяда пяк касондсь крестьянскяй тюремась помещик- 
нень каршес.

1904 кизонь июньцта Наровчатскяй уездонь Васильевка ве- 
ленянь крестьяттне эсь сходкадост меле кармасть Водар по- 
мещикть луганзон лядема. Веленяв састь полицейскяйхть. Аф 
ваномок тянь лангс, крестьяттне лядезь помещикть сембе 
луганзон и ашезь макса сонь помещикти урядамс. Тишесь нак- 
садсь ряд лангса.

1904 кизонь июльста Темниковскяй уездонь Заулка веленянь 
крестьяттне врьгятсть Новосильцев помещикть каршес. Синь 
лиссть паксяв и кармасть помещикть моданц сокама и луганзон 
лядема. Губернаторсьтяза кучсьполицейскяй отряд, но крестьят- 
тне ашесть макса пря. Эста сонць губернаторсь сяда полицей- 
скяй мархта сась веленяв и тапазе крестьяттнень движения- 
снон“***.

Сембе сяка революциясь лоткафтомс ашель кода ни. Тру- 
дящай массатне сргозсть и кеподсть тюрема помещикнень и 
оцязорть каршес.

2. МОРДОВИЯСА РЕВОЛЮЦИОННЛЙ ДВИЖЕНИЯСЬ 
РЕВОЛЮЦИЯТЬ КАСОМАНЦ ПИНГСТА

Революцияти ушетксокс арасть 1905 кизонь 9(22) январень 
событиятне. Тя шиня Петербургса ляцентьфоль рабочайнь 
мирнай демонстрациясь. Тёжяньда лама ломань ульсь шавф, 
лама тёжянь ранендаф. Оцязоронь правительствась надиясь, 
што тя кровавай расправать вельде сон эвфтьсыне рабочайхнень 
и крестьяттнень и лоткафтсы странаса революционнай движе- 
ниять касоманц. Но тя жестокай мерась аньцек машфтозе оця- 
зорти народть верондаманц. Пролетариатсь получась великай 
гражданскяй войнань урок. Рабочайнь фталу лятф слойхневок 
кармасть шарьхкодема, што аньцек революционнай тюремать 
вельде синь сатыхть эстейст политическяй прават и свобода.

„...Пролетариатть революционнай воспитанияц,— сёрмадсь 
В. И. Ленин,—фкя шиста аськолдась инголи стане, кода сон 
афоль аськолда ба юерай, будничнай, люпштаф эряфонь коф- 
нень и кизотнень пингста“****.

* ЦГА МАССР, ф. 21, д. 163, л. д. 25.
** Тоса жа, л. д. 21.

•5'** Андреев, 1905 киза. Крестьянскяй движениясь Тамбовскяй губер- 
нияса, Тамбов, 1925, 43—44 стр.

**** В, И, Ленин, Соч., 8 т., стр. 77,

1905 кизонь 9-це январьста „Веры недляшись® ульсь исход- 
най пунктокс революционнай движениять вииста кеподеманцты. 
Сембе странать эзга кармасть ётнема протестонь стачкат.

Январскяй стачкатне пяк курокста тиендевсть организован- 
найкс, политическяйкс.

Стачечнай пяк оцю движения мольсь национальнай райот- 
тнень эса.

Рабочай движениять мельге кепсесть крестьянонь движе- 
ниятне.

Революционнай мяльхне кармасть касома армияса и флотса, 
тонафни од ломаттнень и демократическяй интеллигенциять 
ёткса.

Январскяй революционнай событиятне кеподезь тюрема и^ 
мордовскяй народтьке.

Петербургскяй событияда меле сознательнай политическяй 
тюремати васенцекс кеподсть рузаевскяй железнодорожникне. 
Нинге революцияда инголе тяса мольфтевсь революционнай 
оцю работа. Депонь рабочайхнень ёткса П. В. Власов слесарсь 
организовандась революционнай кружокт, конатнень членцна 
кемоста сотфтольхть Рузаевка станциянь рабочайхнень и слу- 
жащайхнень мархта.

Рузаевскяй рабочайхнень и служащайхнень ёткса васенцекс 
кеподсть забастовка телеграфисттне. 4(17) февральста 34 теле- 
графист кеподсть стачка. Тейнза шоворсть Пенза станциянь 
телеграфисттне. Забастовщикне вешсть Моско^ско-Казанскяй 
машина кинь управлениять эзда: одукс ваномс пенсионнай кас- 
сань уставть; ладямс служащайхнень фкя вастста омбоце васт- 
ти ётафтомань и работаста валхтомань од порядка; тиемс слу- 
жащайхнень и начальствать эзда бюро и сембе взысканиятнень 
макссемаснон согласовандамс тя бюроть мархта; тиемс трех- 
сменнай дежурства двухсменнайть вастс и касфтомс телеграфса 
служащайнь штатть полнай нормати; касфтомс окладть 25 про- 
центс, сяка пингть, рузаевскяй телеграфисттне вешсть путомс 
тяфтама жа оклад и Москувонь телеграфса служащайхненди; 
касфтомс квартирнай содержаниять получави окладста 30 про- 
центти; машфтомс штрафнень и ярмаконь взыскандаматнень; 
максомс полнай обмундирования; вежливайста обращандакш- 
немс подчинённайхнень мархта. Телеграфисттне вешсть амни- 
стия забастовкань сембе участникненди.

Кеподсть забастовка Алатырь станциянь телеграфисттневок. 
Забастовщикне азозь, што синь аф кармайхть работама снярс, 
мзярс управлениясь аф пяшкодьсыне синь требованияснон. Но 
управлениясь тянь тиемда атказась и мярьгсь сяда курокста 
лоткафтомс забастовкать. А кда телеграфисттнень эзда кие аф 
моли дежуряма 7-це февральста, то сон ули валхтф работаста. 
Но телеграфисттненди шоворсть депонь рабочайхне. 7(20)-це 
февральста депонь 300 рабочай кеподсть забастовка. Станцияса 
лоткась сембе работась. Ашесть яка кодамовок поезтт. Эрь

шиня ётафневсть рабочайнь собраният. Депонь рабочайхне 
вешсть: касфтомс зарплатать сембе мастеровой ученикненди и 
рабочайхненди шити 20 трёшникс; макссемс колма бесплатнай 
проездной билетт кизоти; тяниёк панемс пяк аф кельгови та- 
белыцикть; улемс вежливайкс рабочайхнень мархта; аф пре- 
следовандамс рабочайнь и служаш,айнь депутаттнень.

Сембе машина китнень лангса мольсть вишке забастовкат. 
9(22) февральста кеподсть забастовка Московско-Казанскяй ма- 
шина кинь Алатырскяй мастерскойнь, депонь и лесопильнай 
заводонь рабочайхне. Оцязоронь правительствась железнодо- 
рожникненди тись кой-кодама уступкат. Тяфта, 8(21) фев- 
ральста тейст ладяфоль 9 частонь рабочай ши.

Но Рузаевскяй рабочайхнень ня уступкатне ашезь лоткафта. 
‘Синь бастовандасть. Виде, кой-кона рабочайхне ёрасть сеть- 
момс. Тя пингть Рузаевкав сасц РСДРП-нь Московскяй Коми- 
тетть видеса „Московскяй узелонь железнодорожнай служа- 
щайхнень союзснон“ членоц Алексей Владимирович Ухтомский, 
кона инголи работась Рузаевкаса. А. В. Ухтомский пяк оцю 
митингса тердезень Рузаевкань рабочайхнень мольфтемс заба- 
стовкать сяда тов. Тейст явондовсть Московскяй стачечнай 
комитетть листовканза. Синь эсост азфоль, што „эряви аф 
эняльдемс, а вешемс сембонди поголовнай забастовкаса цебярь- 
гофтомс минь эряфоньконь тяниёк жа, мзярс ашезь ёта общай 
русскяй рабочай движениять впечатленияц. Шумбра улеза за- 
бастовкась, кода эсь праваньконь сатомс единственнай средст- 
вась!“*

Рузаевскяй железнодорожникне кирдсть кеме соткс Моску, 
Перова, Сасова станциянь железнодорожникнень мархта. Нинге 
забастовкада инголе, 6(19) февральста Рузаевкав сась кафкса 
ломаньцта делегация Сасова депонь рабочайхнень эзда, конат 
мольфтсть ни забастовка. Делегациять составса ульсь Журловка 
разъездть начальниконц помощникоц Праотцев. Сон вятсь ру- 
заевскяй рабочайхнень ёткса революционнай оцю работа, явон- 
дозень Московскяй стачечнай комитетть воззваниянзон.

Рузаевскяй забастовкась мольфтевсь сяда тов.
Оцязоронь правительствась рузаевскяй забастовкать тапа- 

манцты шарфнесь пяк оцю мяль. Рузаевкась ульсь крупнай 
железнодорджнай станциякс, кона сотнекшнезе центральнай 
Россиять Сибирскяй железнодорожнай магистральть мархта. А 
тяса мольфтеви забастовкась кирнезе Россиять центрастонза 
Дальняй Востоку войскатнень и военнай груснень курокста 
ускомаснон. Оцязоронь правительствась примсесь срочнай ме- 
рат забастовкать тапамс. Нинге 8(21) февральста Пензав, Сама- 
рав, Казани Красовский генералсь макссь тяфтама срочнай те- 
леграмма: „Моли Рузаевка депонь рабочайхнень колма сятт

* Рабочай и профессиональнай движениясь Пензенскяй губернияса, 
89 стр.

ломаньцта буйнай забастовкасна, конацгразяй лоткафтомс поезт- 
тнень движенияснон и срафтомс-калафтомс станциять. Рузаев- 
кань военнай командась учи приказаният и веши сяда оцю 
начальствать эзда лезкс жандармскяй отделениять маласа ащи 
райоттнень служащайснон араламаснонды“*.

Рузаевкав кучфтольхть войскат. Машина кинь управлениясь 
I  мярьгсь сембе рабочайхненди молемс работама 10(23) февральть 

самс, а сят, конат атказайхть—улихть паньфт работаста. Поли- 
циясь и войскатне кармасть наругама рабочайхнень лангса. 
Забастовкась тапафоль.

Рузаевскяй забастовкать ульсь пяк оцю значенияц и аф 
аньцек синцень рузаевскяй рабочайхнень, но и сембе Мор- 
довиянь трудящайхнень политическяй воспитаниясост. Сон ульсь 
Мордовияса рабочай движениять историяса васенце крупнай 

I  забастовкакс. Тя забастовкась касфтозе рузаевскяй рабочайхнень 
революционнай сознанияснон и ульсь пяк оцю аськолксокс во- 
оружённай восстанияти.

Рабочай движенияда меле странаса вииясь крестьянскяй дви- 
женияське. Январскяй событияда меле Мордовияса крестьян- 
скяй движениясь ушедсь мартста.

Крестьяттнень ёткса большевикнень работасна пяк вишком- 
кшнесь и сатфкс мархта мольфтевсь партиять 3-це съездтонза 
меле. Местнай социал-демократическяй партийнай организаци- 
ятне тернезь крестьяттнень сявомс помещикнень модаснон и 
ёрдамс оцязоронь монархиять. Большевикне маштозь сотнёзь 
печатнай агитациять устнай агитациять мархта.

„Март ковста,—сёрмадсь симбирскяй губернаторсь,—Кор- 
сунскяй уездонь Большие Березники велеса крестьянскяй насе- 
лениять настроенияц кепотькшнесь. Больше-Березниковскяй 
и маласта велень крестьяттне атказасть помещиконь модатнень 
обычнайста арендовандамаснон эзда; помещикне и синь управ- 
ляющайсна получакшнесть анонимнай угрожающай сёрмат; 
крестьяттне корхнекшнесть, што курок сембе помещикнень 
модасна ётай питнефтома тейст, крестьяттненди*'**.

1904 кизоня аньцек РСДРП-нь Нижегородскяй комитетсь 
нЬлдась сядода лама тёжяньэкземпляр революиионнай литерату- 
ра***. А РСДРП-нь Симбирскяй группась 1905 кизоня крестьят- 
тненди нолдась лама прокламация 18 тёжяньда оцютиражса**"^*.

Крестьяттненди аф кржа прокламация нолласть РСДРП-нь 
Пензенскяй и Тамбовскяй группатне и синь явондозь РСДРП-нь 
агитаторхне, отходникне, конат сашендсть куду заработкаста.

* Тоса жа.
Т. Купряшкан, „1905—1907 кизотнень пингста революциясь Мордов- 

скяй АССР-ть территорияса“, Саранск, 1942, 79 стр.
*** ЦГАМ, ф. 102, оп. 233, д. 1 800, ч. 10, л. д. 15-16.

РСДРП-нь Симбирскяй организациять прокламациянза, Ульяновск. 
1951, 10 стр.

•
2 Сяськома, 16. 17



солдаттне, конат сашендсть русско-японскяй войнаста, студент- 
тне и учите'льхне.

Крестьяттнень ёткса большевикнень работасна макссесь оцю 
результатт. Тянь колга пяк лац корхтай ся фактсь, што кой- 
кона велева (Б. Березники и лият) крестьяттне эсь сходкасост 
примсесть решеният конфисковандамс помещиконь модатнень.* 

1905 к. 9 февральста Жиганов Семён почтальонть кядьста 
Рузаевка станциянь жандармериясь нельгсь РСДРП-нь маши- 
нописнай прокламацият—„Аграрнай программа**, „Экономиче- 
скяй программа" и „Политическяй программа“.

Симбирскяй губернаторсь Внутренняй тевонь министрти сёр- 
мадсь, што „крестьяттнень возбужденияснонды лезды Самара- 
ста оцю лувксса подпольнай изданияЦь распространяндамась. Ня 
изданиятне тушендыхть крестьяттнень мяльс, сяс синь пцтай 
фалу кяшендьсазь прокламациятнень и явондыснон полициять 
и жандармскяй начальствать эзда, а явонды ломаттне пцтай 
сембе местнай крестьятт, конат сашендсть Самараста и При- 
волжскяй ошнень эзда заработка вастста^.**

1905 кизонь майста вишкомсь Тамбовскяй социал-демокра- 
тическяй организациять работац, конац явонкшнесь печатнай 
лама издания и виияфтозе устнай пропагандать. Большевист- 
скяй агитаторхне, кода сёрмадсть местнай властень представи- 
тельхне, вели сашендомстост васенда вятсть тев башка ломат- 
тнень мархта, тоса кармасть кочксема кружокт несколька 
лом'аньцта, азонкшнезь тейст эсь идеяснон, а тоса пуропнезь 
крестьянскяй од ломаттнень вирьге, тишень урядама вастса, 
ляй берякова и лия вастова и кяжияфнезь синь власттнень и 
духовенствать, войскатнень, а сембода пяк помещикнень лангс.

Рыбкинскяй волостьса (Краснослободскяй уезд) тунда 
1905 кизоня пяк лама явонтфоль подпольнай революционнай 
литературада, сяка лувксса и „РСДРП-нь программась“***.

Мордовскяй крестьянствать революционнайкс тиемаса сем- 
бода пяк оцюволь рольсна московскяй большевикнень. Синь 
колмоце съездта меле виияфтозь эсь активнай деятельностьснон 
крестьянскяй лама массатнень ёткса, тернемок сембе трудящайх- 
нень всенароднай вооружённай восстанияти.

Тяфтама агитаторхнень эзда фкясь, тейнек содаф ни, Жур- 
ловка разъездть начальниконц помощникоц Праотцев, явондомок 
печатнай социал-демократическяй изданиятнень, вятсь и устнай 
революционнап пропаганда афаньцек железнодорожникнень, но 
и крестьянскяй массатнень ёткса. 1905 к. 28 апрельста (11 май- 
ста), максомок Кочкурова велеста (тяни райцентра) фкя кре- 
стьянти РСДРП-нь прокламацият, Праотцев мярьгсь тейнза 
аф аньцек явондомс синь крестьяттненди, но азондомс тейст.

Тоса жа.
Т. Куг.р^'шкин,—вяре азф сочинениясь, 79 стр. 
К\йбышевскяй облархивсь, ф. 29, д. 24, л. д. 20]

мес пяк эрявй помещикнень и оцязоронь правительствать кар-* 
шес вооружённай тюремась, мес эряви оружияса тюремс ка- 
закнень каршес, конатнень оцязоронь власттне кучезь Саранск 
ошу, штоба тиемс расправа рабочайхнень и крестьяттнень
лангса,*

1905 кизонь майста Чукала велеса (тяни Краснослободскяй 
район) кядьста кядьс якась РСДРП-нь Симбирскяй группать 
брошюрац, конац тернезень крестьяттнень и рабочайхнень мо- 
нархиять каршес тюрема.*"^

Тяка жа ковня Пензенскяй духовнай семинарияса тонафнись 
Михайловскяй волостной правленияса лувондсь лама велеста 
пуромф крестьяттненди революционнай прокламацият, фкять 
синь эздост нолязе РСДРП-нь Пензенскяй группась и лемоцоль 
„Первый шаг.^"^**

Крестьяттнень ёткса большевикнень революционнай рабо- 
тасна, синь призывсна тюремс помещикнень и оцязорть кар- 
шес,—пяк тусь Мордовиянь трудящайхнень мяльс.

Креетьянскяй движенияса эвондакшнесть организованнос- 
тень кой-кодама признакт. Выступленияда инголе крестьяттне 
эсь сходкасост примсесть требованият помещикти и путнесть 
ши, мзярда синь кеподихть помещикть каршес.

Крестьяттне эсь воля керсезь казённай и помещичай вирьх- 
нень, вешсть кирьфтамс моданкса аренднай питнетнень и 
кирьфтамс отработкатнень, фатнезь помещикнень модаснон и 
имуществаснон, шавондозь ненавистнай помещикнень и синь 
управляющайснон. А мзярда ушеткшнесть паксянь работатне, 
вииякшнесть сельскохозяйственнай рабочайхнень и крестьят- 
тнень стачкасна, конат ётафневсть помещикненди полнай бой- 
котонь азозь. Стачечникне вешсть касфтомс заработнай плататЬ} 
кирьфтамс рабочай шить, цебярьгофтомс питаниять, вешсть 
тёждялгофтомс аренднай условиятнень. Крестьяттне аф аньцек 
синць атказакшнесть помещикнень паксяса работамда, но и 
пцтай вийса панцезь подёнщикнень и батракнень, конат сивоть- 
кшнесть работама лия велеста.

1905 кизонь 6(19) апрельста Баева велень крестьяттне (тяни 
Ичалковскяй район) эсь сходкаснон решениянц коряс састь 
Горсткина помещицать вирьс и вийса панезь Гришаев лесоп- 
ромышленникть вирень керыензон. Крестьяттне мярьгсть, што 
тяни вирсь синь, а аф помещицать и сяс синь киндинге аф 
мярьгихть вирень керсемда.

Тяка жа пингть ушедсь массовай восстания Куракин князть 
каршес Ардатовскяй уездса. 27 апрельста (9 майста) Малай 
Кузьминка веленянь крестьяттне (тяни Ардатовскяй район) 
эсь сходкаснон решениянц коряс састь помещикть имениянц

Куйбышевскяй облархивсь, ф. 29, д. 13, л. д. 109—110.
** Тоса жа, д. 24, л. д. 19.

*** Тоса жа, л. д. 21—22.

конторав и кемоста вешсть управляющайть пяльде, штоба сон 
сяда лама мода максоль арендовандамс. Крестьяттне мярьгсть, 
што кда аф пяшкодьсы синь требованияснон, то эсь воля со- 
кайхть сняра мода, мзяра эряви крестьяттненди. Веленяв састь 
полицейскяй мархта уезднай и губернскяй властень предста* 
вительхть. Ушедсь расправа крестьяттнень лангса. Крестьяттне 
бта мирендасть помещикть мархта. Но мзярда полицейскяйхне 
тусть веленяста, сяка жа шиня плхтазь барскяй постройкат- 
нень и помещикть луганзон лангс крестьяттне кармасть эсь 
жуватаснон ноляма. Кузьминскяй крестьяттненди шоворсть 
Олевка (тяни Ардатовскяй район) веленянь крестьяттне. Синь 
плхтазь Куракинть пяк лама постройканзон.

24 июньцта (7 июльста) Куракинонь Першелейскяй хутор- 
сонза ушедсь сельскохозяйственнай забастовка. Тя хуторса ра- 
ботась Кузьминскяй лама крестьян. Синь аф аньцек синць ат- 
казасть работамда Куракинонь ширеса, но и панезь куду лия 
велень крестьяттнень.

Аграрнай движениясь ётнесь и лия велетненди. Крес'^ьяттне 
кармасть плхнемост помещикнень именияснон Парадеева, Зна- 
хменскяй и Кузьмина велеса. Редкодубья велень крестьяттне 
фатязь Иусоказь Попов купецть моданзон. Ардатовскяй уезду 
ульсть тертьфт войскат, конат и тапсекшнезь пцтай сембе пин- 
гста крестьянскяй выступлениятнень.

Крестьянскяй пяк вии восстаният кеподсть Сергачскяй уез- 
донь мордовскяй и русскяй лама велева. Движениясь ушедсь 
тунда Протасов-Бахметьев графть луганзон потраваста. Прота- 
сова, Селища, Чукалы, Андреевка и лия велень крестьяттне 
нолдазь эсь жуватаснон графть луганзон лангс. Ня велетнен- 
ди ульсть кучфт войскат. Но тейст волнениятне ашесть лот- 
кафтов. 26 июньцта (9 июльста) Селища и Абрамовка велень 
крестьяттне, конатнень кядьса ульсть байдект, кшнинь пру- 
токт, кшнинь цянкт и узерьхть, састь Пушкин помещикть лу- 
ганзон лангс, штоба аф максомс лятьф тишеть. Именияв састь 
войскат, и аньцек синь лезксснон вельде помещиксь ускозе ти- 
шеть эсь имениязонза.

Крестьянскяй движениясь майста кеподсь Мордовиянь за- 
паднай райоттнень эсовок.

Нинге 1904 кизоня Водар помещикть луганзон потраванкса 
крестьяттнень кядьста судендафоль 400 цалковай ярмак. Ва- 
сильевка веленянь (тяни Ковылкинскяй район) крестьяттнень 
сёрматфтольхть сембе жуватасна и синь арьсефтольхть мимс 
базарса. Колмоксть назначандаф торкне ашесть ётафтов. Пен- 
зенскяй губернаторсь кучсь Васильевкав ведьгемонь казак. 27 
майста (9 июньста) казакнень и полицейскяй стражать лезкс- 
снон вельде сембе крестьяттнень жуватасна ульсть кочкафт и 
пякстафт фкя пирьфс и аф лама шида меле паньфт мимс база- 
ру Наровчат ошу. Торкне ульсть назначандафт 1(13) июнень 
шиня. Мзярда содазь сембе, што ня жувататне крестьяттнень,

рамайхть ашесть мув. Васильевка велесь пяшксель полицей-^ 
скяйда и казакта. Но крестьяттне помещикть каршес тюремас- 
нон ашезь лоткафне. 2(15) июньцта ульсь плхтаф имениянь 
управляющайть кудоц, коса ащесь казачай полусотнять офи- 
цероц квартираса.

Местнай власттне базарста жувататнень прважазь меки ве- 
леняв, но синь пялеснон панезь барскяй пирьфи. Комозьда 
лама крестьян ульсь арестовандаф и пякстаф тюрьмав. Кресть- 
янскяй движениясь Васильевка веленяса тапафоль.

Пяк оцю движения кеподсть Голов помещикть каршес Крас- 
нослободскяй уездса Сивинь велень крестьяттне (тяни Старо- 
Синдровскяй район). Сивинскяй крестьяттне эсь сходкасост при- 
масть решения фатямс помещичай модатнень и кшить и явомс 
эсь ётковаст. 12 (25) июньцта крестьяттне састь помещикть 
именияс и вешсть максомс тейст почфт рынкать коряс сяда аф 
питниста. Крестьяттне гразясть, што кда аф пяшкодьсазь веш- 
фксснон, то синь эсь воля явсазь почфть. Крестьяттне именияса 
тапазь сембе вальмятнень и панезь работаста сембе рабочайх- 
нень. Управляющайсь макссь крестьяттненди колмонь пуд почф 
эрь кудти. Но омбоце шиня синь эсь воля кармасть фатнемон- 
за помещиконь кшить. Помещикти лездома сась уезднай исп- 
равниксь. Но сон мезевок ашезь тие. Утопнень инголи сась 
колма сятта лама подвода и крестьяттне явозь эсь ётковасг 
помещикть 4 982 пуд сёронц. Эстокиге Васильевкаста казакне 
кучфтольхть Сивини. Тяза сась сонць пензенскяй губернаторсь, 
Велесь тиевсь военнай лагерькс. Крестьянскяй движениянь- 
руководительхне ульсть арестовандафт. Лама шит казакне и 
полициясь вешендезь помещиконь сёроть, но мусть аньцек 
1 800 пуд. Кяжень пандоманкса синь сявондезь семботь, мезе 
повондсь сельминголест. Сембе сяка сивинскяй крестьяттне 
помещикть каршес революционнай тюремаснон ашезь лоткафта. 
Обыскнень пингста синь крьвястезь помещикть виренц. Сивини 
ульсь тертьф тага 50 казак. Крестьяттнень лангса ушедсь дикай 
расправа, кона мольсь мянь 25 августти (8 сентябрти). Кресть- 
янскяй движениясь ульсь тапаф.

Но Мордовияса, кода и сембе Россияса, крестьянскяй дви- 
жениятне нинге стихийнайхтольхть. Крестьяттнень ламосна 
нинге ашезь шарьхкотькшне сянь, што помещикть гнётонц эзда 
ули кода мянемс аньцек снярда, мзярда ули ёрдаф оцязоронь 
самодержавиясь и сявф властсь рабочай классть руководстванц 
ала сонь мархтонза кеме союзса.

Крестьянскяй движенияти пяк оцю вред тиендсть эсерхне. 
Синь мольсть крестьянскяй движениять пулосонза, мярьгондсть 
вятемс сонь стихийнайста, аф организованнайста, мирнайста, 
а аф революционнайста. Большевикне вятьсть кеме тюрема 
эсерхнень ошибочнай теорияснон каршес. Большевикне ёрасть 
тиемс крестьянскяй движениятнень организованнайста и стане, 
штоба синь аральхть общереволюционнай движенияти пяль-

ксокс, конац вятеволь пролетариатть руководстванц ала, тиемс 
боевой союз рабочайхнень и крестьяттнень ёткса.

Пяк касондсь странаса рабочай движениясь, вииясь боль- 
шевистскяй организациятнень работасна крестьяттнень ёткса, 
поражения мельге поражения тиендевсь оцязоронь правитель- 
ствати русско-японскяй войнаса, кеподсть восстания морякне 
„Потемкин^ броненосецса. Сембе тя кеподезе крестьяттнень 
политическяй сознательностьснон, и помещикнень и оцязоронь 
монархиять каршес тюремась кармась мольфтевома сяда орга- 
низованнайста.

Сёксенда и тялонда вишкста касонды революциясь, сон сат- 
незе сонцень высшай точканц.

Фабрично-заводской пролетариатть тюремац кемоста сот- 
фоль железнодорожникнень стачкаснон мархта. РСДРП-нь 
Московскяй Комитетть видеса Московскяй узелонь железнодо- 
рожнай служащайхнень союзсна виияфтозе работанц Москов- 
ско-Казанскяй машина кинь рабочайхнень ёткса. Союзсь нолдась 
прокламация, кона явондовсь сембе Московско-Казанскяй ма- 
шина кинь рабочайхнень ёткова. Тя прокламациясь пачкотьк- 
шнесь Рузаевкавга.

„Минь требованияньке аф пяшкодевихть снярс,—корхтавсь 
прокламацияса,—мзярс самодержавиясь аф ули тапаф и по- 
лафтф лия социально-политическяй порядкаса, кона сембода пяк 
соответствондай минь интересоньконди. Железнодорожнай слу- 
жащайхне эсь социально-экономическяй положенияснон коряс 
сяда маласот пролетариатть великай семьянцты. А кда тя тяф- 
тане, то Российскяй социал-демократическяй партиясь, проле- 
тариатть партияц —тя минь партияньке и тейнек эряви примамс 
сонь программанц и организациянц. Тя партиять мархта марс 
пуромомась тейнек, железнодорожнай служащайхненди, тии 
пяк оцю лезкс народть освобождениянь тевонцтьь Карматама 
жа анокЛама эсь вийньконь тяфтама обстановкати, карматама 
аноклама восстанияти, и эста марстонь вийньконь мархта ёр- 
дасаськ убийцань и грабителень проклятай игать, конань ланг- 
са вятикс ащи корновандаф подонкась Николай Кровавайсь. 
Самодержавиять ёрдаманц вельде минь лездтама пролетарскяй 
партияти тиемс всеобщай, прямой, тайнай и равнай голосова- 
ниянь основаса демократическяй республика. Аньцек тяфтама 
республикась максы тейнек возможносгь мольфтемс тюремать 
капиталть эксплуатациянц эзда трудящайхнень марнек ос- 
вобожденияснон инкса—социализмать инкса. Тевс, ялгат! Ма- 
лакстомок партиАти, организовандасть эсь вийнтень и сонь 
знамянзон ала минь ульхтяма аф сяськовикс. Ёрдамс само- 
державиять! Шумбра улеза демократическяй республикась! 
Шумбра улеза социализмась!“*.

Январско-февральскяй забастовкада меле Московскяй коми-

* Мицкевик С. Революционнай Москусь, 356—357 стр.

тетсь виияфтозе эсь политическяй работанц железнодорожник- 
нень ёткса. Пяк оцю мяль шарфтфоль Московскяй узелса ра- 
ботать вятеманцты Сон кучезень работама „Московскяй узелонь 
железнодорожнай служаш;аень союзти“ содаф эсь членонзон 
М. Н. Мендельштамонь, А. В. Шестаковонь, А. И. Горчили- 
нонь. Московскяй комитетсь пяк оцю мяль шарфтсь Рузаев- 
кань рабочайхнень ёткса работань вятемати. Рузаевкав аф 
весть сашендсть Ухтомский, Воробьев и лият. Рузаевскяй ра- 
бочайхне кемоста ульсть сотфт РСДРП-нь восточнай районть 
транспортнай бюронц мархта, конац эста ащесь Самараса, и 
РСДРП-нь Пензенскяй группать мархта, конац ульсь орг^ни- 
зовандаф 1902 кизоня. Пяк кемоста ульсть сотфт рузаевскяй 
рабочайхне РСДРП-нь Московскяй комитетть мархта. Рузаев- 
каса сембе сяда пяк распространяндакшневсть большевистскяй 
прокламациятне и „Вперёд", „Новая жизнь“ ленинскяй газе- 
татне.

„Новая жизнь“ ленинскяй газетаса кармастьпечатлакшневома 
корреспонденцият Рузаевкаста. Рузаевкань рабочайхне оцю 
мяльса шназь Железнодорожнай союзть центральнай комите- 
тонц обращениянц всеобщай железнодорожнай забастовкать 
колга. 1905 кизонь августста Московско-Казанскяй машина 
кинь железнодорожнай съездса рузаевскяй рабочайхнень пред- 
ставительсна А. П. Б^йкузов и А. П. Коротченко примасть 
активнай участия. Железнодорожнай съездти рузаевскяй рабо- 
чайхне кучсть тяфтама телеграмма: „Ваймонь апак тарксек 
кулхцонкшнесаськ минь интересоньконь аралайснон валснон. 
Кенярдеме и азонттама пара вал правовой интересоньконь ара- 
ламаснон инкса, конатнень эряфс апак ётафтт кодамовок мате- 
риальнай улучшениятне аф полафтсазь минь положенияньконь. 
Арьсетяма сатфкст тинь тевсонт, шарфнесаськ тинь мялентень, 
ялгат, трудящай лама миллионнай армиять шири, кона ваны 
тинь лангозонт надиязь и ламонь учезь“.*

Получамок лама телеграмма рабочайхнень кядьста, съездсь 
путсь оцязоронь правительствать инголи лама политическяй 
требования.

Рузаевкаста примасть участия железнодорожниконь Всерос- 
сийскяй съездса революционнайста настроеннай служащайхне 
Непенин и Курузин инженерхне. Тя съездсь 1905 кизонь июньц- 
та лихтсь постановления: ушедомс агитировандама всеобщай 
железнодорожнай забастовканкса. 1905 кизонь сентябрьста ви- 
иясть волнениятне московскяй главнай железнодорожнай ма- 
стерскойнь рабочайхнень ёткса.

1905 кизонь 6(19) октябрьста РСДРП-нь Московскяй коми- 
тетсь тердезень сембе рабочайхнень всеобщай политическяй 
стачкань тиема. 7 (20) октябрьста лоткасть работамда Москов- 
ско-Казанскяй железнодорожнай мастерскойхне, а иляденди—

* 1905 кизось Казанкаса, М., 1925,-148 стр.

марнек Московско-Казанскяй машина кись. Железнодорожнай 
стачкаса участвондасть Рузаевкань рабочайхневок. Тястонь ста- 
чечнай комитетсь шназень Всероссийскяй железнодорожнай со- 
юзть требованиянзон, конат ульсть азфт 9(22) октябрьста кинь 
сообщениянь министрти. Экономическяй требованияда башка, 
стачечникне путсть политическяй требованият: свободнайста 
ётафнемс собраният, сходкат, тиендемс союст, организацият, 
штоба улель личностень неприкосновенность, бастующайхненди 
тиемс полнай амнистия. Сяда меле требованиятнень эса сёр- 
матфоль, што „сяс, мес уликс полицейско-чиновничай стройть 
пингста сембе ня азф требованиятне, кода няфтезе мекольдень 
опытсь, аш кода пяшкодемс, эрявихть тердемс законодатель- 
най власть мархта народнай представительхть, конатнень коч- 
калезь странать сембе эряйнза всеобщай, прямой, равнай и 
тайнай голосовандамать вельде национальностень, полонь и 
вероисповеданиянь лангс апак ватт, лиякс мярьгомс тиемс 
странаса од основной закотт трудящай класснень интересснон 
инкса“.*

Рузаевскяй железнодорожникне кеподсть забастовка 7(20) 
октябрьста. Синь ётксост явондовсь РСДРП-нь Московскяй 
комитетть воззванияц, коса сёрматфоль: „Тя великай пингста 
кажнайти, кие нинге ашезь тиев бесчувственнай кевкс, каж- 
найти, кинь мяштьсонза нинге пиксы пролетарскяй седи, 
эряви кеподемс тюрема. Кие аф мархтонк—ся минь каршезонк, 
кие тяни ащи мезеньге апак тиендть—ся рабочай тевть измен- 
никоц. Сембе бастовандада! Лиседа ульцяв, минь собраниязонк1 
Лихнеда экономическяй уступканди требованият и политиче- 
скяй требованият!“

Октябрьста ушетф железнодорожнай забастовкась мольф> 
тёвсь фабрично-заводской пролетариатть забастовканзон мархта 
марса.

Октябрьскяй Всероссийскяй стачкась ульсь пяк оцю и вии 
политическяй пролетарскяй забастовкакс, кона ётась „Ёрдамс 
самодержавиять! Шумбра улеза демократическяй республи- 
кась!“ лозунг ала. Октябрьскяй стачкаса примась участия каф- 
та миллионда лама ломань. Тяфтама оцю стачка ашель фкявок 
капиталистическяй странаса. Сон пяк эвфтезе оцязоронь прави- 
тельствать и сяс 1^-це октябрьста нолдась манифест, коса 
визьксфтома васькафнезь народть, што тейнза максовихть граж- 
данскяй свободат и ули кочкаф законодательнай дума. Ру- 
зонь и лия масторонь буржуазиясь оцю мяльса примазе тя 
манифестть. Меньшёвикне и эсерхне лувондозь, што тяни ре- 
волюциясь аделавсь ни, Россиясь арась республикакс.

Аньцек большевикне азондозь рабочайхненди, што оцязорсь 
нинге апак ёрдак, што сон аньцек тись аськолкс фталу од

* М. Богданов. Россияса железнодорожнай забастовкатнень историяснов 
коряс очеркт, 1906, 33—34 стр.

позицияс сянкса, штоба тяда меле тиемс революциять лангс 
решительнай наступления. Меньшевикне и эсерхне тердезь ра- 
бочайхнень лоткафтомс Всероссийскяй политическяй стачкать. 
И сон пцтай сембе вастова лоткась 22 октябрьста (3 ноябрь- 
ста), аньцек кой-коса мольсь тага аф лама ши.

Рузаевкаса забастовкась мольсь пцтай комсь ши и ульсь 
тапаф 26 октябрьста (7 ноябрьста). „Новая жизнь“ газетаса 
печатлафоль тяфтама телеграмма: „26 октябрьста лоткафтф за- 
бастовкать сюнеда Ряжск—Рузаевка—Ртиш,ево маршрутса 
пассажирскяй движениясь ладяф меки“.*

Россиять сембе вастонзон эзга оцязоронь манифестта меле 
ётафневсть черносотеннай погропт, шавондозь революционерх- 
нень и нльне мирнай эряйхнень. Тяфта ульсь Мордовиясонга. 
26 октябрьста (7 ноябрьста) Саранскяй полицейскяй управле- 
ниясь тись черносотеннай шествия. Черносотенецнень инголе 
корхтась Саранскяй монастырень архимандритсь, кона визькс- 
фтома тердезень черносотенецнень шавондомс и пякснемс 
тюрьмав революционерхнень, тиемс ошева и велева черносо- 
теннай погропт. Саранскяй буржуазиясь организовандась „Лич- 
ностень араламанди черносотеннай гоюз“. Тяфтама жа союст 
и отрятт тифтольхть и лия ошева, синь ульсть нльне велеванга.

Аф ваномок оцязоронь правительствать репрессиянзон лангс„ 
Россияса кассь рабочай и крестьянскяй революционнай дви- 
жениясь. Вииясь социал-демократическяй организациятнень 
работасна Россиянь трудящайхнень ёткса.

Крестьянскяй движениясь сембе сяда пяк арси организован- 
найкс. Тя тевса пяк оцюволь значенияц крестьянскяй работни- 
конь конференциять, кона ульсь кочкаф РСДРП-нь восточнай 
бюроть инициативанц коряс Самараса 1905 кизонь сёксенда. Тя 
конференцияса примасть участия РСДРП-нь Московскяй коми- 
тетть эзда А. В. Шестаков и Иваново-Вознесенскяй комитетть 
эзда М. В. Фрунзе. Эсь решениянзон эса конференциясь сёр- 
мадозе, што социал-демократическяй партияти эряви „суваф- 
томс стихийнай крестьянскяй движенияти организованностень и 
сознательностень элементт, сотнемок эрь башка выступлениять 
крестьянскяй комитеттнень общай революционно-демократиче- 
скяй деятельностьснон мархта, тиендемок тянь вельде простой 
аграрнай выступлениятнень всеобщай демократическяй движе- 
ниянь революционнай актокс.**

Оцю значенияц ульсь Саранскяйса подпольнай типографи- 
ять, конань организовандазе РСДРП-нь Казанскяй комитетсь 
1905 кизоня. Тя типографияса печатлакшнесть социал-демок- 
ратическяй листовкат, брошюрат, конатнень распространяндак-

«Новая жизнь“ газетась, 1 №, 1905 к., 27 октябрь. 
г г г о  Чувашияса 1905—1907 кизоста революциясь,
СССР-нь Наукань академиять исюрическяй записканза, 11, № 1941, 144 стр.

25<



шнезъ Мордовиянь ошнень и велетнень эзга Саранск ошень 
рабочайхне и батракне.*

Сёксенда Мордовиянь рабочайхнень и крестьяттнень ёткса 
пяк лама распространяндакшневсь социал-демократическяй 
прокламацияда и брошюрада. Ноябрьста Краснослободскяйса и 
сонь уездсонза распространяндакшневсь РСДРП-нь Централь- 
най Комитетть обращенияц, конань печатлазь РСДРП-нь Ни- 
жегородскяй комитетсь и Симбирскяй группась.**

Ноябрь ковть пестонза Нижегородскяй комитетть „Сембе 
крестьяттненди^ прокламацияц ульсь ёряф Рузаевка станциять 
ваксса машина кить лангс. А декабрьста тя прокламациясь 
пачкодсь Рузаевкав, Саранскяи, Саранскяй уездонь Пушкина, 
Константиновка, Лада, Кавторовка, Тузовка, Александровка, 
Краснослободскяй уездонь Большие Ремезенки и Темниковскяй 
уездонь Мельсетьева, Сакаева, Широмасова, Шокша и лама 
лия велетненди. Темниковскяй уездса, сембода пяк Шокша, 
Мельсетьева и Широмасова велетнень эзга распространяндак- 
шневсь социал-демократическяй лама лия прокламация. Де- 
кабрьста Саранскяй уездонь Тузовка, Александровка, Аушкина 
велетненди пачкодсть РСДРП-нь Центральнай Комитетть про- 
кламациянза: „Солдатт, коса тинь свободанте?“, „Граждатт, 
аноклада всеобщай политическяй забастовкати“.***

1905 кизонь сёксенда Темниковскяй уездста Шокша велень 
{тяни Теньгушевскяй район) крестьяттне-отходникне Григорий 
и Иван Черашев тисть революционнай крестьянскяй кружок, 
коза сувсесть 6 крестьятт и 3 учительхть. Тя кружокть чле- 
нонза вятсть революционнай работа аф аньцек эсь велесост, 
но и соседняй велетнень эса, лувонкшнесть социал-демократи- 
ческяй литература, азонкшнезь крестьяттненди синь содержа- 
нияснон. Кружоконь члеттне корхнесть, што эряви ёрдамс 
оцязоронь самодержавиять и нельгомс помещикнень модаснон, 
тернезь крестьяттнень аф паннекшнемс кодамовок налокт, аф
подчиняндакшнемс оцязоронь власттнень распоряженияснон- ̂̂  ̂  ̂

Шарьхкодеви, што сембе тя азфсь марнек аф няфнесы ве- 
леса социал-демократическяй работать, сяс мес трудящай мас- 
сатне кяшендезь власттнень эзда аф аньцек революционнай 
литературать, но ванфнезь синь распространительснон и рево- 
люционнай агитаторхнень.

Тянь колга пяк лац азондови „Симбирские вести“ газетаса. 
Тоса фкя революционнай агитаторсь сёрмадсь: „Пачкодень фкя 
глухой мордовскяи велес, конанди машина кить эзда молемс 
30-шка вайгяльбе. Муйне ся алять, кинь колга тейне корх-

* „Советскяй Мордовия“. Очеркт, конат лемтьфт республикать 20 ки 
зонцты. Саранск, 1950, 78—"/Ч стр.

** Куйбышевскяй облархивсь, ф. ‘29, д. 24, л. д. 47.
*** Тоса жа, д.

**** Тамбовскяй облархивсь, ф. 31|С, оп 47, д. 291, л. д. 5, 16—17.

несть ошса. Знакомондань мархтонза и азондыне, местема 
сань. Эняльдень кочкамс сходка. Алясь инголи абондсь, но 
тоса курок кармась кенярдезь возендама и идь лаца наивнай- 
ста кизефтемань:

— Тят кяжия лангозон, мезе мон ёран кизефтемс. Тон аф 
студент улят?

— Студент.
— Вай аля, да коста, угадявоть! Эх и кенярдихть сембе. 

Корхнихть кунара ни, што сембе вастова улендихть студентт, 
то тоса, то тяса, аньцек минь велесонк аш. Эх и вдь учсеме 
сембе!“.

Сяда меле сон азонкшнезе, кода шобдава сонь мельганза 
сась ни соседняй велеста старостась. Но „тейнза ань’цек сяда 
меле, кода крестьяттне убединдавсть, што тяса аш кодамовок 
^подвох“, няфтезь монь квартиразень“.*

А „Петербургскяй ведомосттнень“ эса фкя корреспондентсь, 
конац ульсь Ардатовскяй уездса, сёрмадсь, што „Крестьяттнень 
ёткса агитаторхненди верондамась, конат ёфсикс тейст аф со- 
давихть, кати коста сафт ульсь кода культ: синь лангозост 
лцтай озондыхть“.**

Крестьяттне кой-коста нльне синць нолнезь тюрьмаста эсь 
руководительснон. Тяфта лиссь Инсарскяй уездонь Старые Вер- 
хисы велеса крестьянскяй движениянь руководительть мархта. 
Уезднай исправниксь арестовандазе и пякстафтозе тюрьмав 
крестьяттнень руководительснон. Эста тя велень колма сядо- 
шка крестьян сась Инсару сянкса, штоба исправниксь инголь- 
десткиге нолдалезе синь руководительснон. Тейнза тяфта и 
мярьгсть, што ошста аф туйхть снярс, мзярс сон аф нолдасы 
Рбдинонь, синь руководительснон. Инсарса войскат ашельхть, 
сяс исправникти крестьяттне савсть кулхцойдомс.

1905 кизонь июль ковста Нижегородскяй губернаторсь сёр- 
мадсь, што Сергачскяй уездонь лама мордовскяй велева кресть- 
янскяй движениясь ульсь аноклаф вишкста мольфтеви револю- 
ционнай агитациять вельде. Аф ваномок полицейскяй власттнень 
старанияснон лангс кундамс руководительхнень и агитаторхнень, 
синь мезевок ашесть тие, сяс мес местнай крестьяттне—эрзя- 
тне—народсь пяк скрытнай и аф верондай сембе начальствати. 
Пяк распространяндакшневсь подпольнай литературась и Пен- 
зенскяй губернияса. 1905 кизонь 31 декабрьста пензенскяй 
губернаторсь тянь колга сёрмадсь, азондомок кит агитаторхне, 
што синь кочкафт велень учительхнень и учительницатнень, 
семинаристтнень, студенттнень, земскяй врачнень и фельдшерх- 
нень ёткста.

Но аф эряви юкснемс, што тя контингентсь распространин-

* яСимбирские вести“ газетась, 1906 кизоня, 8 августста.
* *  пПетербурские ведомости“ газетась, 1906 к., 30 октябрьста.

дакшнесь аф аньцек большевистскяй, но и меньшевистскяй п 
эсеровскяй литература.

Всероссийскяй октябрьскяй политическяй стачкада меле 
крестьянскяй движениясь кассь Мордовиясонга. Сонь ашезе 
лоткафта и 17 октябрнь манифестсь. Оцязоронь манифестть 
эзда крестьяттне шарьхкодезь, што сонь эсонза мезевок апак 
аст модать колга. Манифестта меле Ардатовскяй уездонь кре- 
стьяттнень настроенияснон колга „Симбирские вести" газетась> 
сёрмадсь: „А модась! —кизефнезь крестьяттне, —кода жа мо- 
дать колга мезевок апак аст! Пустяковай сембе тя. Кодама жа 
свобода модафтома! „Вов кодама впечатления тись манифестсь 
велеса“.*

Сёксенда Мордовияса пцтай сембе вастова мольсть крестьян- 
скяй восстаният. Синь сембода пяк массовайхть ульсть Мордо- 
виять северо-восточнай и заладнай райононзон эса. 1905 кизонь 
15 ноябрьста Наровчатскяй исправниксь сёрмадсь губернаторти, 
што „землевладелецне ушеткшнихть ёрямост усадьбаснон и, 
фатнемок мезе сяда эряви, ётнихть эряма ошу. Тевсь шиста 
шис кальдявготкшни“.

А ардатовскяй исправниксь 23 ноябрьста сёрмадсь, што 
„крестьяттнень настроениясна пяк бурнай; пуромкшнихть веле- 
ва собранияс, коса юватькшнихть, што тяни начальства аш, 
што сембе помепхичай модатнень и вирьхнень государственнай 
думась макссыне тейст питнефтома, сяс и аф мярьгондихть. 
владелецненди керомс вирьснон и мишендемс кшиснон, а аф 
кулхцондоманкса гразяйхть лисемс крестьянонь келес вирень. 
керома или погромонь тиема и эсь гразямаснон ётафнесазы 
эряфс".

Исправникне и помещикне эняльтькшнесть тиемс уездса* 
военнай положения или кучемс кавалерийскяй частьт.

Оцязоронь правительствась 1905 кизоть песта арафтозень 
Пензенскяй, Тамбовскяй, Симбирскяй и Нижегородскяй губер- 
ниятнень усиленнай охранань положенияс. Оцязоронь прави- 
тельствась примсесь революциять каршес репрессивнай лама 
мера. Но революциясь мольсь инголи.

Большевистскяй партиясь аноклакшнезень трудящайхнень 
вооружённай восстаниянь тиема, кемокснезе рабочай классть 
и крестьянствать ёткса союзть.

РСДРП-нь Симбирскяй группать воззваниясонза, кона нол* 
дафоль 1905 кизонь декабрьста, крестьяттне терневсть мар- 
стонь вооружённай тюремас рабочайхнень мархта оцязороыь 
самодержавиять и помещикнень каршес.

„Тинь ялганте рабочайхне, конат кошардозь оцязорть мак- 
сомс тейст уступкат, ёрайхть и сатнихть сянь, штоба кресть- 
янствась получалезе сембе модать и сембе волять. Кда сяда 
пяк дружнайста кармайхть тюрема крестьяттне, эста сяда ке-

* „Симбирские вести“ газетась, 1905 к., 10 августста.

мокстай синь союзсна рабочайхнень мархта, эста курокста сат- 
‘Сазь эстейст и модать и волять. Крестьятт, пуромода марс 
восставшай рабочайхнень мархта оцязоронь правительствать 
каршес. Аньцек восстаниять эзда учеда сай пингонь цебярть, 
-аньцек сон ёрдасы оцязоронь игать и тисы тинь эряфонтень сво- 
боднайкс“.*

Тялонда крестьянскяй движениясь нинге сяда вишкомшкни 
и сон лама случайста ётни вооружённай тюремас оцязоронь 
полициять и войскатнень каршес.

1905 кизонь 27 ноябрьста (10 декабрьста) Темниковскяй 
уездса Веденяпина велень крестьяттне (тяни Теньгушевскяй 
район) Попов купецнень именияста сембе имуществать явозь 
зсь ётковаст, а постройкаснон и тишеснон плхтазь.

1905 кизонь 30 ноябрьста (13 декабрьста) Лукояновскяй 
уездса Рождествена велень крестьяттне (тяни Ичалковскяй 
район) кеподсть тюрема Дмитриева помещицать каршес. Синь 
стане жа явозь эсь ётковаст пцтай сембе сонь имуществанц и 
кармасть постройканзон плхнема. Вели кафксть сашендсь по- 
лицейскяй отряд мархта уезднай исправниксь, штоба арестован- 
дамс движениянь руководительхнень и нельгомс помещицать 
имуществанц. Но крестьяттне организованнайста панцезь ис- 
правникть полицейскяйнек-мезнек Колмоцеда сон сась вели аф 
аньцек вии полицейскяй отряд мархта, но и сявсь рота солдат 
Арзамасскяй полкста. Полицейскяйхне и солдаттне кармасть 
помещицать сявф имуществанц и кшинц крестьяттнень кядьста 
нельгондема. Марявсь пайге вайгяль. Алятне и аватне, атятне 
и иттне кшни цянгса и кшни каймоса, узерьса и пяльса кру- 
жазь полицейскяйхнень и солдаттнень. Полицейскяйхне кар- 
масть ляцендема крестьяттнень лангс. Фкя крестьянинць ульсь 
шавф и фкя ранендаф. Аф ваномок ляцендемать лангс, кре- 
стьяттне люпштазь полицейскяйхнень и солдаттнень и панезь 
синь велеста.

Ардатовскяй уездонь Спасскяй Мурза и Луньга велеста 
крестьяттне декабрь ковть васенце колма шинзон тюрсть Бер 
и Шеншин помещикнень каршес. Эсь приговорснон коряс синь 
фатязь и явозь помещикнень 10-да лама тёжянь пуд сёроснон.

Сембе революциять развитияц вешсь кеподемс вооружён- 
най всенароднай восстанияти.

Вооружённай восстаниять анокламаса оцюволь рольсна ра- 
бочай депутатонь Советтнень, конат шачсть октябрьскяй стач- 
кань шитнень. Рабочай депутатонь советт появасть Москуса и 
Петербургса, Тверьса и Кастромаса, Луганскяйса и Екатерино- 
славса, Саратовса и Ростовса, Киевса и Одессаса, Николаева- 
са и Новороссийскяйса, Бакуса и Красноярскяйса, Читаса и лия 
ошева и рабочай посёлкава.

Советтне, коса руководства мольфтсть большевикне, арсесть

Симбирскяйса 1905 кизось“, 115 стр.

вооружённай восстаниянь органкс, а кой-кона нльне од, ре- 
волюционнай властень зачаточнай органкс.

1905-1907 кизонь революциять пингста рабочай классь ва- 
сенцеда кармась тиендемост эсь профессиональнай союзонзон. 
Россияса профсоюсне шачсть политическяй партиять эвондам- 
донза меле и сонь руководстванц ала вятсть активнай тюрема 
оцязорть и капиталисттнень каршес.

1905 кизоть пестонза профессиональнай союст кармасть ти- 
евома Московско-Казанскяй машина кинь рабочайхнень и слу- 
жащайхнень ётксовок. 5 (18) ноябрьста пуроптсть профессио- 
нальнай союст Перова станциянь железнодорожнай рабочайхне 
и почтово-телеграфнай служащайхне. Перовскяй рабочайхне 
кучсть телеграмма Россиянь сембе машина кинь рабочайхнен- 
ди, штоба синьге тиельхть профессиональнай союст.

Рузаевкав профессиональнай союзонь организовандама сась 
А. В. Ухтомский. 6 (19) ноябрьста тяса тифоль железнодо- 
рожниконь профсоюз, конанди руководителькс ульсь кочкаф 
А. П. Байкузов, и почтово-телеграфнай служащайнь профсоюс, 
коза руководителькс кочкафоль А. И. Громов.

Октябрьскяй политическяй стачкада меле рузаевскяй же- 
лезнодорожникне примсесть активнай участия странать поли- 
тическяй событиянзон эса. 23 ноябрьста (6 декабрьста) Всерос- 
сийскяй железнодорожнай союзсь азсь ультиматум оцязоронь 
власттненди, штоба синь афолезь казнинда Кушка станцияста 
(Средняй Азия) инженерть Соколовонь и сонь ялганзон, конат 
максфтольхть военно-полевой суду Всероссийскяй железнодо- 
рожнай союзса участвовандамать инкса. Рузаевскяй рабочайх- 
не шоворсть союзть ультиматумонцты и сяка жа шиня кучсть 
кинь сообщениянь министрти тяфтама телеграмма: „Кда илять 
кемонь частти аф макстада распоряжения лоткафтомс полевой 
судть железнодорожникнень лангса... минь шоворьхтяма все- 
общай забастовкати“. Комсь минутафтома кемонь частста Ру- 
заевкав министрсь кучсь ответнай телеграмма: „Тяниёк молян 
военнай министрти переговоронь вятема“. Аф лама минутада 
меле министрсь кучсь тага фкя телеграмма, што арестованда- 
фне нолдафт воляс. Лама рабочайнь собранияса А. П. Байку- 
зов лувозень ня телеграмматнень лувомда меле и мярьгсь: 
„Пингстонза! Нинге комсь минутафтома кемонь! Аньцек массат- 
нень марс пуромомасна кошардозень министрхнень тяфта лась- 
кондема!“ Байкузовонь ня валонзон рабочайхне васьфтезь 
„ура!“ вайгяльса'^'.

16(29) ноябрьста- ушедсь почтово-телеграфнай служащайх- 
нень Всероссийскяй забастовкасна, конань лама участниконза 
ульсть паньфт работаста. Эста телеграфонь начальниксь 
мярьгсь кучемс железнодорожнай кой-кона телеграфненди ру- 
заевскяй телеграфисттнень. Но мекольцетне кучсть тяфтама

* Казанкаса 1905 кизось, Моску, 1925, 149—150 стр. 

телеграмма: „Всероссийскяй железнодорожнай союзть сембе 
служащайнзонды, копиясь телеграфонь начальникти Гильби- 
хонди. Минь, Рузаевка станциянь служащайхне, азонттама 
сочувствия работаста паньф телеграфисттненди и пяк кяжих- 
тяма синь начальникснон Гильбихонь лангс, конань эзда 
вештяма тяниёк меки примамс службас работаста паньф ялгань- 
конь и азондсаськ, што рузаевскяй телеграфисттне и кандидат- 
тне Рузаевка станцияста ковга аф молихть^."^

Большевикне аноклазь массатнень вооружённай восстания- 
ти. Марнек странаса ульсть организовандафт боевой дружинат, 
конат аралакшнезь населениять и тюрсть полициять и чёрнай 
сотнятнень погромснон каршес.

Ноябрьста Россияв сась В. И. Ленин и сявозе зсь кяде- 
зонза вооружённай восстанияти анокламать.

Ноябрть пестонза Московскяй комитетсь фактически лиссь 
подпольяста и виияфтозе рабочайхнень ёткса массовай рево- 
люционнай работанц.

Оцязоронь правительствась, кона пяк эводсь всеобшай стач- 
кать эзда, ушедсь военнай действият революционнай народть 
каршес. 3(16) декабрьста оцязоронь власттне арестовандазь 
Петербургскяй советть. Московскяй комитетсь тердезень рабо- 
чайхнёнь максомс дружнай отпор оцязоронь правительствати. 
5(18) декабрьста Московскяй партийнай конференциясь мярьгсь 
Московскяй советти ушедомс общеполитическяй забастовка, 
конань сяльде шарфтомс вооружённай восстаниякс. Москов- 
скяй комитетсь восстаниять вятемс кочкась руководяшай цент- 
ра. Сембе крупнай предприятиятненди восстаниянь организо- 
вандама кучфтольхть большевикт. 7(20) декабрьста 12 частста 
лоткафтозь работаснон Московскяй сембе предприятиятне и 
ламоц учреждениятне. Бастовандась 100-да лама тёжянь ло- 
мань. Ошса властсь фактически кармась улема Московскяй 
Советть кядьса, коса руководства мольфтсть большевикне. 
Правительствась азозе Москуть чрезвычайнай охранань поло- 
женияса. Забастовкань васенце жа шиня оцязоронь власттнен- 
ди удалась арестовандамс восстаниянь руководительхнень. Пе- 
тербургста Москуву оцязорсь кучсь семеновскяй гвардейскяй 
полкста кафта тёжятть солдат и артиллерия. Правительстнен- 
най войскатне тапазь Московскяй вооружённай восстаниять.

Вооружённай вбсстаният кеподсть Харьковонь, Краснояр- 
скяйнь, Читань, Новороссийскяйнь. Перьмань, Сормовань и лия 
ошень рабочайхне.

Кой-кона ошнень и промышленнай центратнень эса сембе 
властсь ульсь восставшайхнень кядьса, синь тиендсть своео- 
бразнай аф оцю „республикат“. Тяфтама республикат ульсть 
Новороссийскяйса, Читаса, Сочиса, Красноярскяйса и лия 
ошса.

»Новая жизнь* газетась, 28 1905 к., 3 декабрьста.

Всеобщай политическяй забастовкать ушедоманкса Москов- 
екяй комитетть и Московскяй Советть решенияснон колга 
кулясь Рузаевкав пачкоясь 7 (^О) декабрьста. Сон пяк кеподезе 
рабочайхнень и служащайхнень революционнай настроенияснон.

Ся пингть Рузаевскяй рабочайхнень руководительсна А. П. 
Байкузов и А. П. Коротченко ульсть Москуса Московско- 
Казанскяй машина кинь железнодорожникнень омбоце съезд- 
сост. Тяста Байкузов звонясь Рузаевкав и содазе рабочайхнень 
настроенияснон.

9 (22) декабрьста илять А. П. Байкузов сась Рузаевкав. Сон 
эстокиге кочказень совещанияс инь активнай и революционнай 
рабочайхнень и служащайхнень, коса тись информация Мос- 
куса всеобщай политическяй забастовкать ушедоманц кол^а и 
азондозень рузаевскяй рабочайхнень задачаснон. Рабочайхне 
и служащайхне тя совещанияса фкя мяльса примасть решения 
10 (23) декабрьста 8 частста шобдава Рузаевкаса ушедомс все- 
общай политическяй забастовка. И аньцек сась шобдавась, 
паровосне макссть тревожнай гудокг. Сембе рабочайхне и 
служащайхне лоткафтозь работаснон и тусть митингс вокзалть 
шири. Тяза пуромсть Дальнлй Востокста куду сай солдатт, 
базару сашенды крестьятт и тястоконь эряйхть. Митингса 
корхтась А. П. Байкузов. Сон азондозе железнодорожнай ра- 
бочайхнень пяк стака положенияснон, Московскяй всеобщай 
забастовкать молеманц и сянь, што аньцек марс пуромомать 
и вооружённай тюремать вельде можна цебярьгофтомс эряфть.

Сяльде тердезень крестьяттнень пуромомс марс рабочайх- 
нень мархта, аф пандомс кодамовок налокт оцязоронь власт- 
ти, аф кулхцондомс земскяй начальникнень, волостной стар- 
шинатнень и полициять. Революционнай речт азсть рабочайнь 
лия руководительхневок. Байкузовонь валонзон: „Бастованда- 
ма, ялгат!“ — митингонь участникне васьфтезь кядень цяпамаса. 
Тяса жа кочкафоль Распорядительнай комитет, коза председа- 
телькс фкя мяльса путфоль А. П. Байкузов.

Рузаевкаса сембе властсь ётась Распорядительнай комитет- 
ти. Сяка шинякиге организовандаф боевой дружина. Станцияса 
и рабочай посёлкаса ладяфоль революционнай порядка. Тифоль 
запрещённай зона, коза ашезь ноляв полициясь. Лоткафтфоль 
винань мишендемась. Боевой дружинась арась комитетти опо- 
ракс. Комитетсь ладясь сембе торговецненди и предпринима- 
тельхненди контрибуция—400—500 цалковай кажнайти. Ня 
ярмакне мольсть дружинникнень вооружандамс и рабочайх- 
ненди лезксонди.

Рузаевскяй комитетсь кемоста сотфоль Московско-Казанскяй 
машина кинь пцтай сембе станциятнень мархта, сембода пяк 
Москуть, Сасовать, Торбеевать, Араповать, Тимирязевать, Ала- 
тырть, Пензать, Лунинать, Сурать, Самарать, Батракить, 
Сызранть, Казанть мархта. Пцтай сембе станциятненди, конат 
тяни сувсихть Мордовскяй АССР-ть территорияс, Рузаевскяй

комитетсь кучсесь агитаторхт. Синь вятсть пяк оцю работа 
|забастовкань организовандамаса и лезнесть комитетти воору- 
нжениянь добувамаса.
4 Мачшна киге яксесть аньцек воинскяй эшелотт, конат уск- 
|сезь  Дальняй Востокста родиназост солдаттнень. Событиятне 
двииякшнесть. Активнай участия забастовкаса примасгь Тор- 
; беевань, Тимирязевань, Араповань, Зубово-Полянань рабочайх- 
^не и служащайхне. Тимирязевскяй железнодорожникне кеме 

1С0 ТКС кирдсть Алатырскяй стачечнай комитетть мархта. Синь 
кеподсть забастовка нинге 8 (21) декабрьста. Тя шиня пензен- 

^скяй губернаторти Саранскяйста Кострицын подполковниксь 
^сёрмадсь, што Тимирязева станцияса моли „телеграфистонь 
вии забастовка“.^

Торбеева станцияса рабочайхне и служащайхне организо- 
■вандасть стачечнай комитет нинге Всероссийскяй октябрьскяй 

. .^политическяй стачкать пингста. Стачечнай комитетсь ётафнесь 
^оцю работа аф аньцек торбеевскяй железнодорожникнень, но 
> и Зубово-ГЛоляна, Пичкиряева станциянь и Вихрова разъездонь 
' рабочайхнень ёткса. Комитетть агитаторонза ульсть кельгови 

ломанькс крестьяттнень ёткса. Торбеевскяй распорядительнай 
комитетсь ащесь 15 ломаньцта. Сон ульсь кемоста сотф Сасов- 
скяй и Рузаевскяй комитеттнень мархта. Торбеевскяй распо- 
рядительнай комитетть работанц лангса непосредственнай руко- 
водства мольфтсь Сасовскяй комитетсь. Торбееваса сембе 
властть сявозе эсь кядезонза комитетсь. Тейнза ётась железно- 
дорожнай телеграфське. Комитетть членоц старшай телегра- 
фистсь И. Т. Севастьянин кучсекшнезень комитетть сембе те- 
леграмманзон.**

Комитетонь членкс ульсь Торбеева станцияса котоце дис- 
танциянь начальниксь Д. И. Шпилев инженер-механиксь, ко- 
нац „нолнезень ётафнемс дистанциянь контораса и мекпяли 
телеграфса комитетть собраниянзон“.***

Комитетонь членкс ульсь стане жа Торбеева станциянь на- 
чальникть помощникоц А. В. Мочалов. Торбеевскяй комитетть 
руководстванц ала мольсь Пичкиряева, Зубово-Поляна стан- 
циянь и Вихрова разъездонь железнодорожникнень тюремасна. 
Тянь колга корхтай ся фактсь, што комитетонь членкс ульсть 
Пичкиряева станциянь начальникть помощникоц Н. Н. Чумаков, 
Зубово-Поляна станциянь начальникть помощникоц А. П. Ле- 
бедев и Вихрова разъездть смотрителец В. И. Раздевич. Нят- 
ненди комитетсь макссекшнесь задания вятемс железнодорож- 
никнень ёткса работа и кеподемс синь забастовкас.****

Сасовскяй и Рузаевскяй комитеттнень представительсна

* Мордовскяй научно-исследовательскяй институтть руко;1ИСнай фондоц, 
и—36 б. л. д. 28.

Тамбовскяй облархивсь, ф. 4, оп. 109, д. 157, л. д. 53—54.
**♦ Тоса жа.

**** Тоса жа.

3 Сяськома, 16 .33



революционнай оцю работа вятсть Арапова станциянь железно- 
дЬрожникнень и Араповонь винокуреннай заводонц и паровой^ 
меленцянц рабочайнзон ёткса. Араповскяй железнодорожникне 
кеподсть забастовка. Сонь тапамонза станцияв сась стражни- 
конь отряд. Но „рабочай-железнодорожникне васьфтезь от- 
рядть пеетькшнезь, стражникнень лангс врьгятсть молаткаса 
и тапазь урядникть прянц, а тоса панезь станцияста сембе 
отрядть“.*

13 (26) декабрьста Рузаевкась юмафтозе Московскяй цент- 
ральнай стачечнай комитетть мархта сотксонц. Московско-Ка- 
занскяй машина кить лангса Сасовскяй комитетть и кой-кона 
лия комитеттнень оцязоронь власттне арестовандазь. Рузаев^ 
скяй стачечнай комитетсь арси восстаниянь омбоце штабокс. 
15 (28) декабрьста Рузаевкаса ётафтоволь Пензаста, Казаньцта,. 
Сызраньцта, Батракиста, Алатырьста и Самараста саф делегат- 
тнень собраниясна. Тя собранияса фкя мяльса ульсь азф: за- 
бастовкать мольфтемс сяда тов. Ульсь кочкаф Московско-Ка- 
занскяй машина кинь Центральнай забастрвочнай комитет. 
Центральнай стачечнай комитетти председателькс кочкафоль
А. П. Байкузов. Собранияса ульсь кочкаф сембе Московско- 
Казанскяй машина кити од администрация: машина кинь началь- 
никокс—Непенин инженерсь, тягань службати начальникокс-- 
Байкузов машинистсь, движениянь службати начальникокс— 
Коротченко ревизорсь, службати начальникокс—Миллионарп 
инженерсь, телеграфонь начальникокс—Громов телеграфистсь. 
Собраниясь кучсь экстреннай телеграмма Тамбовскяй губерна- 
торти, Сасоваса ащи жандармскяй ротмистрти, а копия Рос- 
сийскяй машина кинь комитетти и Московско-Казанскяй машина 
кинь сембе станциятненди: „Азондсаськ инголькиге, што заба- 
стовкась аф лоткай снярс, мзярс аф нолдасасть воляс сембе 
арестованнайхнень, а аресттнень сюнеда войскатнень перевоз- 
каснон 'кирдемаснон карматама азонкшнема эшелоттненди, лот- 
кафнемок поезттнень ся станциятнень эса, коса кармайхть 
мольфтема арестт сянь инкса, штоба нолдамс воляс сембе аре- 
стованнайхнень. Сасоваса арестовандафнень воляс нолдамс пут- 
нетяма срок 16 декабрть самс илять кота частти, тяда меле 
карматама лоткафнемсот поезттнень Сасова станцияса. Тя де- 
пешать эняльттяма азомс сембе станциява ётай воинскяй чит- 
тненди".**

16 (29) декабрьста Центральнай стачечнай комитетсь кучсь 
телеграфнай воззвания солдаттненди, конат молихть куду Даль- 
няц Востокста. Воззваниясь Рузаевкаста пачкодсь мянь Харби- 
ну. Сонь эсонза корхтавсь: „Солдат ялгат! Кда тинь мяштьсонт 
нинге русскяй пси седиенте, лездода тейнек аф нолдамс пра-

* Мордовскяй научно-исследовательскяй институтть рукописнай фон* 
доц, и 366, л, д. 29.

ЦГИАМ, ф. 102, оп. 233, д. 2555, ч. 7 л.д. 225.

вительствать произволонц, штоба аш мезенксовок афолезь аре- 
стовандакшне рабочайхнень, сяс мес сембе тя шарфневи аньцек 
сянди, штоба аф нолдамс тинь пуромомс марс восставшай ва- 
чеда ащи рабочай ломаттнень мархта**.*

Центральнай комитетсь эсь действиянзон распространянда- 
зень сембе Московско-Казанскяй машина кить лангса. Эстокиге 
ульсть примафт мерат бастующай рабочайхнень и служащайх- 
нень материальнай обеспеченияснон инкса. Железнодоржнай 
станциянь начальникненди максфоль телеграмма, штоба синь 
азолезь комитетти мзяроль станцияса грузда и кассатнень эса 
ярмакта. А Рузаевкаса комитетсь примась сяда реальнай мерат 
бастующай рабочайхнень обеспеченияснон инкса. Тяса ульсь 
организовандаф бесплатнай столовай. Комитетсь мярьгсь тор- 
говецненди аф касфнемс продуктатнень питнеснон и макссемс 
эрявикс продуктат и товархт пандомда комитетть квитанциян- 
зон (бонанзон) коряс. Ня квитанциятнень лангса ащесь Все- 
российскяй железнодорожнай союзть штампоц и Байкузовонь 
подписец. Рузаевскяй торговецне макссесть комитетть квитан- 
циянзон коряс товархт и продуктат мянь забастовкать аде-
лавомс.**

Рузаевскяй комитетть действиянзон колга азондсь
В. И. Ленинонди Московскяй Советть депутатоц А. И. Горчи- 
лин: „В. И. Ленин пяк подробнайста кизефнемань монь ок- 
тябрьскяй забастовкать и декабрьскяй вооружённай восстаниять 
колга. Сембода пяк сон кенярдсь эста, мзярда азондыне тейнза, 
кода мон кучсень лавочникненди запискат, конатнень коряс 
тейст мярьгондень макссемс продуктат.

— Ну, кода мле,—кизефнесь Владимир Ильич,—сявондезь?
— Сявондезь,—отвечань мон.
А мзярда азондыне, што Рузаевка станцияса Байкузов ма- 

шинистсь-депутатсь нолнесь бонат и макссекшнезень синь ра- 
бочайхненди, а рабочайхне синь корязост рамсесть лавочник- 
нень кядьста продуктат, Владимир Ильич ёфсикс весялгодсь и 
нльне тердезе Надежда Константиновнань, штоба азондомс 
тейнза тя фактть“.***

Рузаевскяй восстаниясь мольфтевсь пяк стака условияса. 
Москуса тапафоль вооружённай восстаниясь. Московско-Ка- 
занскяй машина киге молсь Риманонь карательнай отрядоц. 
Сон ляцендсь лама сядот ломань Перова, Коломна, Галутвина 
и лия станцияса. Люберцаса ульсь шавф пламеннай револю- 
ЦИ0 Н1 рсь, железнодорожниконь боевой дружинать руководи- 
телец, Рузаевка станциянь рабочайхнень кельгови агитаторсна 
Алексей Владимирович Ухтомскяйсь. Риман палачсь сонцьшавёь

* ЦГА МАССР, ф. Р—175, д. 51, л. д. 259, 270-271.
** Тоса жа, л. д. 226.

*** Г. Костомаров—Депутатонь Московскяй Советсь 1905 кизоста, М. 
1955, 144 стр.

лама рабочай, мезенкса сон получась пара вал Николай II пяль- 
де, конац Риманонь рапортонц лангс сёрмадсь: „Молодец1“.

Тяфтама политическяй обстановкаса рузаевскяй восстаниять 
сяда тов мольфтемс ашель кода. И 1905 кизонь 21 декабрьста 
(1906 кизонь 3 январьста) рузаевскяй рабочайхне эсь собрания- 
сост примасть решения организованнайста лоткафтомс забастов- 
кать. „Минь, рабочайхне,—азфоль резолюцияса,—ушедоськ тю- 
ремать организованнайста. Организованнайста сонь иаделасаськ, 
аделасаськ забастовкать эсь воляньконь коряс, а аф малаткш- 
ни опасностгь инголе пелемать эзда“.

Рузаевкав кучфтольхть войскат и жандармскяй отрятт. Вос- 
ставшайхнень лангса ушедсь дикай расправа.

1905 кизонь 22 декабрьста (1906 кизонь 4 январьста) Дроз- 
довский ротмистрсь сёрмадсь полициянь департаментти: „Пен- 
зенскяй губерниянь Рузаевка станцияса, коса мекольдень пингть 
ульсь Московско-Казанскяй машина кинь стачечнай комитетсь 

н конац фатнезе станциять эсь кядезонза, мятежникнень пан- 
цезь воинскяй вийхне. Арестовандаф забастовкань 19 руково- 
дитель. Синь кядьстост нелькфт оружият и 2 бомбат. 22 де- 
кабрьста линиява поезттнень движениясна меки ладяф“.*

Рузаевкаса сембоц ульсь арестовандаф 25-да лама ломань. 
Дама рабочай паньфоль работаста. Тяда башка, 1906 к. июль- 
ста 11 рабочай - рузаевскяй восстаниянь участник паньфоль 
губернияста полициянь надзор алу кафта кизос кажнайсь.

Аф ваномок ня репрессивнай мератнень лангс, Рузаевкаса 
стаки аф спокойналь. 1906 кизонь 24 январьста (6 февральста) 
тяза сась сонць министрсь марса железнодорожниконь высшай 
чиновникнень мархта. 19 февральста (4 мартста) сась Рузаевкав 
Максимович генералсь, конац зверскяйста тапазень Саратовскяй 
губернияса крестьянскяй восстаниятнень, и пензенскяй губер- 
ааторсь. Но успокоения ашезь тиев тейстка.

Тяфтане, рузаевскяй рабочайхне пцтай 11 ков тюрсть апак 
лотксек. Революциять пингста пяк кассь рузаевскяй рабочайх- 
нень политическяй сознанияса. Рузаевскяй восстаниясь ульсь 
Мордовскяй АССР-ть историяса славнай героическяй страни- 
цакс. Сон ульсь Мордовиянь трудящайхненди политическяй 
цоспитаниянь оцю школакс. Рузаевскяй восстаниясь нинге ся- 
да касфтозень Мордовияса крестьянскяй выступлениятнень. 
л Макссемок оценка революционнай событиятненди, конат 
ульсть Россияса 1905 кизонь декабрьста, В. И. Ленин корхтась, 
щто „Россиянь кой-кона ошне ня шитнень пингста ульсть раз- 
личнай местнай ёмла „республикакс", конатнень эса правитель- 
•Сгвеннай властсь ульсь ёрдаф и рабочай депутатонь Советтне 
лфкукс функционировандасть кода од государственнай власть.

* Мордовскяй научно-исследовательскяй институтть рукописнай фондоц, 
И ~3бб, л. д. 45.



Кода аф ужяль, ня периоттне ульсть пяк ёмланят, „сяськомат- 
не“ пяк лафчт, изолированнайхть“*.

Рабочай движениясь сембе сяда пяк кепсезень революцион- 
най тюремати крестьянскяй массатнень. Велеса мольсть массо- 
вай восстаният помещикнень каршес. Тяконь мархта сембе 
сяда вииякшнесь беднотать тюрем*ац кулачествать каршес. 
1905 кизоня Россияса ульсь колма пяле мархта тёжяньда ла- 
ма крестьянскяй выступления. Рабочайхне сембе сяда пяк кар- 
мосихть мольфтема руководства крестьянскяй движениятнень 
лангса.

Тяфта ульсь Мордовиясонга.
Рузаевскяй распорядительнай комитетсь вятсь руководства 

аф аньцек железнодорожнай рабочайхнень и служащайхнень, 
но и крестьяттнень тюремаснон лангса. Сон кучсезень эсь 
представителензон велева, коса синь лездсть помещикнень кар- 
шес крестьянскяй массатнень тюремаса.

„Рузаевецнень властьсна,—сёрмадсь Рузаевскяй комитетть 
руководителец А. П. Байкузов, —распространяндакшневсь и ма- 
ластонь велетнень эса. Крестьяттнень сходкасна, конатнень 
ётафнезень сире властсь, ульсть запрещандафт. Дружинникне- 
и агитаторхне, конатнень назначандакшнезень комитетсь, як- 
секшнесть велева и тоса ётафнезь эряфс ня решениятнень“.**

Москуса декабрьскяй вооружённай восстаниять пингста и 
Рузаевскяй стачечнай комитетть действиянц пингста марстонь 
оцю выступления тисть Наровчатскяй уездонь Воскресенскяй; 
Лашма велеста (тяни Ковылкинскяй район) Арапов князть име- 
ниясонза рабочайхне и крестьяттне. Восстаниясь ушедсь 1905 ки- 
зонь 12 (25) декабрьста. Сонь эсонза фкя мяльса участвондасть 
рузонь и мокшень рабочайхне и крестьяттне.

Рабочайхне вешсть имениянь управляющайть кядьста касф- 
томс зарплатать. 80 рабочай сась имениянь конторати. Управ- 
ляющайсь тоса ашель. Эста забастовщикне тапазь конторать к 
тусть Араповонь паровой меленцянцты. Рабочайхненди шо- 
ворсть маластонь велень крестьяттне и марса явозь эсь ётко- 
васт 5 тёжяньда лама пуд почфть. Араповонь имениянцты^ 
кучфоль полицейскяй отряд, но забастовщикне сонь паневь. 
именияста. Эста губернаторсь именияв кучсь казакт, конат кар- 
масть пикссемост рабочайхнень и крестьяттнень нагайкаса и. 
ёразь арестовандамс синь руководительснон. Заводонь рабо- 
чайхне марса крестьяттнень мархта мезьса повсь вооружан- 
дафста организованнайста кармасть тюрема казакнень и поли- 
цейскяйхнень каршес. Восставшайхнень лангс полицейскяйхне 
кармасть ляцендема. Эста восставшайхне „Шавомс синь“ юва- 
демаса врьгятсть полицейскяйхнень и казакнень лангс и панезь 
синь Червлённай веленяти.

* В. И. Ленин, Соч., 2^ т., 240—241 стр.
** .Стальной путь* газета, 139 № ,1940 к. 21 декабрь.

„Монь имениясон беспорядкатне,—сёрмадсь Арапов князсь 
следственнай оргаттненди,—лиссть сяс, мес заводской рабочайх- 
нень и маластонь велеряйхнень ёткса мольфтевсь салавань и 
наявань политическяй пропаганда, конань вятезь Россиять сем- 
бе вастонзон эса железнодорожниконь забастовкада меле ма- 
ластонь машина кинь станциятнень железнодорожнай служа- 
щайсна. Рузаевка и Сасова станциятнень агентсна агитациянь 
вятемс сашендсть крестьянскяй сходкатненди и кяжияфнезь 
крестьяттнень помещикнень каршес".*

Ётась аф лама пинге и кяжияфтф ломаттне плхтазь завод- 
ской конторать и конторань служащайхнень кудснон. Пензен- 
скяй губернаторть эзда внутренняй тевонь министерствась 
вешсь куроконе ладямс порядка Арапов князть имениясонза, 
коза Пензаста тага кучфоль военнай вийхть. Восстаниянь ру- 
ководительхнень и активнай участникнень эзда арестованда- 
фоль и пякстафоль тюрьмав 30 ломань.

Но рабочайхнень и крестьяттнень марстонь восстаниясна 
ульсь стихийнай и аф организованнай, хоть и массовай.

Сембе сяка крестьяттнень сознательностьсна и политическяй 
просвещениясна коль сяда пяк кассь.

Стане жа, кода и оцязоронь Россиять сембе губерниянзом 
эзга, Мордовияса сембе вастова пуромкшнесть лама ломанень 
собраният и митинкт, конатнень эса обсуждандакшневсть кре- 
стьянскяй к и зе ф к с н с . Крестьяттне марязь, што тейст эряви ор- 
ганизация. „Симбирские вести“ газетась сёрмадсь, што 1905 ки- 
зонь „ноябрь ковть ушетксстонза велева кармасть ётафневома 
митинкт, сембе вастова кочксевсть сходкат, сёрматкшневсть 
приговорхт и курокста организовандакшневсть „крестьянскяй 
союст^. Крестьяттне пяк лац шарьхкотькшнезь, што „модать 
и . волять" ули кода добувамс аньцек тюрезь, што тюремась ули 
кода бятемс аньцек марса и сяс синць вешсть, а кой-мзярда 
лама вайгяльбе вастс кучсесть ходакт, штоба „пуроптомс 
марс“.**

.1905 кизонь декабрь ковть кевкиеце шистонза Алатырь ошса 
ётафтовсь Алатырскяй и Ардатовскяй уездонь представительх- 
ненъ крестьянскяй съездсна. Тя съездса участвовандась ня 
уездонь велетнень эзда 105 делегат.

, Крестьянскяй союст и комитетт организовандавсть Мордо- 
виянь пцтай сембе уезттнень эзга. Васенце русскяй революци- 
ять пингста крестьянскяй союсне ульсть массовай, жизненнай 
организациякс, конатнень оцюволь рольсна революционнай тю- 
ремаса. Крестьянскяй массатнень, конат сувсесть союзс, ульсть 
нинге лама мелкобуржуазнай иллюзиясна и синь ётксост оцю- 
воль эсерхнень влияниясна.

Но, кода няфтезе башка организациятнень опытсна, ня мас-

* Пензенскяй облархивсь, ф. 32/С д. 13, л. д. 807—808.
** „Симбирские вести* газетась, 1906 к., 11 августста.

'Сатне ульсть кода вятемс революционнай киге. В. И. Ленин 
вешсь, штоба крестьянскяй органиэациятне тиендевольхть со- 
циал-демократическяй организациятнень руководстваснон ала 
сяс, штоба крестьянскяй органиэациятне революциять молемста 
.аральхть временнай революционнай правительствань органкс.

Поволжьяса крестьянскяй движениять касомаса пяк оцю- 
воль значенияц Волжскяй окружной большевистскяй организаци- 
ятнень конференцияснон, конань тернезе РСДРП-нь Казанскяй 
комитетсь 1906 кизонь сёксенда Самараса. Тя конференцияса 
ульсь примаф решения: тиендемс революиионнай крестьянскяй 
комитётт, штоба синь решительнай тюремать пингста улельхть 
анокт нельгомс полициять кядьста оружиять, фатямс телег- 
рафть и железнодорожнай станциятнень, тиемс народнай опол- 
чения сянкса, штоба тюремс карательнай отряттнень каршес, 
фатямс казённай ярмакнень, конфисковандамс модатнень и мак- 
сомс синь революционнай крестьянскяй комитеттненди ся пингс, 
мзярда решандасы тя кизефксть Учредительнай собраниясь.'^

Мордовияса крестьянскяй союснень оцюволь влияниясна 
крестьянскяй массатнень лангс. Тянь колга пяк лац корхтай 
ся фактсь, што омбоце государственнай думав кочкаматнень 
пингста Корсунскяй уездса выборщикокс ульсь пцтай сембе 
уезднай крестьянскяй комитетть составоц.

Кой-кона крестьянскяй союсне нолнесть прокламацият и 
брошюрат. Тяфта тиендсь Инсарскяй крестьянскяй союзсь. Тя 
союзть „Трудовой народти“ лемтьф прокламацияц распростра- 
няндакшневсь аф аньцек Инсарскяй, но Пензенскяй уездса.

Сембода революционнайкс ульсть велень крестьянскяй ор- 
ганизациятне. Тяфта Саранскяй уездонь Макаровка велень ор- 
ганизациять деятельностенц колга полициясь сёрмадсь, што 
сон мольфтсь окрестнай населениять ёткса правительствать кар- 
шес пропаганда, тернемок крестьяттнень аф кулхцондомс оця- 
зоронь власттнень; аф пандомс кодамовок налокт, фатнемс 
помещичай имениятнень, а синцень помещикнень шавондомс и 
ладямс стама порядка, конань пингста афоль вятев частнай, 
крупнай сельскяй хозяйствась.

3. МОРДОВИЯСА РЕВОНЮЦИОННАЙ ДВИЖЕНИЯСЬ РЕВОЛЮЦИЯТЬ 
ОТСТУПЛЕНИЯНЦ ПИНГСТА (1906-1907 к.к.)

Декабрьскяй вооружённай восстаниясь ульсь васенце рус- 
скяй революцияти высшай точкакс. Сонь тапамдонза меле ре- 
волюциясь кармась прстепеннайста прама. Оцязоронь прави- 
тельствась, помещикне и капиталисттне сембе странаса ётасть 
наступленияс революциять каршес. Сембода пяк синь наругак- 
шнесть национальнай окраинань рабочайхнень и крестьяттнень

* „Пролетарий“ газетась (РСДРП-нь Московскяй и С. ПетербургскяЙ 
комитеттнень органцна) 1906 к., 23 ноябрьста.

лангса. Рабочай и крестьянскяй движениятнень тапамс куч- 
севсть воинскяй частьт. Синь кучсевсть Мордовиянь сембе 
уезттнендивок. Саранск ои1са 1907 кизоти пуропневсь 15 тё- 
жяньда лама казак и солдат. Синь наругасть рабочайхнень и 
сембода пяк крестьяттнень лангса.

„Насилиянь и безобразиянь тяфтама фактта сяшкава лама,— 
сёрмадсь Ардатовскяй уездста „Симбирские вести“ газетать 
корреспондентоц,—што обыкновеннай газетнай корреспонден- 
цияса тейне афи азондовихть“*.

Август ковста Алатырскяй уезднай исправниксь сась рота 
солдат и 50 стражник мархта Кабаева эрзянь вели (тяни Ду- 
бенскяй район) помещичай дачаста керф вирть нельгома. 
Стражникненди максфоль приказ: „Нагайкатнень аф ужяльдемс“ 
и синь старандасть няфтемс эсь пряснон начальствать инголе 
и, конешна, тиендсть кода маштсть. Алятне, кинди удаласщ 
ворьгодсть, лядсть аньцек иттне и сире бабатне. Пикссематне 
мольсть кода повсь. Кинь ба афолезь васьфте усмирительхне, 
ся рубецфтома куду аф сай.'^* Ня бесчинстватне и издевательст- 
ватне мольсть мянь кафта недялят.

Мордовияса, кода и сембе Россияса, свирепствондасть во- 
енно-полевой суттне. Синь лихнесть смертнай приговорхт ре- 
волюционнай движениянь руководительхненди.

Тяфта, военно-полевой судть приговоронц коряс 1906 кизоня 
ульсть „судендафт пондамс“ Ардатовскяй и Корсунскяй уез- 
донь крестьянскяй движениянь активнай руководительхне Су- 
досева и Большие Березники велень крестьяттне Шилкин, 
Симанов и лият.'^*'^

Революционнай движениянь лама руководитель ульсь паньф 
Сибири и Российскяй империянь лия окраинав.

Но репрессивнай сембе ня мератнень вельде революциясь 
ашель кода лоткафтомс. Революционнай движениясь вииякш- 
несь, мюльсь инголи, фатнесь сембе сяда од и од населениянь 
слойхть, сембе сяда од и од райотт. Войскатне ашесть сатне. 
Губернаторхне эняльдсть оцязоронь правительствати од вой- 
скань кучемать колга Пензенскяй губернаторть эняльдеманцты 
1906 киюнь 2 августста внутренняй тевонь министрсь Столы- 
пин кучсь тяфтама телеграмма: „Войскань командующайти ку- 
чан телеграмма тонь ходатайствацень пяшкодеманц колга. 
Надиян, што тонь решительнай действиянтень вельде мятежен- 
ди васенце жа тяряфнематне улихть тапафт вийса кодамовок 
колебанияфтома, сяс мес жертвада кармай улема сяда лама и 
деморализовандави аф аньцек населениясь, но и войскатне. 
Эняльлян эрь шиня телеграфировандамс тостонь положениять 
колга“****.

* .Симбирские вести* газетась, 102 №, 1906 к. 11 майста.
*♦ '1оса жа. 193 №, 1906 к. 31 августста.

*** Ульяновскяй облархивсь, ф. 1—с/761, д. 1891, л. д. 8.
**** Пензенскяй облархивсь, ф. 5, д. 7294, л. д. 3.

Помещикне организовандакшнесть самооборонань уезднай 
комитетт, эсь средстваснон лангс сивотькшнесть полицейскяй 
коннай летучай отрятт.

Корсуньца 1905 кизонь декабрьста ётафтовсь дворянонь, 
священниконь, фабрикантонь и кулаконь собрания, Протопопов 
дворянствань предводительть председательстванц ала. Собра- 
нияса ульсь 600-да лама ломань. 16 ломаньцта кочкафоль ох- 
раннай исполнительнай комитет. Уездса революционнай дви- 
жениять тапаманц колга ульсь примаф решения: кирдемс уездса 
пехотнай 4 ротат, конатнень действияснон водендакшнесы ко- 
митетсь.*

Крестьянскяй движениятнень каршес тюремс Пензенскяй 
губернияса ульсть организовандафт стражниконь летучай от- 
рятт, конатнень эзда 223 стражникне кирневсть помещикнень 
средстваснон лангс и 229 стражникне—внутренняй тевонь ми- 
нистерствать специальнай средстванзон лангс. Ня летучай от- 
ряттне вооружандафтольхть винтовкаса, револьверса и патронца 
воинскяй начальникть неприкосновеннай фондонц эзда.

Мордовиянь кой-кона велетнень эса революционнай движе-^ 
ниять тапаманцты лезнесть черносотеннай бандатне, конатнень 
организовандакшнезь полицейскяйхне и духовенствась. Ня бан- 
датне пикссекшнезь революциять ширеса ащи крестьяттнень, 
мишендезь оцязоронь власттненди революционнай движениянь 
руководительхнень,  ̂ распространяндакшнесть черносотеннай 
литература. Но крестьянскяй массатне сельмосостка афолезь 
няе черносотеннай организациятнень. Мзярда Козловка эрзянь 
велеса черносотнецне пикссезь революционнай ораторть,. 
крестьяттне пяльса цють ашезь шава черносотенецнень, но синь 
ворьгодсть. 500-да лама крестьян веньберьф вешендезь черно- 
сотенецнень, но синь ашесть мув. Омбоце шиня крестьянскяй 
сходсь лихтсь приговор панемс поселенияв семьяснон сятнень, 
конат примасть участия крестьяттнень руководительснон пикс- 
семаса.

Оцю лезкс оцязоронь власттненди макссесть меньшевикне 
и эсерхне. Синь мольсть вооружённай восстаниять каршес, 
рабочай классть мархта крестьянствать союзснон каршес. Тяф- 
та, Мордовияса Тутенков эсерсь яксесь велева, тернезень кре- 
стьяттнень „аф бунтовандамс, аф фатнемс и плхнемс помещик- 
нень именияснон, цебярьгофтомс эсь эряфснон мирнайста и 
беспорядкафтома“.

Омбоце виднай эсерсь, мекпяли советскяй властть ярай вра- 
гоц, Федянин Малые Березники, Ромоданова велеса (тяни Ро- 
модановскяй район), Тимирязева станцияса забастовкать мо- 
лемста тернезень крестьяттнень аф шоворемс вооружённай 
восстанияти, молемс Рузаевкань и Тимирязевань рабочайхнень

* .Симбирские вести* газетась, 6 №, 1906 к. 4 январьста.

'каршес, эняльдсь аф фатнемс и плхнемс помещичай именият- 
нень.

Штоба лафчептомс революционнай движениять, васькафтомс 
крестьяттнень и аерфтомс синь пролетариатть эзда, оцязоронь 
правительствась ёрась тердемс государственнай дума.

„Симбирские вести“ газетаса корреспондентсь сёрмадсь, што 
думать панжемдонза меле велесь шерьхкозевсь, ломаттне жад- 
найста лувондозь думать заседаниянзон колга отчёттнень. Кор- 
сунскяй уездонь Березниковскяй волостень крестьяттне кучсть 
лумань депутаттненди наказ: „Модафтома меки тяда сашенда“. 
Кафта недяляда меле тяка уездонь лама велева сёрмадсть при- 
говор тяфтама жа содержанияса, а Судосева и Большие Бе- 
резники велень крестьяттне кучезь эсь представительснон Пе- 
тербургу, штоба максомс думав крестьянскяй собраниятнень 
решенияснон“.'̂

Темниковскяй исправниксь губернаторти сёрмадсь, што „ве- 
леса сембе верондайхть, што модась землевладелецнень, кода 
синь корхнихть, господатнень, кядьста ули сявф и максф 
крестьяттненди; кой-конат нльне думандайхть, што правительст- 
вась макссы модать питнефтома и пяк надияйхть думать лезк- 
сонц лангс“.

Васенце русскяй революциять пингста В. И. Ленин, боль- 
шевикне арьсесть революционнай думскяй тактика, конань 
вельде ули кода таргамс эсь ширезост крестьянствать, тиемс 
думаса революционнай блок рабочай классть и крестьянствать 
представительснон эзда, лихтемс либаральнай буржуазиять вли- 
яниянц алда крестьянствать, пяконе касфтомс революциять.

Мордовскяй народть политическяй сознательностенц касф- 
томанцты лездсь социал-демократическяй организациятнень оцю 
работасна. 1906 кизоня социал-демократическяй организацият 
тиендевихть и Мордовиянь кой-кона уезднай центратнень и 
нльне велетнень эса. Социал-демократическяй группа органи- 
зовандафоль Лукояновса и социал-демократическяй кружок 
Темниковскяй уездонь Вознесенскяй заводса. Тя заводонь со- 
циал-демократическяй кружоксь сувсесь РСДРП-нь Кулебак- 
скяй организацияв.

1906—1907 кизотнень Мордовиянь лама ошева и велева 
распространяндакшневсь социал-демократическяй литература. 
Тяфта, 1906 кизонь февральста Саранскяй уездонь Голубцовка 
веленяса (тяни Ладскяй район) распространяндакшневсь „Сол- 
даттне сашендыхть куду“ РСДРП-ть прокламацияц, конац уск- 
•фоль Дальняй Востоконь действующай армияста.**

1906 кизонь майста Саранскяй уездонь Пензятка велеса (тя- 
ни Лямбирскяй район) и Инсарскяй уездонь Паевка и Кульмёж 
веленяса (тяни Инсарскяй район) получафтольхть Бакуста

* «Симбирские вести'' газетась, 243 №, 1906 к. 2 декабрьста.
** Куйбышевскяй облархивсь, ф. 29, д. 29, л. д. 98.

РСДРП-нь Кавказскяй Союзть лама первомайскяй воззвани- 
янза.*

Тяка жа кизонь июльста и августста Мордовиянь лама ве- 
-лщз. распространяндакшневсь государственнай думать социал- 
демократическяй фракциянц и трудовой группанц „Армияти и 
флотти манифестсна“.

1906 кизоть пестонза и 1907 кизоть ушетксстонза Темни- 
ковскяй уездса распространяндакшневсть РСДРП-нь Пензен 
скяй группать, Всероссийскяй крестьянскяй союзонь Пензенскяй 
бюроть и Пензенскяй железнодорожнай союзть „Рабочайхнен- 
ди и крестьяттненди" прокламациясна.**

Революционнай пяк оцю работа вятсть социал-демократтне 
Корсунскяй уездонь Большие Березники и Судосева велеса. 
Синь явондсть революционнай прокламацият и брошюрат.

Большие Березники велеса революпионерхнень ульсь гек- 
тографсна, конань вельде синь печатлакшнесть прокламацият 
и брошюрат.

„Манифестта меле,—сёрмадсь эсь постановлениясонза Кор- 
сунскяй исправниксь, —Большие Березники велеса крайняй пар- 
тиятнень ломаньцнон пропагандаснон вельде ушедовсь кресть- 
янскяй движениясь... панчсевсть митинкт, конатненди сашендсть 
агитаторхт и корхнесть политическяй речт, тернемок крестьят- 
тнень фатнемс частновладельческяй модатнень и ст. т... Ме- 
кольдень пингть Большие Березники велень крестьяттненди 
явондовсть лама прокламацият и мекпяли, веть 26 февральста, 
ГосударСтвеннай думав уполномоченнайнь кочкамада инголи 
ульцяса ёрясть прокламацият, конатнень эса терневихть кре- 
'Стьяттне аф молемс кочкама“*** 1906 кизонь 28 февральста Наза- 
ров крестьянинть пяле полициясь тись обыск, сон мусь гекто- 
граф, 240 прокламация и пяк лама брошюра. Брошюратнень 
ёткста муф „Классовая борьба во Франции“ Карл Марксонь 
трудоц.****

Аф ваномок оцязоронь правительствать сембе репрессиян- 
зон лангс, Мордовияса революционнай движениясь ашезь лотк- 
‘Се. 1906 кизоня крестьянскяй движениясь 1905 кизоть коряс 
кассь пцтай кафксть.

Оцязоронь власттне пельсть нолдамс воляс забастовкатнень 
пингста арестовандаф рузаевскяй железнодорожникнень. Инсар- 
скяй уездонь 4-це участкань земскяй начальниксь тянь колга 
пензенскяй губернаторти сёрмадсь, што синь „кармайхть нинге 
‘Сяда пяк кепсемост крестьяттнень помещикнень каршес. Тунда 
кой-кона велень эряйхне железнодорожнай служащайхнень 
агитацияснон вельде эстокиге кармайхть эсь воля фатнемост 
владельческяй модатнень и керсемост синь вирьснон“.

* Куйбышевскяй облархивсь, д. 29, л. д. 174—175.
** Тамбовскяй облархивсь, ф. 260/272, д 13, л. д. 23.

*** Ульяновскяй облархив, ф. 76, оп. 6, д. 186, л. д. 3—4.
^*** Ульяновскяй облархив, ф. 76, оп. 6, д. 186, л. д. I.

Ардатоваса 1906 кизонь 9 (22) февральста базаронь шиня 
пяльса и ажияса вооружандаф тёжяньда лама крестьян панезь 
базарста полициять. Тейнза лездома ульсь тертьфт казацкяй 
отрятт. Вооружённай стычкада меле выступлениянь фкя ру- 
ководительсь ульсь шавф и колма ломатть ранендафт.

19('6 кизонь апрельста ушедсь крестьяттнень массовай вос- 
станиясна Ардатовскяй уездса Куракин князть каршес. Кура- 
кинонь каршес васенцекс кеподсть Куракина велень крестьяттне. 
Тейст шоворсть Степановка, Олевка, Малый Кузьминка и лия 
велень крестьяттне. Куракинть.пцтай сембе имениясонза ушедсть 
пожархт. Майста няка жа велень крестьяттне панезь помещикть 
моданц арендаторонзон, синць занясть умат, конатнень соказь 
и видезь. Куракинть имениясонза ульсь 40 казак, но синь ме- 
зевок ашесть тие крестьянскяй восстаниять каршес. А солдат- 
тне, конат кучфтольхть Куракинонди лездома, шоворсть вос- 
ставшайхнень ёткс.

1906 кизонь июньцта крестьянскяй оцю движения ушедсь 
Инсарскяй уездонь Николаевка велеса (тяни Иссинскяй рай- 
он) Булычев помещикть каршес. Движениясь мольсь кизонь- 
берьф. Крестьяттне лихтсть требования—валхтомс синь ланг- 
стост арендовандаф модать инкса оброкть. Тоса 16 (29) июньцта 
синь фатязь и соказь помещичай модать (237 десятина),. 
а 21 июньцта (4 июльста) Николаевка велень аватне панезь 
помещикть паксянзон и луганзон лангста подёншикнень. По- 
лициясь арестовандась несколька ава. Но крестьяттне синць. 
нолдазь арестовандафнень. Уезднай исправниксь жалобась гу- 
бернаторти, што Николаевкаса „15 ломаньцта ащи полицейскяй 
стражати коданга аф лоткафтови крестьяттнень насилиясна“. 
Велеряйхне помещикть паксянзон и луганзон лангса ванозь эсь 
жуватаснон. Местнай властьтне корхнесть, што Николаевскяй 
хуторсь ащи бта осаднай положенияса и вешсть губернаторть 
кядьста ,50 казак, штоба тапамс движениять.*

1906 кизонь 8 (21) июньцта рузонь и мокшень велень кре- 
стьяттне (150 ломань) тисть Борецкая помещицать усадьбасон- 
за, кона ульсь Надеждина велеса, мази флаг мархта демонст- 
рация. Крестьяттнень ламосна ульсть еооружандафт пяльса и; 
кшнинь цянкса. Синь вешсть помещицать кядьста кши и мода**.

1906 кизоньтунда Спасскяй уездоньлама велева крестьят- 
тне кеподсть массовай восстаният Гагарин помещикть каршес., 
Крестьянскяй восстаниятне мольфтевсть кизоньберьф, коса 
примасть участия Шафторка, Салтыкова, Новое, Каменки^ 
Студенец и Крутая велень крестьяттне. Синь ушедсть поме- 
щикть луганзон и видефонзбн потраваста, а 26 июньцта (9 июль- 
ста) азф сембе кота велень крестьяттне кеподсть сельскохо-

* Пензенскяй облархив, ф. 5, д. 52/86, л. д. 102.
** Пензенскяй облархивсь, ф. окр. суда, д. 75, л. д. 2—

зяйственнай забастовка, атказасть работама помещикть паксянзон 
лангса, ашезь нолне работама лия велеста сашендыхненьге.

1906 кизонь 9 121) июльста оцязоронь правительствась па- 
незе васенце государственнай Думать. Народнай массатне тяни 
^юткасть думать лангс надиямда. Крестьянскяй движениясь 
кармась сяда касома. Сон ётафневсь сяда пяк организованнай- 
ста. Тяни крестьяттне фатнезь помещичай имениятнень и явон- 
дозь эсь ётковаст, а синцень помещикнень панцезь, кепсесть 
сельскохозяйственнай забастовкат; вииякшнесть вооружённай 
стычкатне полициять и войскатнень мархта.

Мордовияса кизонда полициять и оцязоронь власттнень 
каршес пяк оцю выст>пленият улендсть базарса и ярмаркаса.

7 (20) августста базаронь шиня Арапова поселкань крестьят- 
тне, няемок казакнень, кеподсть синь каршезост. „Мерзавецт, 
зраповскяй пинет, подлецт, разбойникт“ тяфта юватькшнезь 
крестьяттне пяльса, ажияса и узерьса врьгятсть казакнень лангс. 
Лама вастова крестьяттнень и казакнень ёткса ульсть воору- 
жённай стычкат.

8 (21) августста полициять каршес тяфтама жа выступления 
ульсь Инсар ошса. Тя выступлениять тапама тертьфтольхть 
Путивльскяй полконь солдатт.

Революционнай пяк оцю выступления ульсь тяка жа шиня 
’Саранск ошса Казанскяй ярмаркать пингста. Махорочнай фаб- 
рикань и кожевеннай заводонь рабочайхнень инициативаснон 
коряс ульсь организовандаф митинг. Революционнай речт азсть 
кой-кона рабочайхне. Полициясь кармась митингть панцема. 
Рабочайхне ювадсть: „Ура, пикссесть полициять!“, „Забастовка“ 
и врьгятсть полициять лангс. Мезьса повсь вооружандаф ра- 
'бочайхне и крестьяттне тусть полицейскяй управлениять шири, 
но саф казакне панезь синь. Курок рабочайхне и крестьяттне 
организованнайста срхкасть тюрьмав, штоба нолдамс воляс по- 
-литическяй заключеннайхнень, конат муцсевсть народнай тевть 
инкса. Восставшайхне вихца сувасть тюремнай пирьфи и кар- 
масть синнемост кенкшнень. Но тя пингста лангозост врьгягсь 
кафта сятт казак и панцезь синь. Кой-конат ульсть арестован- 
дафт, а ламотне пикссефт нагайкаса.

1906 кизонь сёксенда крестьянскяй движениясь кармась пяк 
кирема. Народнай движениять каршес карательнай действиянза 
пяк вииясть. Оцязоронь властень представительхне кармасть 
пряснон кепсема.

8 (21) Алатырскяй уездонь омбоце станонь приставсь по- 
лицейскяй отряд мархта сась Николаевка вели (тяни Дубен- 
скяй район), штоба нельгомс крестьяттнень кядьста удельнай 
вирть. Полицейскяйхне панезь крестьяттнень сходкав, коса 
урядниксь мярьгсь: „Ётасть тейнть манифесттне; ульсь пинге, 
мзярда тинь сявондемасть кргапарьда, а тяни тинь минь кядь- 
сонктада. Кда аф няфтьсасть, кие усксесь удельнай вирь, фкя 
минутаста велентте аф ули“. Крестьяттне кинге ашезь аза.

Эста приставсь полицейскяй стражати макссь приказ: синнемс 
сембе од куттнень и утопнень и усксемс синь удельнай ведом- 
ствань вирти. „Аф кизефнемок, коста и мзярда рамсевсь ма- 
териалсь,—сёрмадсь „Симбирские вести“ газетась,—куттне ка- 
лафневсть и усксевсть удельнай вири; колма кизода инголи 
строяф куттне и утопне калафневсть и усксевсть вири,—кулевсь. 
аньцек иттнень авардемасна и аватнень явсемасна“*.

1907 кизоня Мордовияса ульсь аньцек крестьянскяй комозь- 
шка выступления.

1907 кизоть кучкастонза пензенскяй губернаторсь сёрмадсь,, 
што „Мекольдень пингть губернияса аграрнай движениясь... 
мольфтеви сембода пяк стане, што крьвясневихть экономиче- 
скяй постройкатне“^*.

1907 кизонь 3-це июньцта оцязоронь правительствась панезе 
омбоце государственнай Думать и нолдась од избирательнай: 
закон. Тя шись сувась историяв кода государственнай перево- 
ротонь ши.

Революционнай народть сопротивлениянь вийц ульсь сяш- 
кава оцю, што аньцек декабрьскяй вооружённай восстаниять. 
поражениядонза киза пяле мархтода меле оцязоронь правитель- 
ствати удалась тапамс революциять.

Революциять поражениянцты основной причинакс ульсь ся, 
што ашезь удала пуроптомс фкя революционнай потокс рабо- 
чайхнень, крестьяттнень и солдаттнень выступленияснон. Ре- 
волюцияса рабочайхнень и крестьяттнень союзсна ульсь нинге 
аф кеме, крестьянствась действовандась аф организованнайста,. 
аф сатомшка решительнайста. Крестьянонь оцю массатне эста. 
ульсть нинге эсерхнень влиянияснон ала, синь нинге верон- 
дасть оцязорти, што сонь кядьстонза можна получамс мода.

Помепхикнень каршес крестьянскяй движениясь ушедсь 
снярда, мзярда промышленнай центратнень эса оцязоронь 
правительствати удалась тапамс революциять основной оча-
ГО НЗО Н. '

Армиясь нинге лезнесь оцязорти рабочайхнень и крестьят- 
тнень революционнай выступленияснон тапамаса.

Аф сатомшка дружнайста действовандасть рабочайхневок,. 
конатнень кой-кона отрядсна поздна сувсесть марстонь тюре- 
мати.

Меньшевикнень предательскяй действиясно.н сюнеда проле- 
тарскяй партиять эса единствать аф улемацявошнезень рабочай; 
классть вийнзон и тянь мархта лафчепнезе сонь кода револю- 
циять руководящай вийнц. Семботь тянь сюнеда пролетариат- 
ти эста нинге ашель кода арамс революцияти настоящай вож- 
декс и вятемс сонь победати.

* .Симбирские вести* газетась, 193 №, 1906 к. 22 октябрьста
** ЦГИАМ, ф. 102, д. 49, ч. 1. л. д. 9.

Революциять тапамаса самодержавияти лездсть иностраннай 
империалисттне.

Аф ваномок васенце русскяй народнай революциять пора- 
жениянц лангс, экономическяй и политическяй эряфонь основ- 
ной факторхне, конатнень вельде ушедсь революциясь, стаки 
действовандасть. Тя тиезе неизбежнайкс од революционнай 
взрывть.

Васенце русскяй революциясь ульсь Россиять историяса пяк 
оцю событиякс и тись пяк оцю влияния странать сяда товол- 
донь развитиянц лангс.

Революциясь кеподсь сознательнай революционнай творче- 
ствати народнай пяк оцю массат и козякофтозень синь цебярь 
политическяй опытса.

1905 кизоня русскяй рабочайхне й крестьяттне васенцеда 
историяса практическяйста путозь кизефксть пролетариатть и 
крестьянствать революционно-демократическяй диктатураснон 
колга, од, народнай властть колга. Васенце русскяй революци- 
ять пингста тиф рабочай депутатонь Советтне ульсть Россиянь 
рабочай классти историческяй пяк оцю завоеваниякс.

Васенце русскяй революциясь ульсь Советскяй Союзонь 
сембе нароттненди политическяй воспитаниянь пяк оцю школакс.

„Краснослободскяйть ваксса веленятнень эса эряй крестьят- 
тне арасть аф содавикс. Коза тиевсь ингольдень забитостьсна, 
покорностьсна. Сембода пяк полафтсть велень инь шобда эле- 
менттне—мордвиттне. Сргоземок пик ламос удомаста, местнай 
мордвинць кода-бди пяк вииста марязе лама кизонь рабскяй 
эряфть таньфонц и сон анок тяни пандомс кяж эрь полицей- 
скяй чинти. „Аф эстейнек—так эсь иденьконди, а цебярь эряф 
добуватама“ вов синь лозунгсна“*.

1905—1907 кизонь русскяй революциясь панчсь империализ- 
мань эпохаста революционнай битвань период. Царизмати 
ударсь, конань тиезь Россиянь революционнай рабочайхне и 
крестьяттне, ульсь тяка пингть ударкс сембе империалистиче- 
скяй системати.

Васенце русскяй революциять пяк оцю и могучай влиянияц 
ульсь Востокса революционно-освободительнай движениятнень 
лангс. Сонь воздействиянц ала ётафтовсть лама революцият 
Азияса—Турцияса, Персияса и Китайса.

Россияса революциясь кеподсь революционнай движения 
Западнай Европаса.

1905—1907 кизонь революциясь няфнезе сянь, што мировой 
революционнай движениять центрац ётась Россияв, а героиче- 
скяй Российскяй пролетариатсь арась сембе миронь революци- 
оннай пролетариатти авангардокс.

Васенце русскяй революциянь событиятне няфтезь, што 
международнай реакцияти главнай оплотокс, Западса рабочай

* .Народная правда* газетась, 1907 к. 5 апрельста.

^хвиженияти и Востокса национально-освободительнай движе- 1
нияти душителькс ульсь ни аф царизмась, а западнай Европань I
.и Американь Соединённай Штатонь империалистическяй бур- ■
жуазиясь, кона аралакшнезе революциять эзда царизмать. 5

Ведьгемонь кизотнень пингста, конат ётасть оцязоронь са- |
модержавиять каршес васенце революционнай натискть эзда |
сявомок, рабочай классь и минь странаньконь сембе трудящай- |
нза ётасть славнай историческяй ки. |

Коммунистическяй партиять руководстванц вельде Россиянь I
:рабочай классь трудящай крестьянствать мархта союзса тиезе |
Великай Октябрьскяй социалистическяй революциять, тись ра-^ I 
бочайнь и крестьянонь социалистическяй государства и обеспе- 
чендазе ССЕР-са социализмать победанц. Тянь вельде совет- 
скяй народсь ётафтозень эряфс васенце русскяй революциянь 
передовой борецнень идеалснон и няфтезе, што оцю жертватне 
и версь, конат максфт свободанкса тюремати, ашесть юма стак.

Законнай гордостень марязь ванондсазь советскяй ломаттне 
ётаф кить величественнай итогонзон. Минц Родинаньке уверен- 
найста моли инголи, ащемок сембе мирти прогрессонь, демок- 
ратиянь и социализмань оплотокс.

Ф. И. Беззубова
Мордовскяй народнай сказительнща

Сентябрь ковста Мордовиянь обществен- 
ностсь отмечандазень Фекла Игнатьевна Без- 
зубовань сизьгемонь ветие кизонзон.

Тяса печатлавихть сказительницать разнай 
пингоня сёрматф колма сказонза.

ТОНЬ СЛАВАЦЕ МАСТОРТЬ ПЯШКОДЕЗЕ

Тон, Кремля, Кремля—каменнай стена,
Якстерь тяштть палыхть, Кремля, тонь вельхкссот, 
Вакссост стенатнень ащи Мавзолейсь,
Мазы Мавзолейсь—соколонь калмось.
'Кие ваймоси тоса, калмоса?
Сонць валдть максыед—Ленин аляньке.
Тячи молян мон пильгепезонза,
Цебярь тевоньконь азса тейнза.
Учемак молян—потма вал азан,
Радость теть, Ильич, оцю мон ёфтан.
Ленин аляньке, туть тон эздонок,
Но тонь тевце прокс эряй мархтонок.
Вдь тонь славасот масторсь пяшкотьфкя,
Ёньцень коряс тонь кассь минь вийньке.
Вирьхне, панттневок кассть пяк сериста,
Шуди морятне сембе вийнзасть,
Марстонь паксятне келемсть пефтома,
Ош*не, велетне фкя-фкянь ётазь кассть.
Сембе тевоньке молихть тонь ёньцот,
Касыхть цебярьхне сембе тонь вийсот.
Ащетяма минь илять позднати,
Лятьфнетяма тонь, кода цебярь ёфкс.
Рана шобдава тяни стятама,
Моратама минь колгат цебярь морхт.
Эх, родной Ильич, кда стялеть тон,
Сргозелеть ба оцю оннястот,
Панжелитяка яснай сельмотнень,
Шятялеть кда кафцьке пилькнень лангс, 
Варжакстолеть тон мастороньконь перьф.—
Тон ба няелить валхнень-тевнятнень,
Тейнек максф вольнай мазы эряфкять.

Волять инкса тон ламос пяк трудять, 
Валхнень-вийнятнень путыть сембонь тон. 
Ёньцень коряс тонь масторсь келеми, 
Знамяцень ала вийсь прокс прибавай, 
Минь народоньке врагта аф пели.
Удок тон, Ильич, прокс спокойнайста, 
Мастороньке минь пяшкотьф славаса!

1940 к.

СКАЗ ГЕРОИТЬ КОЛГА

(Сявф нюрьхкяняста)

Кели Мокша ляйть кяржи ширеса,
Мазы Троицкяй велеть кучкаса 
Шачсь сей цёраня, цёра-дяканя.
Мокша ляйть ведьса, ведень пряняса 
Дякась-цёранясь штафкяль-нардафкяль.
Пиже лугаса, лугать эльняса 
Шабакс пингоц сонь, цёрать, нюрьсефкяль. 
Вирьхнень потмоса, пара мяльняса 
Васьфнезь шобдавать толгав нармоттне,
Цёрать шачеманц васьфнезь морайхне.
Тошкасть нюдихне ляйть трваняса,
Тоса моразевсть эчкста, шваняста.
Кайги морняса масторть лазондозь—
Цёрать шачеманц ляйти азондозь.
Уфась варманя, сетьме варманя,
Нюряфтсь ляйть вельхксса шяйхнень-нюдихнень.
Сиянь ведняти вармась навазень
Ведьса панжихнень—лопав панчфкятнень.
Кели Мокша ляйть луга крайганза 
Панчфне—цяцятне кармасть налхксема.
Вирнять пулоса сире сялинять 
Кармасть лопанза тошказь-тошксема.
Синьге кульсть куля—вармась кандозе—
Постуфсь сюроса моронц моразе.
Пиже лугаське кулять марязе,
Сиде вирняське кулять кулезе.
Сембе вастова кулясь якай ни:
„Мазы цёра шачсь, цёра—дякане!..“
Акша цецятне, мази панчфкятне 
Рахсесть, пеетькшнесть лугать лангсонза...
Кели паксянясь кайгозь-кайгозевсь:
Кенярдсь седига—види, сокс1й шачсь!
Илядсь ёмласта цёрась—дяканясь.

: Илядсь тядяда, кулось аляняц.
Атяц касфтозе,; щафнесь палянянц,
Серес-ронгоняс цёрать нолдазе,
Ёньца-валняса дякать казезе.
Атяц мархтонза сявондсь уноконц 
Кели паксятнень лангснон сокама.
Сока пулоти Саня кярьмотькшнесь—
Нинге аньцяйняль, нинге ёмланялъ.
Крхка боразнать ланга кялентькшнесь, .
Санянь ронгоняц тёждя комляняль...
Ётнесть врематне, ётнесть кизотне—
Цёрать лангс пизсесть лямбе пизепне.
Мзярда оцюста Саня кеподсь-кассь,
Оцю ошу тусь цёрась ськамнянза.
Сувась лётчиконь школав смелняста,
Командирснонды Саня поклон казсь:
— Тяда атказа, ялгакс тиемасть,
Тинь эсь ёткозонт ялгакс сявомасть.
Шаржияф соколсь, Соколсь-командирсь 
Санянь ёткозост ялгакс сявозе*
Соколсь-командирсь лефкснень кочказень,
Сон фкя пизоса сембонь касфтозень,
Вии пацяса сембонь казезень,
Тевска сембонь синь Соколсь нолдазень.
Кассть ни толгасна, кеподсть падясна,
Вии пацясна сембонь либорьгодсть,
Сенем менели сембе синь лийкстасть.
Сокол лефкскятне кемот-нарденят,
Вельфкаст туцятнень лиихть увназне...
Апак учентт сей оцю буря сась,
Вармафтома сей вии давол стясь.
Пиже вирьхневок марса увназеветь,
Кели Мокшеса веднясь сумборгодсь,
Мани шинятьке шамзц сюворгодсь,
Сенем менельське венякс шобдалгодсь,
Толгав нармоттне сембе сятивгодеть,
Велень эряйхне—народсь дивакодсь,
Сембе масторса эряфсь таяскодсь:

— Коста сей бурясь, даволсь страшнай.сь сась? 
Тяфта мезенкса менельсь шобдалгодсь?..
'Д,ушматт, кранчт эцихть мастороньконь лангс, 
Ёрайхть седиенц масторть нельгомда,
Фатямс роднойнять, родной Сталинградть,
Вийть народоннеть ёрайхть машфтомда. - 
Арьсихть душматтне нельгомс Волга лчйть,
Сиянь ведензон Волгать-Равать няйсть.
Арьсихть симомда Волгать ведензон,
Шокшемс нешковьконь ару медензон... •

Шинясь шобдалгодсь, шинясь сюнерьгодсь, 
Саня вирть фтала соколть валонц учсь.
Вии пацянза Санянь либорьгодсть,
Пачкаст туцятнень Саня вяри куцсь.
Ваны: туцятнень шобда потмоваст,
Няи: равжа кранчт тоса лиендихть,
Беда масторти кранчне аноклайхть...
Туцять потмос сон лийфтась мельгаст синь, 
Соколкс ёткозост чупафтсь Саня синь.
Оржа сельмоса сембонь няезень,
Бедань тиихнень киснон кярозень.
Первай соколкс тись перьфкаст кяжи круг, 
Тоса ёндолкс лийсь равжа кранчнень лангс. 
Фкя кранчть кулонц сон курок машфтозе, 
Кельме калмос сонь кулонц калмазе.
Санянь лангс врьгятсть лият—кафонест, 
Токазь маряйста цёрать пацянзон,
Колазь вракне сонь самолётонянц.
Аньцек исть колав Санянь мяленза,
Аньцек исть тапав Санянь виенза.
Палы толса синь сон крьвястезень,
Тюремань' вийснон сон синь машфтозень. 
Тоса сонць комотсь парашют вельде...

. Саня панжезень валда сельмонзон,
Аф содасы сон, коза повсь тяни,
Аф содасы, мес пряц сонь сяряди.*
Саня лятфтазе самолётонянц:
Мес аф лиенди туцять потмова?
Мес аф кулеви сонь увнаманяц?
Сестра няи.сон, ащи вакссонза,
Сестрась кирдьсыне Санянь кяднянзон. 
Пингонь ётазне Санянь кулхцондсы,
Кода сидеста пиксы сединяц.
— Азка, стирь ялгась, мельган якайнясь, 
Эрька ёфтака, коса мон ащан?
Кода повонь мон тинь куд потмозонт,
Тинь куд потмозонт,- ляпе вастозонт?
Мес ламос удонь, ламос ваймосень,
Нльне сярятькстонь, шуфтомсь ронгозе?
Мес валяндан мон ляпе вастсононт?
—- Вай, тон, од цёра, герой од аля,
Прястост туцятнень прать тон тюремста,
Тол тонь перьфкатоль—страшна кулемска. 
Куломать кядьста миром нельгодязь,
Эсь кядь лангса минь миром кандодязь. 
Сембе народти марявсь сярятьфце...

Нинге изь кенерь Саня вастста стямс, 
Нинге изь кенерь Саня лац пчкамс.



А сонь ялганза, цебярь другонза,
Синь народть кяженц пандозь вракненди." 
Свхмбе полкснон синь менельса плхтазЬэ 
Кранчнень, душматтнень панезь масторста.. 
Сенемсь менельнясь, варжакстсь валда шись, 
Кожфкясь аруясь, сембе живолгодстц: 
Вирьхне, лугатне оду пижелгодсть,
Панда прянятне меки видемгодсть,
Мутнай веднятне сиякс пиндолгодсть,
Шуди ляйнятне меки горнязевсть,
Толгав нармоттне меки жольнязевсть— 
Шинять стяманцты морасть-радовасть,
Родной масторти оцю радость казсть.
Стясь 'ни Санявок кафта пильге лангс, 
Пикссь сонь сединяц ару лихтибрякс.
Шинять лангс ваны—кепси мяштеняц,
Палы мяштьсонза валда тяштеняц. 
Мазелгодсь Санянь олаф шаманяц,
Маземсь мастороц—тядяц-аваняц! . -

1945 к. г

ОД МОДАТНЕНЬ ЛАНГС з
. ; ]

Тя морть морасазь ошса, велеса : ! '
Стирьхне цёратне, одонь келесост... 4 
— Кельгса, кельгса мон родной страназен1>, 
Нинге кельгса вдь мон эсь велезень. > ^
Мон эсь велезень, кели паксянень. . .. ^
Ламос соксине, мон синь витцине, >
Васень морнянень тоса. морсине. ; ^
Тяни сатт панжихть велеть перьфканза,, . 3 
Вельхтяфт сёроса кели паксянза. : . \
Тяни ялганень колга моран мон,
Марса конатнень мархта молян мон.
Фкат минь тевоньке, фкат минь ёненьке, - 
Палы марса минь седи толоньке.
Арьда, ялгат, ни од модатнень лангс^
Степонь паксятнень минь тисайнек фкакс! 
Шава степнень лангс сатт, вирьхть касфттама, 
Тоса сёроське кармай шачема!
Степса ашельхть вдь сёронь видендихть, 
Тракторхт, комбайнат—паксянь тиендихть. 
Шида валдонят сонь вдь эрьхконза,
Сиякс цифтордыхть степть вдь ляйнянза.
Кие няезе степонь мазишить?
Кие няезе степонь козяшить?

Партияньке минь степнень няезень,
Минь народоньке степнень содазень.
Шава степсь тейнек сокамс эряви—
■Сёрось лангсонза ацамкс келеми,
Эряфсь тосонга—панчфокс панжеми!
Арьда, ялгат, ни од модатнень лангс,
Эряфть тосонга минь тисаськ вдь фкакс!
Заря ёткова стяфтсаськ тевса степть,
Морса васьфтсаськ минь> илядть, шобда веть. 
Кутт тихтяма минь эрьхкнень крайгане, 
Велет, ошт касыхть ляйхнень квалмане. ' 
Тоса пиже сатт кармайхть панжема,
Степнень перьфкава вирьхне касома.
Пацяв варматнень тяфта машфтсайнек,
Вии бурятнень степста крафтсайнек.
Стальной тракторса степонь модатнень— 
Тишень юрняса котфокс кодафнень— 
Лангснон калготтнень марса токасаськ,
Марса токасаськ—алга сокасаськ.
Равжа моданять пухокс ляпофтсаськ,
Тоса тозерса минь сонь видесаськ!
Сери ломаньшка касы шужярец,
Кармай жойняма стака колазоц. 
Комсомолецне—эрек цёратне,
Комсомолкатне—эрек стирнятне 
Вятихть комбайнат кели паксява,
Мярьгат кораблят крхка морява.
Цебярь тозерть синь нусазь-тялясазь,
Штакс тюжа зёрнать утомс марасазь.
Арьда, ялгат, ни од модатнень лангс, 
Степонь паксятнень минь тисайнек фкакс! 
Цебярь сёра минь тоса касфттама,
Оцю павазши тоса саттама,
Нинге сядонга масторсь маземи,
Родинаньке минь вийса казеви!

1955 «.

Илья Кишняков

ТУНДА
(•'

Пьеса 3 действияса, 6 картинаса.

НАЛХКИХНЕ:

С а н о в  Г р и г о р и й  С е м ё н о в и  ч—агроном, 30 кизоса.
А т я к ш е в  К у з ь м а  З а х а р о в и  ч~55  кизоса.
К у 3  ь м а р я с ь—сонь р*«вац, 55 кизоса.
К а т я —синь стирьсна, 19 кизоса.
В а л д а е в а  В а л е н т и н а  И в а н о в н  а—зоотехник, 30 кизоса. 
В а л д а е в  В а с и л и й  С е р г е е в и  ч—сонь мирдец, тракторнай брига- 

дань бригадир, 40 кизоса.
Н а р а й к и н  Н и к о л а й  И в а н о в и  ч~полеводческяй бригадань бри- 

гадир, 45 кизоса.
Л и з а й к и н  И в а н  И с а е в и  ч—колхозонь бухгалтер, 45~50 кизоса.
С а ш к а—сонь цёрац, 25 кизоса.
Ч а в к и н  А н т о н  А н т о н о в и  ч—Атякшевонь своякоц, 40 кизоса.
Ф о м а т я—сире колхозник.
М а р ф а  б а б а —сонь рьвац.
С и н я к и н а~колхозница, 40 кизоса.

Д  а ш к а—колхозница, 25 кизоса.

Од колхозникт и колхозницат.
Тевсь моли Мордовиянь фкя колхозса 1954 кизонь тунда.

ВАСЕНЦЕ ДЕЙСТВИЯСЬ 

В А С Е Н Ц Е  К А Р Т И Н А С Ь

Кяржи ширеса Атякшевонь кудоц. Зрительхненди няевихть крылецть 
пец и аф ламода—ингольдень стенась, колма вальмя мархта, конат ваныхть 
види шири. Тя стенать кувалма ладяф скомняня. Сценась—орталанга.

Види ширеса — омбоце кудть ингольдень стенац.
Ня кафта куттнень эзда сяда тов ичкози таргавсь Лаймаревка мокшень 

велеть фкя ульцяц; аньцек маластонь ня кафта куттнень^явфнесыне ичкози 
таргави порядкать тона пенц эзда аф оцю ляй, кона ётай Атякшевонь ку- 
донц и омбоце кудть тона ширеваст. Ляйть туркс седня.

Рана тунда. Пингсь—обедта меле.
Крылецса табуретка лангс озаф К а т я. Тя серес аф оцю, мазы и скром- 

иай стирь, щаф рузавакс. Сон аф кайгиста луви книга, кона путф плманжан- 
зон лангс.

К а т я  {луви). „Кельгомняй! Кой-коста сашенды прязон 
мяль, што минь тонь мархтот кода фкя юрста касы шуфтонь 
кафта стволхтама. Минь тарадоньке сяшкава шорявсть фкя- 
фкянь мархта, нльне афи содави кинь панчфонза и кинь пло- 
донза мазепнесамазь минь-тоннетне или моннетне..." {Пауза. 
Арьсезевсъ). Кодама уленди кельгома! {Кувакаста таргазе 
ваймонц). Кали виде повсть тяфтама сёрмат Павленко писа- 
тельти? {Луви). „Бурянь пингста и ненастнай погодаста..."

Крыленця лангс кудста лисихть Л и з а й к и н и  Ч а в к и н .  Васенцесь—
щуплайня, эрек, келазькс ащи, омбоцесь, меколанкт, эчке, таза, аф 

уклюжай, корхтамста тапарякшни. Кафцьке иредьстот.

Л и з а й к и н  {Катянди). А-а, рьвянязе-панчфкязе! Лувон- 
дат коль, хе-хе. А Сашкась монь—коль баянца. И лац жа мо- 
рай, шельмецсь! Мон вов курок рьвяяфттядязь—и морседа- 
кштишендеда марса. Кеняртьфнемасть...

К а т я с ь сёлгозе книганц, эрязста сувась куду.

Иш ты, казаня, хе-хе. Пара ули парочкась, а?
Ч а в к и н .  Угу... {Фатязе лафтуда Лизайкинонъ), Мора- 

тама? Давай моратама! {Моразевсъ кашкомф вайгялъса). „Эх, 
мезенкса учендонь..."

Валгихть крыленця куцеманява.

Л и з а й к и н  {фатязе моротъ шуваня  ̂вайгялъняса). „Эх, 
да, мярьк, учендо-о-о-нь...“

Морайхть марса.

„Тячиень шинять учендо-о-о-нь...“
«

Кудста лиси А т я к ш е в. Сон солиднай, вайгялец эчке. Тожа симф,
но аф сяшкава.

А т я к ш е в .  Слушайте!^

Л и з а й к и н  и Ч а в к и н  сетьмость, шарфтсть Атякшевонь шири.

Тинь месть,' слушайте?
Ч а в к и н. А мезе?
Л и з а й к и н .  Али нельзя?
А т я к ш е в .  Деряй аф няйсасть, мезе монь колхозсон кар- 

мась тиендевома! Кода врьгятсть лангозон разнай Нарайкит- 
тне-Валдаефне! Сембе Сановонь перьф шарыхть. Сяконь учихть 
ряфцодемс монь. А тинь кргапарентень тетьксесасть. Муде 
пинге.

Л и з а й к и н .  Виде, виде. А минь {сурса няфни конянцтЫу 
дескатъ: ашеме шаръхкоде).

Ч а в к и н .  Ерунда. Кида пелемс? Мезь... Кида тейнек пе- 
лемс?! Минь марса...

Л и з а й к и н .  Тят корхта, Антон, тят. Пинкне, дорогой, по- 
лафнихть. М-да... Кодама мирнаста эряме—и на вага. Сась тя 
Сановсь-и...

Ч а в к и н .  А мезе Санов? Кие—Санов? Химик!
А т я к ш е в .  Химик! Азсак тожа.
Л и з а й к и н .  Чай аф химик, Антоша,—агроном. Учёнай аг- 

роном, хе-хе.
Ч а в к и н .  Сяка. Сембе сяка. Няфтезь тейнза паксятнень— 

и катк... ся мезь... ласьконди. {Атякшевонди). И тон, свояк,. 
тиеть зря... зря сявить пялот эряма. Катк содасы эсь вастонц— 
и баста.

А тя  к ш е в. Слушайте! Деряй аф содасасть, мезе тяни тиен- 
деви? Тя... велень хозяйствать квалма од постановленияда 
меле?

Л и з а й к и н .  Да, да. Везде специалистт колхозга эцихть. 
{Куфк( тась). Аф стак онга няень...

А т я к ш е в .  Кодама он?
Ч а в к и н .  Ерунда. Он!

' Л и з а й к и н .  А тон, Антон, кулхцонтт васенда, эста, мле, 
корхтак... Онцтон мон няине, бта минь {Атякшевонди) тонь 
мархтот, Кузьма Захарыч {няфни ляйть шири) Иссать туркс 
венежса уеме. Мон, значит, паньца венежть, а тон, Кузьма 
Захарыч, вроде кода пассажират... А ульсь как раз шада ведь* 
пинге. Эйхне тусть, но аф штоба сембе...

А т я к ш е в .  Ну—и мезе?
Л и з а й к и н .  Да. Уйхтяма, значит... Пачкодеме пцтай ляй 

кучкати. И вдруг, откуда ни возьмись, —капконашка эй. Цят 
венежти! {Куфкстась). Тон, дорогой, Кузьма Захарыч, — бул- 
тых ведти.

Ч а в к и н .  Бултых! Ха-ха... Лац. А тон, конешна, лядоть? 
Л и з а й к и н  {стакаста таргазе вайнонц). Аш, Антон. 

Ашень ляда. Коза мон эсь председателезень эзда? Мон, зна- 
чит, —мельганза.

Пауза.

А т я к ш е в .  М-да... Кальдяв онць.
Л и з а й к и н .  Кальдяв.
Ч а в к и н .  Э-э... {яфодезе кяденц). Тя... мезь вона... пря... 

предрассудкат. Мон онцтон весть ведарка самогонка симонь. 
Кеподине ведаркать—и каяйне... мезь... кургозон. Шобдава 
прязевок лопадекшнесь. Во!

Л и з а й к и н  {Атякшевонди). Да-а... Тяса, тейнь-арам, тевсь. 
аш,и тяфта: или минь Сановонь, или...

А т я к ш е в {ускозе Лизайкинонь ожада^ пряса няфтсь^ 
омбоце кудть шири). Сетьмок...

Виде ширдень кудть эшксста эрязста лиссь рослай, опрятнайста 
щаф од аля. Тя—агрономсь С а н о в.

Л и з а й к и н .  Григорий Семёныченди! {Венептезе кяденц),
С а н о в  {азь шарфта тянда кодаяовок мяяь). Тя мезе 

тиендеви, руководитель ялгат? Кода лемдемс тянь?
Л и з а й к и н  {натнайста), А мезе?
С а н о в .  Азость: кода лемдемс тянь?! Дизельсь нюрькси — 

видьмот апак ускт. „НАТИ“-сь аф работай—горючай апак анок- 
лак. Модась кенерсь, погодась кода заказаф, а< тинь тяфтама 
цебярь техникать—сядот алашань вийхнень —тевфтома кирне- 
састь! Винада трескатада!

Ч а в к и н .  М-м-м. {Летняй),
Л и з а й к и н .  Вай, кодамот валхне, боже мой!
А т я к ш е в  {Сановонди). Слушай, ялгай...
Са н о в .  Мон аф ялган пьяницатненди
А т я к ш е в .  А кият тон тейнек? Врагокс сать?
С а н о в .  Агрономкс!
А т я к ш е в .  Так и тиендьк эсь тевцень. Ласьконтть паксява. 

А кие тейть макссь права эцекшнемс шалхкцень сембе ва- 
стова? Кие макссь плано... плно-мочият?!

Ч а в к и н. Да. Кие?
С а н о в .  Совестезе! Коммунистонь совестезе! А <̂ие вов 

тейнть: {няфни Атяьшевонь лангс) колхозонь председательти, 
{няфчи Лизайкинонь и Чавкинонь лангс) бухгалтерти и кла- 
довщикти, кие тейнть макссь права видемать пингста симон- 
демс, сязендемс паксянь работатнень? Пачфтесть колхозть— 
сяда тов аш ков молемс. Тядде тага ёрасасть ломаттнень ка- 
домс кшифтома. Да тя... саботаж или... вредительства!

Л и з а й к и н .  Вай, да тон... ай, ай, ай.
А т я к ш е в .  Ах,тон, тува. Мон сонь васьфтине, кода учсеф 

инжиень...
С а н о в  {шоряй тейнза). Мон аф инжикс тяза сань.
А т я к ш е в .  Эсь пялон эряма вятине, тряйне колма недя- 

лят, а сон... Да кият тон тяда меле? Тува, конань аш визьк- 
соц,‘ аш благодарностец!

Ч а в к и н .  Во, именно о том што...
С а н о в .  Кузьма Захарыч! Колхозникне кочкадязь тонь 

председателькс, няфтсть тяшка доверия, а тон мезе тиендят? 
Хапугатненди, конат сяконь ваныхть, кода сяда лама фатямс 
колхозста и мезевок аф максомс обществати,—тон панжеть 
рай: тиендеда, мезе мяленте. А честнай колхозникненди—аф 
дополнительнай пандома, аф лезкс, аф мезе. Аф стак юмась 
колхозникнень верондамасновок, што мезе-мезе получайхть 
’колхозста. А тя—преступления. Да, стака преступления!

Л и з а й к и н  {варжакстсь Атякшевонь лангс, сяльде Са- 
новонди). Григорь Семёныч, дорогой. Тя тейть васькафнесть. 
Да, да. Мон содаса кие ня кулятнень нолясыне. Ну... Споря- 
ме—и саты...

С а н о в .  Аф саты, Иван Исаич. Панде. Стадонга мон колма 
недялят кирдень. Ёрань ладямс мархтонт. Няесть аф опытнай- 
шизень, шаромасть, мялентель таргамс эсь компаниязонт. Но 
тяни панчсть сельмоне. Спасиба ломаттненди. {Атякшевонда), 
Квартирацень инкса спасиба. Пандан, мзяра эряви. А лядыть 
колга корхтатама коса эряви. Панде!

Шарфтсь и эрязста тусь Атякшевонь кудонц шири, крыленцява
сувась куду.

А т я к ш е в  (ювада мельганза), Мезе—тюрема срхкать? 
Монь мархтон?

Л и з а й к и н  {кеподезенъ лафтунзон), Сявк сонь трёшник- 
та. А вдь может кеподемс скандал, а?

Ч а в к и н .  Скандал? Минь сонь {няфна, кода люпштасазь 
сонь кенжалу).

А т я к ш е в .  Ничево, ничево, слушайте. Атякшевонь тожа 
шавонь кятть аф сявсак. Атякшев ёмла колхозса ульсь пере- 
довой, колма колхоснень марс шовордамстонга народсь аф 
кинь-кинь кочказе, а Атякшевонь!

Ч а в к и н .  Тяниньге... поддержим.
Л и з а й к и н .  Сянь лангса баснявок аш. Минь—эсь ломаттяма.
Ч а в к и н .  Правильна. Сельк, свояк, мезь вона... и всё. 

Аряда монь пялон, чьфаттяма.
А т я к ш е в  {аръсезь), Аф. Сон тяни может районувок пач- 

фтемс. Ашине сода!.. Эрявихть вешемс бригадирхне. {Кяжа- 
ета), Киськснон каяфтса, бездельникнень!

Ч а в к и н .  Ерунда. Пшли.

Туйхть види шири. Кяржи ширде сайхть атят-бабат—Ф о м а т я И' 
М а р ф а  б а б а .  Корхтайхть молембачк, аськоляйхть саворне.

Ф о м а т я  {ваны ся шири, коза тустъ колма ялгатне), 
Тага иредьстот. Тьфу!

М а р ф а  ба ба .  Эрь мес тага, сире душман, кяжиякшнят? 
Грех вдь.

Ф о м а т я .  Кода аф кяжият тяса? Трескайхть и трескайхть. 
Аф тялонда, аф тунда, аф кизонда—ваймама аш. Семботь, мезе 
пуропнесь цёразе председателькс улемстонза,—вармать коряс 
нолдазе тя Атякшевсь. Мани, няк, вага. Видемс и видемс. А 
синь ёрдазь семботь - симондихть. Центральнай постановления- 
вок лиссь, штоба, значит, петемс велеса тевть, а миньцонк 
сякокс. Да-а, улендяряль шиса минь Пята, аф тя улель.

М а р ф а  б а б а  {стакаста куфкстасъ), Царствия небеснай 
тейнза. Сонь, пади, и ванфтолезе шкабавазсь. Да, няк, не- 
слуш ульсь. Мярьголдень сявомс священнай кевнянять марх-

тонза войнас. Сонь мянь Саровста нинге монь тярязе каннезе*. 
Да, няк, атказась.

Ф о м а т я .  Тьфу, шава пря. Кевнянять, кевнянять! Да сода- 
сак вдь: сон коммунистоль, а аф монах. Цёрац эряфонц мак- 
созе Родинать инкса, а сон...

Каршезост види ширде лиссь С и н я к и н а—обжафокс, пингта 
инголе сиретьфокс ащи тащой ава.

С и н я к и н а .  Шумбратада.
Сембе лоткасть.

Ф о м а т я .  Трможттама, няйсак.
М а р ф а  б а б а .  Шкайсь ванцамазь, милайсь. Кода тонць,. 

кода лефкскятне?
С и н я к и н а .  Эрятама. Шабатне касыхть таки валом.
М а р ф а  б а б а .  Кати коза тяфта?
С и н я к и н а .  Да кудбрянязе, няк, омбоце кизось аф вельх- 

тяфтови. Якань правленияв,—шужярнят анальксолень, сяка 
плхтасазь, няк, паксяса,~кивок тоса аш. Молян, мярьгонь, 
пялонза председательть, сатфтса совестезень...

Ф о м а т я .  Э-э, мусак сонь. Во-онот синь, Галыновка шири 
мятярдихть.

С и н я к и н а  {ваны ся шири), Синь, виде. {Куфкстсь), Сави 
мрдамс.

Сембе туйхть марса види шири. Атякшевонь кудста лиссь С а н о в,
кафцьке-кядьсонза чемодатт, мельганза—К у з ь м а р я с ь  и К а т я.

К у з ь м а р я с ь .  Эрь вага. Колма недялят эрять пялонк,. 
кода родной. Минь тяшкава тонадоме тейть...

С а н о в  {седи вакссгпа), Спасиба. {Валгсъ крыленцява^ пу- 
тозень яемоданонзон), Спасиба, Акулина Васильевна. Монга 
вов тинь ётксонт маряйне прязень, кода родной семьяса. Тейне 
мзярдонга аф юкставихть тонь валхне: „Цёрай, ужанама“. 
Мзярда весть иляденди тяфтама валса серьгядемайть куду, мон 
эстокиге лятфтайне, што мзярда-бди моньге ульсь тядязе. Ку- 
нара, а ульсь. {Арьсезь). „Цёрай, ужанама".

К у з ь м а р я с ь  {стакаста таргазе ваймонц). И мес алянь- 
конь мархта ашеделадя? Чай, аф явомс тейнть мезевок. Мин- 
несь ина содаф: споряманц кельгсы. А тон ба афолеть каш- 
торда, чай, одат корязонза.

С а н о в .  Одомс-одан... Кирдень, Акулина Васильевна, корх- 
нень аф весть Кузьма Захарычень мархта. Но кда тя кирде- 
мать, аф каштордомать эзда тиендеви вред общай тевти—видеть 
сельмос аф азомонза аф маштан.

К у з ь м а р я с ь .  Эрь ина кода маштат. Сувсек, тямасть 
юксне.

С а н 0  в. Спасиба, Акулина Васильевна. Обязательна.

Кузьмарясь цютьке тутмадезе копорти Катять, сувась куду. Санов ваны 
крыленцяса ащи Катять лангс, тона виздезь нолдазе алу ванфонц.

Са н о в .  Ну, до свидания, Катя.
Ка т я .  До свидания.
С а н о в  {маладсь крыленця перилати), Ну, кода—заняти- 

•^ньконь сяда тов карматама мольфтемост?
Ка т я .  Кати.

Пауза.

С а н о в. Содасак мезе, Катюша, мон ба тейть советонда- 
лень... Тон извини монь, но мон старше корязт, сяс тейне, 
■арьсян, можна малость указовамс.

Ка т я .  Ну...
С а н о в. Работак кизошка колхозса.
Ка т я .  Мон стадонга кизонда яксян работама. Ётай кизоть 

^аньцек... Институту аноклань, ашель мзярда.
С а н 0  в. Ся—да. Но тядде тага кармат институту аноклама. 

А тон кода эряви кярьмотте тевти. Сяфть звена—кизошка ра- 
ботат, а тоса няеви.

Вдруг, мярьгат мезе-бди лятьфтась, панжезе фкя чемоданонц, таргазе тоста 
М. Шолоховонь пяк цебярь переплётса ,,Поднятая целина“ книганц, мяште 
карманнястонза таргась авторучка, арьсезевсь аф ламос и мезе-бди тяштсь 

книгать титульнай листозонза, венептезе книгать Катяти.

Са н о в .  Вов тейть,'Катюша, эздон лятьфнембяленди.
Ка т я .  Спасиба.
С а н 0  в. Лувондыть, конешна?
К а т я  {ванозе кнагать лангаксонц). „Поднятая делина“, 

Лувондыне. Кемонце класса меля тонафнеськ.
С а н о в .  Тейне-арам, аф лишнай тейнек, од колхозникненди, 

лувомс нинге аф весть. Кодама тюрема мольфтсть аляньке, 
мзяра вий путсть, штоба ётамс павазти вяти кити—колхоснен- 
ди! Л минь, оттне, кой-коста тянь юкснесаськ. А?

К а т я  (цютьке пеедезевсь). Тя монь адресозон?
С а н о в .  Ну, мес именна тонь? Тон нинге няфтьсак эсь 

пряцень.
К а т я  {смутявсь, панжезе книгать. Сетьмоста лувсы 

Сановонь тяштьфонц), „Атякшева Катяти—сай пингонь Социа- 
листическяй Трудонь Героиняти“...

С а н о в  {цютьке пеедезевсь). Вов кодама киге арьсян тейть 
молемс. Мялезт?

К а т я с ь мезьге изь отвеча.

Аф сембонди вдь улемс учительницакс. Ёрат пединституту 
молемс, а пади, нинге афи содасак эсь призванияцень. Вов ра- 
ботат ваймонь путозь кизошка паксянь тевса—туй мялезт, мя-

ляфтк валозень. Кабинетса рязондомс, или паксяса—вольнай 
воздухса, природать ёткса! Сяда тов тонафнема тумстотка обя- 
зательна кочкасак сельхозинститутть. Повомска эста ули аф 
стака. Кда няфтьсак пряцень тевса—слава тейть, ордетт...

К а т я  {пееби). Спасиба. Но мон коса-бди лувондыне, ка- 
жется, Виктор Гусевонь фкя произведениясонза, што „Слава 
приходит к нам между делом, ежели дело достойно её!“

С а н о в  {давандазь ваны Катять лангс), Ишь ты, сятяв- 
ня. Кодак ши, так мезьса-мезьса одса дивандафттанза. (Пауза.) 
„Ежели дело достойно её!“ Тяфта, никак?

Ка тя. Вроди стане.
Са н о в .  Вов и кочкатама тейть тев, кона улель ба достой- 

най славати. А? Арьсека тянь колга... Ну, няемозонк. Ато 
приметасамазь ломатть, {пеедезевсь) нинге арьсихть, што аги- 
тировандате кадомс аляцень кудонц. {Сявозень чемоданонзон.)

Ка т я .  Катк арьсихть.
С а н о в. Аф пелят?
Ка т я .  Кати.

С а н 0  в весяласта ваны К а т я н ь лангс, сяльде люкштядезе прянц, тусь

Катя види кядьса люпштазе мяштезонза книгать, конань казезе тейнза. 
Санов, кяржи кяденц мархта ктмордазе крыленця столбанять, ваны Сановонь

мельге. Сяльде сетьмоста куфкстась.
Кержи ширде эрязста сувась Д а ш к а с ь.

Д а ш к а с ь .  Катя!

К а т я с ь цютьке тозордазень лафтунзон.

Коза тяфта агрономсь? Совсем тусь?
Ка т я .  Няйсак вдь...
Д а ш к а с ь .  А мес? Катька! Мес тусь, а?
Ка т я .  Мусь квартира—и тусь тоза. Фоматянь пяли. Тейть 

аф сяка, штоли?
Д а ш к а с ь .  Аяф. Пади, Кузьма Захарычень мархта ашесть 

ладя? Хотя месть мон! Аляце сонь эста сяшкава лац васьфте- 
зе! Сявондезе минь пялонк. Монь тядязень фалу кудса винац 
ули. Вов и вятнезь пялонк Лизайкин мархта. И коньяк, и 
якстерь вина сявондсть.

Ка т я .  Кяльце, Даша!.. Да Григорий Семёныч афи сими 
ёфси.

Д а ш к а с ь .  Э-э, корхтак кинди-кинди. Минь пялонк, сяка 
шиня, кодак сась Гриша, синь симондсть. Аляце и Лизайкин— 
кафонест Гришань коль каванязь.' „Ульхтяма ялгат,“—сембе 
юватькшнесь Лизайкин, а аляце: „Минь тонь мархтот, слушай,. 
тяни пантт можем веляфтомс“. Пежеть. Моньге каванямазь.. 
Гришась... {Сетьмоста рахазевсь.) Тянь аф азондса.

Ка т я .  Лаборфтк ни сембонь.

Д а ш к а с ь .  Э, сянь—аф. Сон, Гришась, васенда симомда 
коль атказакшнесь. Пяк, даже атказакшнесь. Сонь вийхца. То... 
тя... васедемать инкса, то тага кати мезенкса. Пежеть.

Ка т я .  Тинь пялонт?
Д а ш к а с ь .  Да. А тон афи содайть?
Ка т я .  А мезенди тейне? Лиятненди, арьсян, тя тожа аф 

интересна. Зря аньцек тон ня кулятнень мархта ласькондят. 
Аф пара тяфта.

Д а ш к а с ь .  Гм. А то монць аф содаса, мезсь пара, мезсь 
кальдяв. Пеедемаце сай, пежеть. Да мон Гришань—мезе тяза 
тие, монць кяшса.

Ка т я .  Да?
Д а ш к а с ь .  Да. Кодама пароль мархтонза... Ой, аф азондса.

Шарфтсь и .Кельгомазе мазы цёра, шинек-венек мяльсон сон“ 
моразь тусь меки кяржи шири.

К а т я  (арьсезь). „Кодама пароль мархтонза...“ Ужели виде?

Кувака пауза. Аф няемга лиссь С а ш к а с ь ,  кядьсонза аноклаф 
„Зоркий* фотоаппарат. Сон кочкась удобнай васта, штоба 

фотографировандамс Катянь.

С а ш к а с ь  (эсь потнова). Кодама лац апхи! Мзярдонга 
изине няенде тяфтамкс. (Люпштазе фотоаппаратонь кнопка^ 
нять). Готова!

Катясь варжакстсь ширезонза.

Эх, и карточкат тиян! Ащат арьсезь, крыленця лангса— 
артистка да и толька. {Эрязста тусь и сувафтсь эсь марх- 
тонза од велосипед, нежедезе сонь крыленцяти). Эрьхтих- 
тень, а тяни—аре арфття. Содак Сашкать! Сак—озак. Аньцек 
што рамайне. Мялезт?

К а т я  {аф сразу). Ничево.
С а ш к а с ь. То-та. {Куцсь крыленцяв). Мес нолдайть нярь- 

цень? А? Ну, пеедезефт, штоли! {Тошказь). Мон тейть... свадь- 
бань платьянди отрез рамань. Ошу мянь якань. Но и кочкань: 
панчфу, мазы! Тяни учт кудат. Сашкась азозе валонц—всё.

Ка т я .  Да? „Кудоньке пятистеннай, ули траксоньке—аре 
рьвакс“.

С а ш к а с ь .  Тон рахсят... Тон нинге аф содасак Сашкать. 
Чудак-рыбак. Тейнза сембе кемзисемге удовольствиятнень 
надияфнихть, а сон... {Венептезе кяденц Катять книганцты).

Ка т я .  Ну, ну.
С а ш к а с ь .  Кельгомать колга? А?
К а т я .  Да. Роман. Од роман.

С а ш к а с ь .  Мон тожа кельгомать колга весть лувондонь. 
А тон, чай, прянь шаракадомс лувондат?

Ка т я .  Мяльце содамс?
С а ш к а с ь .  А кода мле! Чай минь тонь мархтот...
Ка т я .  Мзярс нинге изень кярьмоде тя романти, аньцек 

.арьсян.
С а ш к а с ь .  А-а... Ну, аде—арфття. Варманя мархта.
Ка т я .  Арнек ни тонць, тейть аш месть тиендемс.

Шарфтсь и сувась куду.

С а ш к а с ь .  Ну, вот. Сявк сонь трёшникта. Мзяра илядь 
■ляткшнесь мархтон, тяни вдруг оцюлгофни. Подумаешь! Вяття 
пялонк — шёлковайкс арат. Сашкась аф кодама-кодама простой 
жолхозник, а армейскяй ефрейтор. Мяляфтк!

Эрязста валгсь крыленця лангста и тостядсь В а л д а е в о н ь  
мархта, кона мольсь кудть вакска.

В а л д а е в .  Месть тага тон, клубфтома клубонь заведую- 
щай, усксеват пильгала? Кунара ни эряволеть атькстамс тей- 
шек, тракторнай бригадав,—ведень усксема.

С а ш к а с ь .  Монь—ведень усксема?! Культурнай фронтонь 
работникть? Кяттне нюрьхкянят, кяшу айгор.

В а л д а е в {пейнь гьаяк), Работник! {Аськолдасъ^ штоба тумс 
Сашкать эзда),

С а ш к а с ь {варжакстсь мельганза, приметазень види 
ширде сай Сановонь и марктонза сери, стройнай од авать-- 
Валдаевонь рьванц). Эй, Василь Сергеич, келептите сельмо- 
тнень: кие кинь пильгала усксеви. Аф тон ли кой-кинди 
шорсят?

!
Тя пингть лиссь К ат я с ь и, кулемок Сашкать валонзон, тожа ваны 

малаткшни Сановонь й Валдаевать шири.

К а т я  {сюнергодсь, сялъде озорнойста). Аре, Сашка, арфто- 
-мак! Аньцек вишкста-вишкста.

С а ш к а с ь .  А? Мон?! Да мон тонь...

С а ш к а с ь  и К а т я  тусть кяржи шири. С а н о в, кона 
приметазень синь, ламос ваны мельгаст.

В а л д а е в {аф ламос лоткась, кяжиямок Сашкать юва- 
демани, лангс, сяльде решительнайста аськолдась Сановонь 
и Валдаевать каршес, кяжиста пшкядсь мекольцети), Тон 
мес тяни тяфта? Ши-шишка кармать юмсема. Куду прявок аф 
няфнят. Тядязе тоса учсек, мзярда баярава-рьвяняц обедама 
сай.

В а л д а е в а .  А месть учсемс? Сон вдь содасы—работасан

мАн. Пяле ши вов Григорий Семёнычень мархта бригадава 
ласькондеме, штоба тинь, трактористтнень, тевонте афоль аще.

В а л д а е в .  Мезе толксь, кда тинь к а ф о н е н т ь  ласьконт- 
тяда.

Са н о в .  А мес? Али видьмот и ведь стаки ашесть уска?
В а л д а е в .  Усксть. Но мзярда?! Атякшевонь пингста пар- 

тийнай секретарькс эряви аф кодамовок назола ава...
В а л д а е в а .  Да, тага мезе азат?
В а л д а е в .  Да, да. Аф назола ава, а аля, кеме аля. {Няфни 

рьванц лангс). Ну мезе вов сон? Кодама тя партийнай работ- 
ник?

Са н о в .  Ковста содамс стака. Ащек, цебярь лихтибря, 
корхнихть,—няфти пря.

В а л д а е в .  Мезе (яфодезе кяденц рьванцты), Мярь-
гондень эста тейть... Работалеть и работалеть зоотехникокс. 
Коста тоса—деряй кулхцонды!

С а н о в аф няемга шукафтозе прянц: аф мялезонза Валдаевонь валонза. 
Таргась зепстонза папироса, аердсь цютьке шири, крьвястезе. Курендай,

пингта-пингс варжаксни ся шири, коза тусть С а ш к а с ь  и К а т я .

В а л д а е в а .  М-да. И стакат жа тон ломанць, Вася. Кода 
сире баба: изгордат и изгордат. Монць, штоли, ананьпря секре- 
тарькс? Кочкамазь вдь. Атказамс, тонь койсот, эряволь, да?

В а л д а е в .  Коста! Чай, начальствать маласа сяда пара. Рай- 
ону мархтост, а то и Саранскяи арнят...

В а л д а е в а  {кяжияфста), Мярьгомс дурак,—аф дуракат, 
вроди. Тяса стадонга стака—тефне аф молихть, а тон дурацкяй 
ревностцень мархта.

В а л д а е в .  Да, мон—дуракан. Тон тонафнефат, тон...
В а л д а е в а  {фатязе мирденц кядьта). Вася!..

Автомашинань сирена. Колмоцьке варжакстсть сигналть шири. С а н о в  
маладсь В а л д а е ф н е н д и .  Сувась оржа ванф, худощавай, нильгемонь ве- 

тиешка кизоса эрек аля. Тя Н а р а й к и н  колхозниксь.
»

Н а р а й к и н .  Шумбратада! {Макссесы сембонди кяденц).
С а н о в .  Тон, Николай Иванович, кода министр. Ялга афи 

якат.
Н а р а й к и н .  Да, панде мокшетненди якамс карьса. Аряда, 

усктядязь. (Сановонди). Тонь, Григорий Семёнович, и {Валда- 
евати) тонь вешенттядязь Елена Алексеевна.

В а л д а е в .  Кодама тага Елена Алексеевна?
Н а р а й к и н .  Райкомонь секретарсь.
В а л д а е в а .  Елена Алексеевна колхозсонк?
Н а р а й к и н .  Да. Правленияса. Кучемазь тинь и Атяк- 

шевонь вешендемонт. Машинанцка, няк, максозе... Пови, чанца, 
кой-кинди. Сон паксясонга ульсь. Аф мяль вельде ащи.

5. Сяськома 16. 65



' '  Са н о в .  'Кйнь мяльс ули пара тяфтама тефнень лангс й -  
нозь?
- В а л д а е в а .  А мезе сон кизефнесь?

Н а р а й к и н .  Корхнесь правленияса ломаттнень мархта. 
Тоса, няк, курендайда фалу пяшксе, аньцек колхозонь азорх- 
нень аф васьфтьсайть.

В а л д а е в а .  Ну—и мезе? Мезень кувалма корхнесь? 
В а л д а е в .  Содаф мезень. Мес аф работатада? Чай, мяляфт- 

сак—Сяськин ульсь. Сай: „Давайте, давайте“,—и дальше тяй- 
сы. Аньцек Атякшевонь пяли обедама кой-коста лотксесь. 
Тявок, одське, деряй аф сяка?'

Н а р а й к и н .  Э, аф. Аф сяка. Мон васенцеда няйса, но... 
Кулелите, кода ломаттнень мархта правленияса корхнесь. Афи 
шарьхкодят, кода мянь вайма потмоцень лангти лихтьсак. Да. 
Ломаттне, кит тоса ульсть, пцтай семботь азондозь. Атяк- 
шевонь тоса, и ялганзон кувалма. Кой-мезе содатама, корхтай, 
тянь колга. А кинь, кле, председателькс мялентель ба путомс? 

В а л д а е в а .  Сянди пачкодсь тевсь?
Са н о в. Кунара эряволь. Асусна аш ня назолатнень, а каль- 

дявда тиихть!.. Кунара сявомальхть сивода!
. Н а р а й к и н .  Во-во-во, Елена Алексеевнавок тянь корхтазе. 

В а л д а е в .  Атякшев кунара атькстамаль.
В а л д а е в а .  Аряда, а то учи ломанць.
В а л д а е в .  Арда. Тинь тердедязь. Монь ашемазь серьгять- 

кшне.
С а н о в .  Тон коммунистат, тон колхозса механизаторхнень 

оцюнясна. Аре, брат, макст отчёт, кода кярьмодеть сентябрь- 
скяй Пленумть решениянзон пяшкотькшнемаснонды.

Сембе туйхть види шири. Пауза. Кержи ширде ласькозь сувась К а т я, 
жуцсь крылснця лангс, мельганза—С а ш к а с ь.

С а ш к а с ь .  Катя! {Кундазе сонь кядьта).
Ка т я .  Ворть. Нолдамак. Валда, а сон...
С а ш к а с ь .  Катя! Ну лисят тячи ульцяв? Азк? Мон баян 

мархта саян...
К а т я  {вихца тозордазе кяденц). Ворть, месть . пристан- 

дать.
С а ш к а с ь .  Эрь, сявк вага сонь трёшникта. Тейнза—сембе 

удовольствиятнень, а сон...
Ка т я .  Кодама удовольствият? Велосипедце и баянце? 

М-м-м... {Яфодезе кяденц). Деряй тя эряви, штоба?.. 
С а ш к а с ь .  А мезе? А?
К а т я  {няфтезе конянц и мяштенц). Пря и седи. {Кя- 

шевсь кенкшкять фтаяу.)
С а ш к а с ь .  Пря и седи? А монь деряй... {Ёрасы панжемс 

кенкшть, но тона пякстаф.) Катя! Эх, тон аф содасайть 
Сашкать седиенц и прянц! {Няфнесы мяштенц.) Мзяра тяса

толда! Панчк!.. {Пауза.) Ну, ладна. (Валгсь крыленцяста.) 
Сяка улят монне. Эста мон тейть лятьфтаса!

Тусь, Аф ламос сценась шава. Сяльде сай сей Л и з а й к и н ,  
курмозьсонза рямшаф кагодкя.

Л и з а й к и н  (мятярдезь асъколяй Атякшевонь кудонц 
итри). Кузьма Захарыч! (Летняй). Тон мезь... Минь тонь 
мархтот! (Летняй). Вот, чиркани. Подпиши. Подпиши —и тага 
сиптяма. (Летняй). Минь... тя... (Мторды). Эрямс... маш- 
томс... вот. Жить—юлить.

Маладсь крыленцяти, ёрась куцемс, но пупордась и прась, кирендсь, 
мторды: „жить—юлить, маштомс'...

Сценась шобдалготкшни.

ОМБОЦЕ КАРТИНАСЬ,

Атякшевонь кудса ингольдень комнатась. Зрительхнень эзда види шир 
день стенаса колма вальмат ульцяв, кержиса—кенкш омбоце комнатав. Шра, 
кона вельхтяф эсь. колаф узор мархта скатертьса, комод, конань лангса бу- 
дильник частт, сюрпризнай коробкаса одеколон, пудра коробканя. Ужеса 
книга мархта этажерка. Стенати повфтаф ванома, аф ичкозе комодть эзда— 
эськс повфтаф гитара. Кержи ширдень стенать ваксса, кенкшти молемс— 

панчфу котфонь ширма, конань мархта кяшф кроватсь.
Ранняй тундань илядь. Комнатась валдопневи керосиновай лампаса.

Кудса ськамонза К у з ь м а р я с ь .  Сон озаф шрать ваксс, мезе-бди стай.
4

К у з ь м а р я с ь  (кувакаста таргазе ваймонц, арьсезь). Вов 
и мекольцеське—од стирь ни. Фкять ваннекшнине-ваннекшнине, 
пови танцти сускомня—монць аф варжаса, тейст коль. А сон 
кассь вона, тонафнесь, лиссь рьвакс—и мянь Дальняи тяезе. 
Аф кенярят варжакстомс—тявок лийкстай кудста, кода од нар- 
моння пизоста. Хуш ни эсь велень ломаненди угадяль. А то 
ляттама сиреденьбяльхть кафоненек Кузьмань мархта. (Пауза. 
Стакаста куфкстась). Улель ба тяни Стёпа цёразе шиса... 
И кода тяфта народсь кирди, аф понцесыне ня войнань срхкаф- 
ни гитлерхнень.

Арьсезевсь. Кувака пауза.

Сувась К а т я. Сон аф весяла.

К у з ь м а р я с ь  {приметазе Катянь.) Аделавсь, штоли, 
собраниясна?

Ка т я .  Аш. Мон тунь. Визькс. Сяшкава визькс ломаньда. 
К у з ь м а р я с ь .  Эрь, да мес тага?
Ка т я .  Алязень инкса визькс. Стане сембе позоряйхть 

эсонза, стане позоряйхть... Хуш модать пачк провалиндак.

К у з ь м а р я с ь .  Вай, да мезенкса? Али воравама вастста 
кундазь? Да кие стане аляньконь лангс?

Ка т я .  Кие аф сяви вал—алязень каршес. Васенцесь уше- 
дозе райкомста саф секретарсь. Тоса—Васярясь—партийнай 
секретарсь, сяльде Нарайкин Николай, Фокань Проня атя. И 
тусть и тусть! Алязень аралама кепсесть Антон патязе и кафта 
бригадирхт. Нят сядонга кяжияфтозь ломаттнень. И кармасть: 
„Атякшевонь мяльсонзовок аш колхозсь, Атякшев мезе мялец— • 
сянь тиенди, Атякшев срафтозе колхозть“...

К у з ь м а р я с ь .  Пряма тяфта и корхтайхть?.. Пякстасазь 
нинге. Мярьгондень тейнза: лоткак трескамда винада, аертт 
Дизайкинонь эзда. Сон, деряй, кулхцонды. „Чай, монць азорсь1“ 
Вага тейть и азорондама. Эцесазь тюрьмав —месенттяма эста?

К а т я  {тядянц ляснезь). Тюрьмав аш мезенкса. А предсе- 
дателькс вастста, пожалуй, паньцазь.

К у з ь м а р я с ь .  Ся ни пара улель. Шкабавазсь ванолемазь, 
стирняй. А то ляттама кафонек—месенттяма?

Ка т я .  Пади, Григорий Семёныч нинге арай инксонза. Сон... 
президиумса. Райкомонь секретарть ваксса.

К у з ь м а р я с ь .  Кие содасы, стирькай. Сон цёрась пара. 
Да, няк, сялондсть аляцень мархта. Сон, конешна, кие аф ся- 
лонкшни. А Григорий Семёныч ладясь мархтонк. Аньцек ни 
ёталь тяфтак: валхтолезь—и сембе. Шкабавазсь ванолемазь. 
Ужанат?

Ка т я .  Аф. Аф сай ярхцамазе. Мон лисян, якафтан аф ла- 
мос.

К у з ь м а р я с ь .  А собранияс оду аф молят ни?
’ Ка т я .  Кати. Аш мялезе.

К у з ь м а р я с ь .  Ну, ванк. Кода мяльце.

К а т я тусь. К у з ь м а р я с ь  лиссь мельганза и курокста мрдась меки 
сире, но нинге кеме, эчке бабань мархта. Тя ульсь велеса лац содаф

М а р ф а  б а б а .

К у з ь м а р я с ь  {кенькш лангса). Ётак, ётак, Марфакай.
М а р ф а  б а б а .  Коли ни сань, милай, ётан. Кода аф ётан. 

{Озондсь види ужети). Ськамотат?
К у з ь м а р я с ь .  Ськамон. Сонць собранияса, няк.
М а р ф а  б а ба .  Мле, мле. Миньге, чай, атясь тоза сявозе 

шотонц. Квартирантть мархта кати-месть сембе тошксесть. 
Марса и тусть.

К у з ь м а р я с ь .  Эрь, озак, озак.
М а р ф а  б а ба .  Озан, милай, озан. {Озасъ). Ох-ох-ох...

’ К у з ь м а р я с ь  {озась сонцъке). Кода тяфта думандать су- 
вамс? Кизошка ашеть сашенда. И эрятама маласа.

М а р ф а  б а б а .  Аф досуколь сембе, аф досуколь. Моце- 
зевок аш, милай.

К у з ь м а р я с ь .  Сиретькшнят.

М а р ф а  б а б а .  Ох, сйретькшнян, Куля, сиретькшнян. Сем- 
бе пакарняня шулгодыхть. Лишнай аськолкс пчкяль афолень 
тие. Да-а. А кодама улень шумбра! И сереньбяльде, и эчконь- 
бяльде шкабавазсь ашемань обжа.

К у з ь м а р я с ь .  Мяляфтса.
М а р ф а  б а б а .  Да. Сваха, бывала, эрявксты—монь тердь- 

самазь, шачи идень примама—монь инксон ласькихть. И пан- 
незь парозень, спасиба шкабавазти, паннезь. Тяни—аш ни ся. 
Аш.

К у з ь м а р я с ь .  Ну, тяни, няйсак, фельшархт, да докторхт 
велеса. Оттневок свахафтома рьвяйсйхть.

М а р ф а  б а б а  {куфкстасъ), Вот, вот. Сяса тевське. Рьвя- 
яйхть, эряйхть-тиихть—явихть. А мес? Свахат аф кучсихть. 
Свахась куляксалезе семботь, содалезе. А тяни васедихть 
стирсь-цёрась: кля-мля, да тага кля—и рьвяяйхть. Вона вдь 
кода тяниеннетне, милай.

К у з ь м а р я с ь  {пеедезевсъ), Аф сембе.
М а р ф а  б а б а .  Всякайхть улихть, всякайхть... {Таргазе 

табакеркаиц, никсай табакта),
К у з ь м а р я с ь .  Пади, чайняда каваняте, Марфакай?
М а р ф а  ба ба .  Кда ули псиня—аф атказан. Чайнясь поль- 

зительнай.

Кузьмарясь лиссь омбоце комнатав.

М а р ф а  б а б а .  Куроконе тевти ётама, а то сонць Кузьма 
нинге кандсы шотонц.

К у з ь м а р я с ь  сувафтсь чайникса чай, блюданя и панчфкя мархта 
аф оцю кружка, сахар, печфкянь-печфкянь керсеф копша.

К у з ь м а р я с ь  {каясъ нружкати яай), Шаштт, Марфакай, 
малати. Сипть. {Озась).

М а р ф а  б а ба .  Спасиба, милай, спасиба. {Каясъ крёз, 
ушедсъ симома чайда). Копшаняда ярхцатада?А мон угатцень 
удавать... тя... Синякин Карпань рьвянянц пяли. Кшиняц равжа- 
равжа. Колма шабат, милайть. {Сими чайда). Пара, милай, це- 
бярь мирде эшксса, пара. Мон вдь тонь Кузьмань мяляфтса 
нинге вага тяфтамнякс. Эстокиге ёжуволь. Пежеть. А тонь ни 
кармань содамот рьвянякс. Шабра велеста, мяляфтса, ускодязь, 
а тон осалнят тяфтама.

К у з ь м а р я с ь .  Да. Тяфтамка ни породаньке. Тяниньге, 
няйсак.

М а р ф а  б а ба .  Тяни лац ащат, лац. А эста... А минь, няк, 
велеса кода эста ульсь: рьвянясь штоба улель здоров, таза. 
Да-а... Мяляфтса, венчандама Кузьма наряжась акша киня марх- 
та сенем понксса, тон—сисем ленгянь од карьсат.

К у з ь м а р я с ь .  Беднайста эряме.

М а р ф а  б а б а .  Беднайста, беднайста. Но аф ламос. Эрь, 
чай, мяляфтса. Тусть колхосне—тонь Кузьма то бригадиркс- 
мезе, то завхозкс, то кладовойса. Вестьке, чанца, ашель равжа 
работаса. Сафтозе, виденц азомс, сафтозе. А войнань кизот- 
нень—председателькс. Да-а. Лац кярьмотькшнесь тевти. Район- 
найхневок шнашендозь. Сай, няк, Сяськин: золод поколь, кле, 
тинь председателенте.

К у з ь м а р я с ь  {стакаста таргазе ваймонц). Колхоскясь 
эста аф оцюволь, ломаттневок, няк, работасть. Кажнайсь арь- 
сесь: касфты кши или мирденцты или цёранцты...

М а р ф а  б а б а .  Мле, мле. А аделавсь войнась... Да нинге 
колма колхоснень шовордазь. Мекпотазь тусть тевонза Кузь- 
мань...

К у з ь м а р я с ь .  Тон сипть, сипть, Марфакай. {Каяй чай).
М а р ф а  б а ба .  Мон стадонга. (Сими). Да-а. Эряфсь моли, 

Куля. Моли. Мон мяляфтса Кузьмань вов тяфтамнякс, а тяни 
мекбльдень стирентевок ни—хуш рьвакс макск. Мзяра тейнза?

К у з ь м а р я с ь .  Кевейхксые.
М а р ф а  б а б а .  Кевейхксые? Пинге ни, милайти, женихоне 

кочкамс. Пинге. Одксшись—-шобдавань раса. Ётай—афи няйсак. 
Чай, кирттяда кинь-кинь приметаса?

К у з ь м а р я с ь .  Аф.
М а р ф а  б а б а .  Зря. Зря. {Шашфтозе шири кружкать). 

Синь эздост аф лама. Аф лама, Куля. Но Катяти жених му- 
тама. Стама цёра!

К у з ь м а р я с ь .  Эрявондяряй—сонцьке муй.
М а р ф а  б а б а .  Тят корхта, Куля, тят корхта. Эряф лома- 

нень советфтома аш кода. Сире ломанть арьсеф мялец, зря- 
бря аф лаподи кялец. А женихсь, азса, пяк поводнай мулеме. 
Тястоконь, эсь велень. Да. Эряйхть козяста, работацка чистай. 
Аляц кевста ленгат ваткай. Сембе родсновок, азомс, синь 
тяфтама. Атяй,, покойнайсь, козяль ни, мярьгомс. Да. А весть 
Каза пандова молемста приметась мелкай кевнянят, лоткась, 
фатясь целай васонькурмозь и сельмонзовок налхкозевсть! 
А мархтонза ульсь покойнай Ефок атя. Тя Кролань Тишкать 
стиренц мирденц атяц. Ся и кизефнесы; „Мес лоткать, али 
казна муть?“ „Тоса бедаське, —отвечай Исай атя, што аф казна. 
Мзяра тяса кевняда! Мес вага эздост кши аш кода панемс? 
Усколеть сядошка усф, а сёроняце ванфтоволь. Милить—ярмак- 
нень кукшенняс".

К у з ь м а р я с ь .  Сяшкава жаднайль?
М а р ф а  б а б а .  Аф жаднайль, а трёшникть маштсь ванфто- 

монза. Сяс, милай, и козякодсь. Сембе родсна тяфтама: маш- 
тыхть козяшинь пуроптома, маштыхть. Тяфтамонь эшксса каль- 
дяв аф няи стиренте. Мяляфтк вага валозень.

К у з ь м а р я с ь .  Да кинь колга тяфта калякондат?
М а р ф а  ба ба .  Лизайкинонь, Иванонь, бухгалтерть цёранц 

колга. Сашкать.

к у з ь м а р я с ь .  А-а...
М а р ф а  баба .  Пара цёрась, пара. И>армонист, и тонаф- 

неф, и щаф—што попонь цёра. И кельгсы Катькать, уш- стане 
кельгсы!..

К у з ь м а р я с ь .  Д-а, шнайть—сяда тов аш кода. Соп, штоли, 
кучензе?

М а р ф а  б а ба .  А? Аф, аф. Мон монць. Пяк ни мялезон цё- 
рась, пежеть.

К у з ь м а р я с ь .  А сон, пади, афи сявсы Катять? Щютькё 
пеедезевсъ).

М а р ф а  ба ба .  Кода аф сявсы. Сявсы. Тядяцка корхнесь 
тянь кувалма. Сонцьке Сашкась. Арт, корхтай, родителензон 
мархта, бабай, калякондак. Мезевок, кля, аф ужяльдян. А тя 

^мон сань тяфтак. Куляксамс ёран... Тинь квартирантонте—тяни 
монь квартирантозе. Атясь вятезе. Сон, няйсак, эряй ни пялон, 
а мзяра пандома кармай—афи корхтаме. Мзяра кядьстонза ся- 
вомс—афи содаса. Арьсека, милай, тевда мзяра мархтонза. А 
мон ломанць сирян ни, аф шумбран.

К у з ь м а р я с ь .  Тевда Гришань мархта лама аф ули. Сон 
эрясь пялонк колма недялят...

М а р ф а  б а б а .  И лама пандсь?
К у з ь м а р я с ь  (аф сразу). Тумдонза ингольне заводяк- 

шнесь тянь квалма калякондама. Мон атказань, мезевок ашень 
сяве. Мезенкса сяват? Кодак шобдава завтракай —и тусь! Ань- 
цек илять меки мртцесь. Заботливай цёрась. „Мезевок, корх- 
тан, аф эряви“. Сон и стане, и тяфтане...

М а р ф а  ба ба .  Ну-да, тинь алянте председатель. А минь 
Фоматя мархта ломаттне сиретяма, милай.

К у з ь м а р я с ь .  Да аф обжатядязь сон. Содаса. Вдь вага... 
мзярда эста атказань квартиранкса питнеть эзда, сон мезе 
тись? Тусь магазину и рамась...

М а р ф а  б а б а .  Мезе?!.
К у з ь м а р я с ь .  Рамась Катянди... парьхциень платья.
М а р ф а  ба ба .  Парьхциень?!
К у з ь м а р я с ь .  Да. „Вага, корхтай, примасть эздон". Ань- 

цек Катяти тяк азонда. А то обижави, мярьги нинге казнет кан- 
нян. Азость, кле, што тинць рамасть. Вага вдь кодама сон ло- 
манць! Общительнай тяфтама.

М а р ф а  ба ба .  Ммм. Платья? И питни? Няфтьке, няфтьке.
К у з ь м а р я с ь .  Да... ичкози прдаф.
М а р ф а  б а б а .  Няфтьк ни, милай, тят эренде.
К у з ь м а р я с ь .  Вешемс, штоли... {Лиссь омбоце комна- 

тав).
М а р ф а  б а б а  {стясь). Питни платья! Колма недялят эря- 

манкса! Корхтасть: синь Атякшев мархта сялондсть, сяс и тусь 
тя агрономсь. А стиренцты платьят казенди. Вов и шарьхко- 
дить тяниеннетнень.

К у з ь м а р я с ь  {мрдась платья мархта). Вага.

Кафцьке ванондсазь платьять.

М а р ф а  б а б а .  Цебярь, цебярь! Ниле сядошка цалкбвай тии.

Сувась К а т я с ь. Сон ащи арьсефокс, но няемок платьять,
весялготкшни.

Ка т я .  Коста тя, тядяй? {Марфа бабанди). Шумбрат, ба- 
бай. Тон кандыть? Мишендьсак?

М а р ф а  б а б а .  Аф, пацяняй. Тя тейть, мази марьнязе, 
казне...

К у з ь м а р я с ь  {цютьке тозордазе бабать ожада). Тейть, 
стирняй, аляце рамазе.

Ка т я .  Тейне? {Ванондсы платьять). Щаса, тядяй? Вар- 
жаса?

К у з ь м а р я с ь  {пееди). Да варжак ни, щак.

К а т я с ь эрязста тусь омбоце комнатав.

Од стирь... Кие стирьхнень эзда наряттненди аф радавай. 
Аньцек минь одкс пингста ашемазь казенде...

М а р ф а  б а б а .  Аш, милай, аш.

Кафцьке арьсезевсть. Пауза.

К у з ь м а р я с ь .  Месть сон тоса? {Лиссь).
М а р ф а  б а б а  {куфкстась). Аф стак корхнихть: коса нач- 

ка, тоза пиземге прай. Стадонга вона кода эряйхть—и тага 
казнет тейст. {Пауза). Ащек, мон тиса! Шарьхкоди агрономсь 
мезень глупай тев тись. Шнаса Сашкати Атякшефнень стирь- 
снон, катк свадьбань шиня ванцы сонь казьф платьяса. А сон 
казезе аф стак. Пади, сонцень мялец шаромс Катькать. Нора- 
ват, цёра, ко'ли мон кярьмодень тевти!..

Мрдай К а т я с ь, пяк цебярь платьяса, и К у з ь м а р я с ь .

К у з ь м а р я с ь .  Вроди корязонза, Марфакай?
М а р ф а  б а б а .  Вчок, вчок! Хуш тяникиге венець алу. {Ка- 

тяти). Эрька шарфтта, пацяняй, шарфтта. Пара! Пяк ладяй. 
Аньцек жених аф сатни, хе-хе, а то хош свадьба срхкафтт. 
Ули, штоли, приметаф женихце, золоткяй? Хе-хе.

К а т я с ь смутявсь.

К у з ь м а р я с ь .  Сон минь женихнень кувалма нинге аф 
арьси.

М а р ф а  ба ба .  Пинге, пинге. Стирькс век аф эряват, 
ётайхть кизотне—тоскас праят. Тяфта корхнихть эряф ломаттне. 
Ну, мон ина туян. Пасиба чайзт. Прощевайте.

К у з ь м а р я с ь .  Сувсек, Марфакай.
М а р ф а  ба ба .  Эрь, кода ина. Суван.

М̂ а р ф а б а б а туй. К у з ь м а р я с ь  лиси прважамонза.

К а т я  {арьсезь). Аф арьси... (Пауза). Ашень арьсе,—арьсе- 
зевонь. Кодама шкай кандозе сонь тяза? (Озась шра пети, 
путозень кядензон шрать лангс, кядензон лангс нолдазе 
прянц, ков-бди иккози ваны зрительхнень шири, но синь аф 
няйсыне, а бта няйсы сянь, кинь колга арьси). Гриша... ко- 
дама пара лемсь... Кодама пароль, мзярда эрять пялонк. Суват 
тя комнатав, калякондакшнят—и бта валдоми марнек комна- 
тась... А мяляфтсак ли Иссать крайса, пяшенять ала скомня- 
нять? Юкстайть? Аф няфнят прявок... А мон ашине юкста. 
Ков валда. Сетьме-сетьме. Тон сявить кядезень и стама ванфса 
варжакстоть видеста сельмозон. Стама ванфса, што мон юк- 
стайне, што тя монан. (Стакаста таргазе ваймонц). Юк- 
стайть? {Стясь, валхтозе стенати повфтаф гитарать, сявсь 
аккорд и моразевсь—васенда сетьмоста, сяльде сяда кай- 
гиста):

Исса крайса, ляй трваса 
Касы-касы пяшеня.
Тунда тяса, заря ланга 
Кельгомазень васьфтине.

Эстоньбере лямбомсь масторсь,
Панжезь-панжи седизе.
Тя тон пацят тейне максоть,
Цёра,—мялень петизе.

И катк улихть якшапт-вармат,
Катк туйхть пизептка аф весть.
Сотца, кельгомон тон кармат,—
Аф юкстасак тундань веть.

Мороть аделамда ингольне сувась К у з ь м а р я с ь ,  лоткась порогть малас,
кашт аф молезь кулхцонды.

К а т я, аделамок мороть, кувакаста таргазе ваймонц.

К у з ь м а р я с ь  {ётасъ стиренцтн, ляпоняста путозе кя~ 
денц сонь лафтувозонза). Мезе мархтот, стирьняй? Меколь- 
день пингть прокс полафтоть. Вдруг арьсезеват; удомонга кар- 
мать аф спокойнайста.

К а т я  {люпштавсь тядянцты, цютьке пеедезевсь). 1А̂ ъъто, 
аш. Тя тейть няевсь аньцек. (Стясь. Повфтазе вастозонза 
гитарать, меки мсгладсь тядянцты).

К у з ь м а р я с ь  {судердазень Катять шяярензон). Тон кати 
мезе сёпондат? А?

К а т я  {аф сразу). Да... аф. Алязе кати-мес ламос аш.
К у з ь м а р я с ь  {сюнергодсь). Да. Кати кода лиси тевоц? 

Ужанак—сон аф учеви.

Ка т я .  Ашезь са ярхцамазе.
К у з ь м а р я с ь .  Эрь, архт ульцяв, якафтт аф ламос. Илядсь 

тяфтама цебярь!
Ка т я .  Аш мялезе мес-бди. Мон лучше луван мезе-мезе. 
К у з ь м а р я с ь .  Эрь ина луфт, луфт. Мон шорсема аф 

карман.

Сявозе сонцень апак аделак работанц, тусь омбоце комнатав. К а т я с ь 
сявсь этажеркаста книга, шашфтсь кучкастонь вальмять каршес стул, 

озась, панжезе вальмять. Коста-бди ичкозде кулеви мора.

К а т я  {панжезе книгать, луви). „Сай пингонь Социалисти- 
ческяй Трудонь Героиняти..." (Арьсезевсь). Виде, штоли, нади- 
яй Гришась лангозон? Или тя аньцек пеетькшнема? Ломань 
ваймось—шобда вирь. {Кувакаста таргазе ваймонц). Содамс 
ба... {Арьсезевсь.)

Ульцяста морось малаткшни, арси сяда кулевикс и аделсеви, вярьгянь 
вайгяльхне сраткшнезь-сраткшнихть ульцява... Вдруг моразевсь гармония. 

Катясь ушедсь кулхцондома. Нармонькс лийкстась частушка:

Шачфан-отькорян стирнясь, 
Лама содан морода.
Сяс и перьфкан фалу пяшксе 
Кудряв, мазы цёрада.

К а т я. Дашкась. Аделавсь, улема, собраниясь.

Морай гармошкась, и тага частушка лия вайгяльса:

Шачень-касонь велеса,
Тяса цёра кельгонь.
Мувсть корязон сяда откорьхть,— 
Кельгомазень нельгозь.

Гармониянь мелодиятне прокс маласот, кайгозевсь од частушка:

Баяр батяньке Атякшев 
Симсь винада веть и шить. 
Пуромсть ломаттне собраньяс— 
Няфтезь пьяницати кить.

Гармониясь-~,мярк“ и сетьмось. Рахама.

Ка т я .  Панезь... Частушкатка ни ладясть колганза...

Сувась К у з ь м а р я с ь .

К у з ' ь м а р я с ь .  Месть ульцяннетне пяляскоткшнихть?

Омбоце комнатаста кайгозевсть вайгяльхть и сувасть; 
А т я к ш е в ,  Л и з а й к и н  и Ч а в к и н .

74



А т я к ш е в  {сувамста), Мон ли кржа тиень тейст, слушай- 
те, мон ашень старанда?!

Л и з а й к и н .  Месть корхтамс! Уш кие-кие, а мон содаса...
А т я к ш е в {ётась коянатать куккас, лядыкхне мель- 

ганза). А синь, кулесть, мезе лабордсть! Фкясь, омбоцесь, 
колмоцесь... Нарайкин—горлопанць, мянь Фоматявок каршезон. 
А?! Семботь веляфтозь лангозон. Атякшев и тяфтама, и ста- 
ма... Мон вийнень ашень ужяльде...

Л и з а й к и н .  Тя сембе Санов. Сон тонафтозень. Райкомунга 
сон тяштсь. Эстейнза эцемс штоба. Шкурник.

Ч а в к и н .  Виде. А партсобранияса... мезь вона... атказайкс 
тиендсь.

Л и з а й к и н .  Атказакшнесь? Вага вдь—салавань сускись. Аф 
стак корхнихты нолдак тувоть шрать ваксс, а сон—пильгонек- 
мезнек эци мянь шрать лангс. Кодама мирнаста эряме, и на 
вага. Васенда тянь-тонань вешсь ладямс, спорсесь. И вдруг— 
ребром кизефксть.

К а т я  {Атякшевонди). Мезе лиссь, аляй?
А т я к ш е в  {мяльге изь шарфта Катять шири). Озада. 

Васильевна!
Л и з а й к и н  {Катянди). Партийнайхне васенда эсь собра- 

ниясост аляцти строгай выговор... Шарьхкодьсак: выговор! 
А тяни собраниясь {няфни кядьса) председателькс вастста. 
{Озась).

Ч а в к и н  {озамстонза). Вот именна о том што... мезь 
вона...

К у з ь м а р я с ь  {кода-бди эрязста). Шкабаваз! Пачкодсь.

Лиссь.

Ка т я .  Аляй! Мезе азсть собранияса? Панедязь?..
А т я к ш е в  (кяжиста). А тейть тага кодама тяльхце эря- 

ви? Коза эцят, мзярда аф кизефнетядязь. Эк, наряжась! Али 
праздник? Или, пади, кенярдеть, што Сановонь председателькс 
эцезь? Тинь жа тядяцень мархта аноктоледе озонкшнемс ланго- 
зонза. Святой няеде эздонза. Душевнай ломань! Морада, кшти- 
да. Колхозникнень мяльска тусь тинь шнафонте. Юватькшнеда 
лацонза: ковга аф кондястикс арась Атякшев! Тормозкс! Пья- 
ницакс!

К а т я люпштазе мяштезонза Сановонь казьф книганц, конань тяда •
инголе ванондозе, кирендезень лафтунзон, бта учсь: вот-вот эрьхцазь.

Л и з а й к и н  {куфкстась). Тяты корхта. Коста аньцек валх- 
нень кочксезень. Атякшев, кле, тевть эзда аердсь, равнодуш- 
най. Мусь равнодушнай! А кие ломаттнень мархта вайгяленц 
кашкомомс сялонкшнесь? Кие вешсь, штоба работальхть? 
Атякшев подхалипт перьфканза пуроптсь. Подхалипт—эк, вал- 
нясь! А косот синь—подхалипне?!

Ч а в к и н .  Да, да, именна.
Л и з а й к и н .  Пьяницат мусь! Тинь, штоли' пьяницатне? 

{Таргась зепстонза пяле литра, путозе шрать лангс, сяль- 
де—омбоцеть), Сонць тя Сановсь эста—васьфтемстонза—симсь 
мархтонк, нльне тозк прась Дашкать пяли. А сяльде райкому: 
синь пьяницат, тевть юкстазь. Вага вдь кодама типт улихть!

Ч а в к и н {ваны пол-литратнень лангс^ шовасыне кяден- 
зон). Угу. Санов—тя...

Ка т я .  Тя аф виде!
Л и з а й к и н .  Э-э, Катька, кодама аньцек подлость аф тии 

ломанць. Сянкса сон и ломань.
Ка т я .  Подлость? Ломанць—подлостень тиенди? Васькафнят, 

Иван Исаич. Васькафнят! Ломаттнень лангс, и Григорий Семе- 
нычень лангска васькафнят. Эсь корязт...

А т я к ш е в  (шоряй тейнза). Мезе?!
Л и з а й к и н .  Хе-хе, адвокатоцка ни мувсь од председа- 

тельть.
" А т я к ш е в  {Катянди). Ах, пине лефкс. Сейчас жа урядак 

тяста шотцень! Родной алянц и сонь ялганзон каршес!..
К а т я  {ёрдась пря алянцты). Аляй!..
А т я к ш е в  {ряфцодозе эсь эздонза Катять). Марш! Што- 

ба духцевок афоль уле тяса!
К а т я с ь тись несколька аськолкс мекпотазь.

Стадонга... Да нинге эсь кудсонга...
Л и з а й к и н  {эрязста панжезе бутылкать, венептезе 

Атякшевонди). Фатяк, фатяк аф ламне. Озафтк седицень.
А т я к ш е в (сявозе пол-литрать, путозе меки шрать 

лангс, ювади). Куля!
К а т я  {шира). Кода жа тяфта? Ужели Гриш... Григорь Се- 

мёныч. То шракшнезе семьяньконь. Кода роднойнь ширеса, кле, 
эрян. То врьгятсь алязень лангс. Кода панжевсь кургоц? Кие 
сон тяда меле? Норавак, мон тейнза тожа азса!..

Эрязста шарфтсь и книганек-мезнек лиссь.

Ч а в к и н .  Чьфатть, свояк.
А т я к ш е в .  Куля! Чорт возьми! {Симсь пряма пол-лит-  

раста. Кузьмарять вайгялец омбоце комнатаста. Сейчас).
Л и з а й к и н  {куфкстась). Да-а... Аф стак корхнихть: каль- 

дявсь сай тоста, афи учсак коста.
А т я к ш е в .  Аф, слушай, синь ба мярьгольхть: ламос ра- 

ботать, спасиба, содасаськ сизеть—максыть тефнень. Чорт с 
нимснон: нате. А то вдь семботь шарфтозь пильгста пряс. Соб- 
ранияс ашине трецожсе ломаттнень—Сановонди и Валдаевати 
тя цють ли аф преступления. Воля максонь,—эряда, кинди 
кода сафтови,—тя тейст тага кальдяв... Неделимай фонттне аф 
касыхть, стройкат аф мольфтевихть, колхозникне трудденьти

лоткасть верондамда... Всякай тяльхце. {Бта противниконзон 
мархта спорязь). А работаде кода? Юкстасть?

Л и з а й к и н .  Да, да...
А т я к ш е в .  А тяни сембонкса Атякшев виноват! Кальдявкс 

арась Атякшев! Аф тонафни. Тонафнемс, няк, сиреденьбяльхть 
тейне эряви. Спасиба! Народть эзда аердсь Атякшев. Не при- 
знаёт киньге. Иш, мезе арьсефтсть! Не признаёт... Да мезе мон 
тейнть, слушайте, улень,—председатель или... шапарякс?!

Ч а в к и н .  Вот именна о том, што мезь... шапарякс. Да...
А т я к ш е в .  „Мес клуб аш? Мес ферматне апак механизи- 

ровандакт?“ Мес мон тейст электростанция ашень строя?Няк, 
мезе тейст эряви. Бта аф синь алясна, а конат сяда сирет,-— 
синпьке нинге аф кунара эсь кодаф понксса якасть, керосин 
лампаснон аньцек очижинь веня крьвяснезь. А тяни... макск 
тейст тянь, макск тонань, пятай-десятай. Ванцаськ, кода од 
председательсь—тя пиже нярьсь—максы тейнть культура. Ван- 
цаськ! Сон люпштасыне пулонтень. Лоткатада шири заработ- 
кас ласькондемда. Лоткатада! Аф весть лятьфтасасть Атяк- 
шевонь.

Л и з а й к и н .  Виде, виде, Кузьма Захарыч. Кармайхть кой-кит 
каендама тячиень собранияса азф валснон инкса. Ватт вага. 
Нинге аф весть сайхть эняльдема: примак, Кузьма Захарыч, 
руководствать. Мяляфтк валозень. И тейнек эряви кирдемс.

Ча вкин.  Ерунда.
Л и з а й к и н .  Мезе—ерунда? Азсак вага, Антон, валцень, а 

аф арьсят. Лисенди: нолдамс кяденьконь, да? Тейтьке сатсь 
собранияса, мондиньге. И нинге аф содаф, мезьса аделави 
тевсь. А минь аноконди, тонь койсот, пикссеф пинекс должет- 
тама люпштамс пулоньконь. Да? Мон аф согласнаян. И минь 
нинге няфтьсаськ...

А т я к ш е в .  Мезьса?
Л и з а й к и н .  Санов кармай люпштама, да?
А т я к ш е в .  Ну?
Л и з а й к и н .  Кармайхть улема аф довольнайхть? Кармайхть. 

Минь эсь ширезонк синь. А тяка пингть минь тя Сановть 
факткаса, факткаса—цоп сивода.

Ч а в к и н. Кода?
Л и з а й к и н .  Норавак. (Таргась зепстонза аф оцю блок- 

ноткя, панжезе). Фкя факткя ули ни. Вов тяса. Санов, кодак 
сась, симсь мархтонк Дашкать пяле? Симсь. Удось тоса? Удось. 
Тейнза колмагемонь киза, да? Эрясь ошса. Ули сонь тоса 
рьвац? Улема. Не может тнярс улемс апак рьвяяфтт.

А тя  к ш е в. Ну?
Л и з а й к и н .  Вот. Тянди мярьгихть бытовой разложения. 

Шарьхкодьсасть?
А т я к ш е в .  Ну, тя, слушай...
Л и з а й к и н .  Ащек, ащек. Катк тя аф виде. Сянкса виде 

ся, што сонь пингстонза тейнек эряф сяка аф ули. Сяс... кар-

матама ванома эрь аськолксонц мельге. Тя блокноткяти лама 
можна тяштемс, хе-хе.

Ч а в к и н. И мезе?..
Л и з а й к и н .  А тяштьфть мусаськ коза кучемс, тянь сявса 

эсь лангозон.

Сувась К у з ь м а р я с  ь закуска мархта.

А т я к ш е в .  Значит...
Л и з а й к и н .  Да, хе-хе...‘Сиптяма!

3 а н а вес.

ОМБОЦЕ ДЕЙСТВИЯСЬ 

К О Л М О Ц Е  К А Р Т И Н А С Ь

Сире колхозникть Фоматянь кудса аф оцю комната. Тяса тяни эряй Санов. 
Кафта кенкшт: тяза сувсемс и омбоце комнатав. Аккуратнайста ацаф, 
серай одеяласа вельхтяф васта кшнинь койка лангса. Шра. Несколька стул. 
Книга мархта этажерка. Этажеркать лангса „ Р о д и н а “ радиоприёмник. 

Шрать лангса стопанянь-стопанянь марафт журналхт, газетат.
Сяка жа илядьсь. Шава комнатась валдопневи аньцек кирьфтаф тол 

керосиновай лампаса, пялес шобда.
Комнатав ульцяста сувась М а р ф а  б а б а .  Сон касфтозе лампаса толть,

сизефста куфкстась, озась. Пауза.

М а р ф а  б а б а .  Кати пяк ни ёжу тя агрономсь, кати варма 
прясонза? Тяфтама питни казнет казенди!

Эрязста сувась С а ш к а с ь.
| ’

С а ш к а с ь .  Ну, корхтать, бабай?
М а р ф а  ба ба .  Ой, пацяняй. . Уш шнань-шнань эсот. 
С а ш к а .  Ну, и мезе?
М а р ф а  б а б а .  Да мезе, пяльненяй? Курок валсь корхта- 

ви, да аф курок тевсь тиеви. Хуш и свахань кяль, корхнихть, 
пети мяль, да сонга ламбаськофтомс, цёрай, эряви.

С а ш к а с ь  {люпштазень лафтунзон), Ламбаськофтомс? 
М а р ф а  б а б а .  Мле кода. Инголи, няк, кода ульсь. Сва- 

хати васень казнеть. Мон ни эста старандалень, .стане старан- 
далень, пацяняй...

С а ш к а с ь .  Да мон мезьге аф ужяльдян. Ей богу! 
М а р ф а  ба ба .  Эста монь тейть советозе: эряскотт. Эряс- 

котт, пацяняй. Кулхцонтк сире ломанть. Тят уле учакс,—врьгаз 
сифтянза.

С а ш к а с ь .  Врьгаз?
М а р ф а  б а б а .  Врьгаз. Ёжу врьгаз... Ули стама, ули, 
С а ш к а с ь  {аф сразу), Ммм,

М а р ф а б а б а .  Тяфтане, цёрай. Стирсь, кода цильфсь; 
тон тейнза, сон—тонь эздот, тон сонь эздонза—сон мельгат. 

С а ш к а с ь .  Ся кода? Тон тейнза—сон эздот?
М а р ф а  баба .  Мле. Думандак тянь квалма. Штоба тон 

эздонза—ссн мельгат. Шарьхкодьсак? Ох, тяса маштомс эряви. 
Маштомс.

С а ш к а с ь .  А кода? Тонафтомак, Марфа бабай.
М а р ф а  ба ба .  Тонць ни, цёрай, шарьхкодишкат. Думан- 

дак... Тядяцень или кинь лиянь лангс пяк тят надия. Монь 
мархтон кирдть тев.

С а ш к а с ь .  Спасиба... Уш мон, коли мезе, пандса парцень! 
М а р ф а  ба ба .  Эрь, пасиба, пацяняй, пара валозт. Архт, 

с богом. Думандак лацкас, мезе азонь.
С а ш к а с ь тусь.

М а р ф а  б а б а  (стясь). Ух, ажна седиезе ушедсь пиксома. 
Уш мон синь раднякс тисайне! Аф мон улян, —рьвяяфтсайне. 
Катк содасазь, кодамот ульсть инголи свахатне.

Тусь омбоце комнатав, мрдась колода карта мархта.

Ванцаськ, мезе нинге кормилецне няфтихть.
Латцесыне шрать лангс картатнень, мезе-бди моторды.

Вот. Бубновай корольть лангс прашенды. Сашкати.
Тага латцесыне картатнень.

Эрь. Тага. Станянга, тяфтанга. Шкабавазть-кормилецть, да 
монь лезксозень вельде улемс Сашкати овкс Атякшевонди. 
Бславамак, шкабаваз...

Сувась Ф о м а т я.

Ф о м а т я .  Тага колдовандат?
М а р ф а  ба б а .  Тьфу! Коськоза кяльце, сире кранч. Мезе 

мон, колдунан, штоли? Колдовандан?
Ф 0  м а т я. Колдун—аф колдун, но ня фокуснень лоткафтыть. 

Кяльценьге сяда нюрьхкалготфтк. Учёнай ломань мархта фкя 
крыша ала эрятама. Мон ни кода-аф кода тонадонь, кирдян. 
А од ломанти тонь ня фокусне—дикость.

М а р ф а  б а б а  {стясь). Тон тонць—дикарят! Квартирантка 
тяфтама вятеть. „Божий матерть" шкай ужеста урядафтозе. 
А! Безбожниксь. Тонга, сире душман, тяфтамат. Шрать ваксс 
озат—крёскявок аф каят. Сембе тяниеннетне тяфтапт. Сембе. 
Нет штоба тона светть квалма думандамс. Мяляфтость: шкаба- 
вазсь сембе грехонтень лятьфтасыне. Лягьфтасыне!

Ф о м а т я  {пеетькшнезь). Ну, тейне, чай, арьсян, пелемс 
аш мезда. Родной бабазе святойхнень мархта содай, эрь шоб- 
дава поклон кайси тейст. Чай, азат, мле, инксон тоса валня? А? 

М а р ф а  б а ба .  Шкайнь сюдоф! Валня инксонза! Нехристь!

Кяжияфста тусь омбоце комнатав.

Ф о м а т я .  Руснень—бог, мордватнень—шкай, шкабаваз, та- 
тархнень—аллах... Лама эздост ульсь думандаф минь прязонк. 
Нолясть туман, ай-ай...

Пауза. Ф 0  м а т я таргазе зепстонза трубканц, ёрась курендамс, но, 
варжакстомок этажеркаса книгатнень ланге, меки прдазе трубканц.

Кати коза юмась од прдеседателеньке. Афолезь сяв шта- 
монза—эста тага, мярьк, шиворот-навыворот туй тевсь. Сон 
аньцек ушедомс.

Стясь, ётась радиоприёмникть малас, ванондозе сонь, ушедсь шарфнемост 
ручкатнень, и вдруг кайгозевсь симфоническяй музыка.

Иш, ты... (КулхцондъС),

Сувась С а н 0  в.

Ф о м а т я  Мон... тя... Григорь Семёныч, токсине-
токсине ва ня штуканятнень, и моразевсь. {Лоткафтозе ра- 
диоть). Виноватан.

С а н о в .  Эрь, мес лоткафтыть? Катк морай.
Ф о м а т я .  Да, аф. Мезе одня азсь райкомсь? Ламос кир- 

нензе...
С а н о в .  Райкомсь? {Пеедезвбсь). Мезе азы райкомонь сек- 

ретарсь? Колхозсь эряви кеподемс.
Ф о м а т я .  Пинге, пинге. А то визькс ни ломаньда. Мзярце 

кизось—сембе пулоса и пулоса минь.
С а н о в .  М-да... {Таргась папироса, макссь атятиньге. 

Кафцьке крьвястезь, курендайхть).
Ф о м а т я .  Улень мон, мярьгомс, тяста аф ичкозе фкя кол- 

хозса.
Са н 0  в. Да?
Ф о м а т я .  Да. Пленнай ялгазти якань. Сонь мархтонза 

австрийскяй пленца нинге тона войнать марса улеме. Да. Ня- 
елите ся колхозть, коза якань. Мезьсна аньцек аш! Лектриче- 
ства, радио. Киносна синцень. Да. А эряйхть—няелите. Кшить 
кувалма тоса баснясновок аш. Ярмактка, кшивок, мянь медьге 
явонкшнихть колхозникненди.

С а н о в .  Улендень стама колхозга. Командировкас мини- 
стерстваса работамстон яксень. Няендине. А кода вага, Фома 
Гордеич, тейнек сатомс стама эряф? Вов кизефкссь.

Ф о м а т я  {цкотьке пеедезевсь). Сон кода. мярьгомс... Тяни 
тонь тя пичефкссь. Арьсек. Советондак ломаттнень мархта. 
Минь тонь лангозт надияманьке. Надиямга кочкадязь.

С а н о в .  Пичефкссь аф аньцек монь. Сембонь минь. Кинь 
аф мялец цебярьста эрямс. Тон вов, Фома Гордеич, лац корх- 
тать собранияса дисциплинать колга. Пяк лац. Што тя—основ- 
нойсь. Эряви сон кеподемс. А кода?

Кенкшти калтадсть,

С а н о в. Да.
Сувась Н а р а й к и н .

Н а р а й к и н .  Аф удотада? Ужанань, а удомазе аф сай. 
Собраниясь аф лисенди прястон. Дай, мярьгонь, молян пред- 
седателеньконь варжама. Сонга, улема, тя веть вряд ли ма- 
тодови.

С а н о в  {пеедезевсь), Да, пожалуй... Озак, Николай Иваныч.

Нарайкин озась.

Н а р а й к и н .  Ашень шоря?
Са н о в .  Аш, аш. {Венептсь Нарайкинонди папироса). Пу- 

хадят? {Стясь, панжезе келес фкя вальмнть).
Н а р а й к и н .  Мезень колга калякондаманте?
Ф о м а т я .  Содаф, мезень квалма тяни думканза Григорь 

Семёнычень. Сисемшка сяда ломаненкса синнема прясь. Колма 
велет, аля, лафтунзон лангс лаподеме.

Н а р а й к и н .  Сон цёрась од, таза.
Фо м а т я .  Вийнза сатыхть, месть корхтамс. Конешна, кда 

аф кармай прафтома шапамти. А шапамсь, каналиясь, поптьке, 
няк, корхнихть, пупордафтсы. А велеса председательсь сембонь 
сельминголе, эрь аськолксоц няеви.

С а н о в .  Чай, мушендовсть ни собранияда меле благоде- 
тельхть. Аре, дескать, штасаськ. Ато апак ватть шарыське 
чирнай. Ну, мон синь штайне и нардайне.

Ф о м а т я .  Правильна. Мзяра цебярь ломань губиндай тя 
атравась!.. Дисциплинать колга, няк, ушеткшнеме калякондама. 
Арьсян тянь эздонга ащи дисциплинась. Кода, значит, вятьсы 
прянц председательсь.

Н а р а й к и н .  О, тя пяк важна.
Са н о в .  Да, но тя аф проблема. А мезе вага тиемс, штоба 

ломаттнень кеподемс тевс? Сембонь штоба.

Пауза.

Ф о м а т я .  Мон яксень извозс. {Сановонди). Тейть изь са- 
шендов, хотя ба аляцень мархта? Да, мяльстонга лиссь: тон 
вдь аляфтома лядоть аньцяйняста. Так вот. А тейне сашен- 
довсь. Буранонь пачканга угатцень. Молят тяфта алашаса, 
тялонда. Буран. Мезьге аф няеви. Част молят, кафта... Скуш- 
на молемс. Мрдалеть пчкясь. И вдруг —инголе цифторгоды 
толня. Конашкава кенярдят! Коза туй сизефце! И содасак вдь: 
толняти сави нинге молемс и молемс, но меки мрдамать колга 
мяль ни прязотка аф сай. Инголи и инголи! А мес? Да цельть 
няйсак. Содасак, што тон улят тоса. Шарьхкодеть?

С а н о в Аф прокс.
Ф о м а т я .  Мон, чанца, вага тяфтама толня эряви крьвястемс 

и минь колхозниконьконь инголи. Да аф толня, а целай

толмар минь можем крьвястемс. Штоба, значит, колхозникне 
няелезь, коза молихть. Шарьхкодьсак?

Са н о в .  Да, да. Вандыень шиснон штоба содалезь*. Пер- 
спективат панжемс.

Ф о м а т я. Во-во.
С а н о в .  Спасиба. Толня, значит, крьвястемс? Правильна,
Н а р а й к и н .  Да, тя виде. Вдь ломаттне колхозсонк лот- 

касть ни верондамда, што мзярда-мзярда кармайхть получак- 
шнема лиятнень лаца.

С а н о в .  Да, но тя—сай пингонди ки. А штоба ломаттне 
верондальхть, што тя толнясь эздост аф ичкозе, тяникиге эря- 
ви мезевок тиемс. Ладямс авансонь макссемать? Аш мезе 
макссемс.

Фом атя .  Вешть. Вешись—муй. Вона мелянь каньфсь валян- 
дай нинге ляй берякса.

С а н о в .  Сянь колга мон арьсень ни. Ня шитнень ускфт- 
саськ пенькозаводу.

Н а р а й к и н .  А мезе, кда кие аф лисенди колхозу—налогс- 
нон касфтомс?

Са н о в .  Ну, тяфтама праваньке минь аш. {Сетьмоста). 
Значит, азонкшнемс ломаттненди перспективатнень, касфтомс 
материальнай заинтересованностть, ладямс воспитательнай ра- 
ботать,—тяфта тяшнихть газетава. Раз, два—и готова. А мзяра 
ня валхнень эшксса тевда!

Ф о м а т я .  А тевсь, цёрай, ёньга максы. Ломань ёткса-ло- 
мань ульхть, содай ломатть куляксакшнек—туй тевце. Няйсак, 
кодама ломаттнень тяни настроениясна Центральнай Постанов- 
ленияда меле.

Н а р а й к и н .  Да, аньцек толчок эряви. Конешна, сразу мезь- 
ге аф тиеви. Лама нинге колхозсонк всякай ломаньда. Сави 
фатямс мархтоСт.

Омбоце комнатаста сувась М а р ф а  б а б а .

М а р ф а  б а б а .  Пара ломатть удыхть кунара. Ужинцьке 
кельмось, а синь...

Ф о м а т я .  Сейчас, сейчас... (Сановонди), Аре, ётафтсаськ 
иланц.

С а н о в .  Спасиба.
Н а р а й к и н .  Эрь, ужанада. Извините.

Макссы кяденц Сановонди.

С а н о в .  Сувсек, Николай Иванович. Мольхть ванды прав- 
ленияв, калякондатама.

Н а р а й к и н .  Спасиба. Молян, обязательна.

Макссы кяденц Фоматянди, туй.

Ф о м а т я  {Саноеонди). Эрь, аре...
С а н о в .  Ужаиада, Фома Гордеевич. Монь аш мялезе. Виде.
М а р ф а  б а б а .  Эрь, кода мяльце. Меле тят пеняця;
С а н о в .  Ну, кати-месть, бабай...

Ф о м а т я  и М а р ф а  б а б а  тусть омбоце комнатав.

С а н о в  {аф ламос ащи кашт аф молезь). М-да... Колма 
велет... Кафкса тёжяньДа лама гектар пакся... Сисем сятт 
колмагемонь трудоспособнай... Целай дивизия. Разнай харак- 
терхт, обуцят. Кажнайсь , содама, кажнайти мума мяльс туф 
тев... Эх, Гриша, Гриша, аф лама ли веляфтоть эсь лангозт? 
Сафтови ли? Мокшень цёра! Вдь аляце, кода корхнихть, кран- 
дазонь. Циторфтонга пельсь... А тяса тяфтама ответственность.

Панжевсь ушеста вяти кенкшсь, сувась Д а ш к а с ь.

Д а ш к а с ь .  Можна?
С а н о в  {дивандазь ваны лангозонза). Да, сувак, сувак.
Д а ш к а с ь .  Шумбрат, Гриша! {Максозе кяденц).
С а н о в .  Шумбрат. Тон тейне?
Д а ш к а с ь .  Конешна. АтятЦенди, штоли? Ашине няенде! 

{Озась). Озамс можна?
С а н о в. Пожалуйста.
Д а ш к а с ь  {сявсь шрать лангста журнал, ванондсы). 

Поздравляндамот сань. Шчальникокс путодязь...
С а н о в .  Спасиба. Тон тожа можнат поздравляндамс,
Д а ш к а с ь .  Мезьса?
С а н о в .  Да... Надияфтомацень инкса. Молодчинат, можна 

мярьгомс. Мон верондан, што тон аф нолапарят.
Д а ш к а с ь. Виде?
С а н о в .  Да. А мзярда собранияса кармасть лябамот, и тон 

азыть: „Дашкась аф аньцек кяльса, а тевсонга няфтьсьС,—ве- 
рондат, монь нльне пара арась мялезон. Кярьмотькшнят ёньц, 
Аш месть улемс рахсема вастокс, виде?

Д а ш к а с ь .  А мезе мле синь пристандасть: „Дашкась,
Дашкась...*" Ашезь шача нинге монь пеедизе. Мон тонафнеф 
улендярялень!.. Ато мезе—кота класст.

С а н о в .  Кота класснень мархтовок тев муви. Работаза 
аньцек пряце и улеза мяльде. Дояркакс, например, а? Ванат, 
кизошкада меле газетаса портрет. Кие тя мазы стирсь? Дарья 
Михайловна!

Д а ш к а с ь .  Э, минь колхозстонк тага ни газетав!.. Ащи ни, 
минь тяфтак кода-кода.

С а н о в. Мес?
Д а ш к а с ь  {ваны перьфгьяльге). А ничево эрят. Лац тиеть, 

што туть Атякшевонь пяльде. Мон сяшкава кенярдень! Виде.
С а н о в  {дивандазь). Кенярдеть?! Ся мес шта?

Д а ш к а с ь  (аф сразу), Ну-да, тинь, алятне, фалу тяфта. 
Коласасть седиеньконь, сяльде мяльсонтонга мезевок аш. Мон 
эста... Пялонк улеть мзярда. Мяляфтсак? Тон иредеть. Атяк- 
шев и Лизайкин тусть, а тон {таргазе ваймонц) кодак ктмор- 
дамайть!

С а н 0  в {варжакстхь омбоце комнатав вята кенкшть 
шари). Савор.

Д а ш к а с ь .  Кодак варжакстоть сельмозон... седиезе—лонть! 
Эстокиге азыне эстейне: юмань. {Ваны Сановонь сельмос). 
Вов ня каряй сельмотне... Синь то пеедихть, то варжакстыхть 
мянь ваймозт, то арайхть оржакс, кошардыкс. О, няйсак! 
Деряй юкставихть мзярдонга синь. Мирде мархта вете шит 
эрянь—мзярдонга седиезе ашезь комболда. Пежеть. А тяса?.. 
Кодак кулине Атякшевонь Катькать мархта илять ульцяв ли- 
сендеть,—арама васта аф муян.

С а н о в .  Тонь ульсь миртце?
Д а ш к а с ь .  Ульсь... Военнай. Синь лездома колхозу са- 

шендсть. Старшинаснон мяльс тунь, сявсь и рьвяясь лангозон. 
Мон деряй ашине азонкшне? Вете шинят эряме. Меле синь 
апак учсек тусть, и—аф сёрма тейне, аф мезе...

Са н о в .  Вона кода!
Д а ш к а с ь .  А мон афи каендан. Сяда меле мзяра кельго- 

мазь! Фкя алясь—эсь велестонк—нльне рьванц мархта явокш- 
несь. Пежеть. А однястокиге сотокшнине прязень... Атяни...

Омбоце комнатаста варжакстсь М а р ф а  б а б а .  С а н о в  приметазе
сонь, полафтозе корхтамать.

С а н о в  {тись аськолкс этажеркатъ шири). Так кодама 
книга тейть?

Д а ш к а с ь ?  Мезе? {Стясь, приметазе бабать). А-а... 
Ну-да...

С а н о в  {сявсь этажеркаста книга). Вов интереснай 
книгась.

М а р ф а  б а б а  кяшевсь, сёлгозе кенкшть.

Д а ш к а с ь .  Кодама? (Аськолдась Сановонди).
С а н о в. Джек Лондон.
Д а ш к а с ь .  Лондон? Тя ош кати-коса тяфтама ули, да? 

Ошть кувалма аф эряви. Тейне кельгомать колга ба. Кельгса 
кельгомать колга. Содасак, мон Москуса фкя магазинца улень. 
Вона коса книгада! Всякай лангакс мархта.

С а н о в .  Тон Москуса улендеть?
Д а ш к а с ь .  Да. И аф весть. А тон улендеть Москуса? ' 
С а н о в .  Аш. Изь сашендов.
Д а ш к а с ь .  Э-э, лама юмафтоть. Пежеть! Няелите, кода- 

мот тоса базархне. У-у!
С а н о в .  Базархне?

Д а ш к а с ь. Да.
Са н о в .  А лия мезевок цебярь ашеть примета?
Д а ш к а с ь .  Мес-аш? Вокзалга улендень, магазинга...
С а н о в .  Мишендема-рамсема яксеть?
Д а ш к а с ь .  А местема мле? Содасак, кодама выручкась 

улендсь! А тяни аш ни ся, аш...
Са н о в .  М-да... Тон, бльшай, просвещёнаят авась.
Д а ш к а с ь  (весяласта). Аф пеняцян. Так, кодама книга 

максат? Вандыёк лувса и илять кандса. Кудса улят?
С а н о в .  Аф содаса. Так, тейть кельгомать колга? И виде 

стама тейть эряви. {Сявсь этажеркаста лия  книга). Вов. 
Али Бабань и нильгемонь разбойникнень колга.

Д а ш к а с ь .  Эх тя, улема, интереснай! (Сявозе книгать). 
Картинканя мархта. Ну, (ваны Сановонъ лангс) извиняемся. 
Прважамак, штоли. А? (Учезь ваны Сановонь лангс). А то 
мон увай пинеда пяк пелян. {Сетьмоста рахай).

С а н о в  (пеетькшнезъ). Аре, ряфцотте коза-коза лоткс.

Кафцьке туйхть. Омбоце комнатаста сувась М а р ф а  б а б а .

М а р ф а  б а б а  (шукафтозе прянц). Тусть, Мярьк тяни— 
шобдавас. Самс изь кенерь—аватнень мельге. Кудозон нинге 
ушеды вятнема. Аф стак шкайхнень, кормилецнень, урядафто- 
зень. Тяфта, цёра, аф эряват ламос. Сельмозт азса!

Кенкшти калтадсть и эрязста сувась К а т я ,  од платьяса, кядьсонза!
книга, варжаксгсь перьфпяльге

М а р ф а  ба ба .  Мезе лиссь, золоткяй? Ётак.
Ка т я .  А... Григорий Семёныч... аш кудса?
М а р ф а  баба .  Э-э, пацяняй, кирдьсак сонь кудса. Ужин- 

донга атказась: Дашкать учсесь.
Ка т я .  Дашкать?
М а р ф а  ба ба .  Да, милай. Тона сась—и давай тошксемс. 

А меле тусть марса ульцяв. Пяле ве курок, а синь... Азса 
тейть, аф самостоятельнай аля кучсть. Варма. Да тон озак, 
озак, золоткяй.

К а т я  (сетьмоста). Сштбз.
М а р ф а  ба ба .  Ошса, улема, рьвяяфтф, тясонга—аватнень 

мельге. Аф минь веленнетнень лаца, аф. Сон ни эсь велен- 
несь—эсь велень. Сявомс Сашкать. Да тон озак, пацяняй, озак. 
Пади, мрдай нинге... А мезенди тейть, а?

Ка т я .  Вага, книганц юкстась пялонк. Максость. (Максозе 
бабати книгать. Срхкась тумс).

М а р ф а  ба ба.-Ожука... Мон сейчас. Валозе ули тейть.

Тусь омбоце комнатав.

Ка т я .  Марса тусть... Сяс и Дашкаське корхтась... Мусь 
кинь... (Пялес аварьдезь). А мон, дурась... васта аф мушен-

дан, удомазень юмафтонь инксонза... А сон алязеньге пань- 
фтезе, рахси... Щёкатиньге эста пяшеть ала паламань, штоба 
пеетькшнемс лангсон...

Мрдась М а р ф а  б а б а ,  сапоненц алда таргась карта колода.

М а р ф а  б а б а .  Озака, пацяняй, марнек судьбацень азонд- 
са. Кода ведьс ванан.

-Катя.  А? {Няезенъ картатнень).Со]\шо,—тейне? Мон аф 
монашкан.

Шарфтсь, штоба тумс, кенкш лангса васедсь С а н о в он ь мархта.

С а н о в  {дивандазь), Катя? {Варжакстсь бабать лангс, 
кона эрязста кочксезень шрать лангс срафтф картатнень, 
Пеедезь), Аф воражендафтома сашендоть? Эрька, эрька, со- 
дасаськ судьбацень.

Ка т я .  Воражендада тинць—мезе учтядязь.

Тусь.

Са н о в .  Катя! {Тись аськолкс мельганза, Сяльде шарфтсь 
бабати). Мезе лиссь?

М а р ф а  б а б а .  Книга кати-кодама вона кандсь. Корхтай: 
сельмосонга афи няелине. Тонь“ квалмат стане. Аст, корхтай, 
спасиба сембонь, сембонь инкса.

Тусь омбоце комнатав.

С а н о в  {ащи абонтфста). „Сельмосонга афи няелине*^. 
Мезенкса?.. Алянц инкса кяжиясь? Или тя святой бабась ме- 
зевок лаподсь Дашкать колга? (Крьвястсь папироса). Чёрттне 
каннезь тя Дашкать... {Сявозе. книгать, конанв кадозе 
шрать лангс Катясь, яфиесыне листонзон. Стакаста 
таргазе ваймонц), У, чёрт. Стадонга тяфтама сталма лангозон, 
синь тага... {Аръси). Зря ашень лисе Катюшать мельге. Ка- 
ти мезе думандай колган? Э-эх!.. {Шукафтозе прянц, бта 
ёрась панемс прястонза арьсематнень). Казнезеньге мрдаф- 
тозе. {Ваны эсь тиштьфонц лангс). „Сай пингонь... Ге- 
роиняти...“ Эх, ялгай, ялгай, лама сявондят эсь лангозт. {Ма- 
ладсь приёмникти, кундась симфоническяй музыка). Аф 
удомс, вдна, тячи тейне. {Яфиесыне книга листтнень, 
сяльбе фкя страницаса луви сельмоса, меле—марявиста, но 
аф кайгиста). „... Ласьконди тяни Федоткась алянц казаконь 
картузсонза, а ётай комозьшка киза, кармай электроплугса 
шарфнемонза вов тя модать... Павазуфт улихть Федоткатне, 
факт!^—арьсесь Давыдов, а ванфоц курькснесь пижелготф, пеф- 
тома-крайфтома степть эзга. Аф ламос сон кулхцондсь, кода

мазыста морайхть жаворонкатне, варжакстсь, кода ширеса 
плугть вельхксса комафста аськоляй сокай алясь, а букатнень 
ваксса, каворксненди пупорякшнезь, моли бораздава букатнень 
панцисна, —и крхкаста таргазе ваймонц: „Машинатне кармайхть 
сембе стака тефнень тиендемост ломанть инкса...“ {Санов аръ- 
сезевсь). Да-а... тя тон, Давыдов, виденц содайть, факт. {Стясь). 
Машинат тиендьсазь паксянь тефнень! Кунара ли тянь колга 
крестьяттне аньцек арьсекшнесть. А минь бта афи няйсаськ ни 
синь, сяшкава арасьтя обычнайкс. Но минь, Давыдов браткяй,— 
минцень планоньке, од мечтаньке. И минь ётафтсаськ синь 
эряфс, кода ётафтовсть тонь арьсематне. Обязательна ётафт- 
саськ!

Сценась шобдалготкшни.

Н И Л Е Ц Е  К А Р Т И Н А С Ь

Колхозонь председателыь кабинетоц. Оцю, валда комната. Кафта кенкшт: 
счетовоттнень комнатав и ушу. Кабинетса ниле ужеса оцю шра, вельхтяф 
сянгяря сукнаса. Диван, несколька стул. Стенати повфтаф телефон. Тюлевай 
занавескаса кяшф вальмятне панжадот, и сетьме варманясь пингта-пингс

шерьфнесыне занавескатнень,
Шобдава. Комнатав шура занавескатнень пачка прашендыхть шить лученза. 
Занавесть панжемда меле омбоце комнатаста панжада кенкшка кулеви

корхтама.

А т я к ш е в о н ь  вайгялец: Тяса?
Л и з а й к и н о н ь  вайгялец: Аш, аяш. Сенем валдонястакиге, 

корхтайхть, бригадава пульхки. А Елена Алексеевна—райко- 
монь секретарсь—прокс тусь. Району. Ниле шит шарсь тяса. 
Корхтай: курок тага саян.

А т я к ш е в  {варжакстсь кабинету, сялъде сувась, корх- 
тай бта эсъ паяканза), Монь машинасон арни. Аньдек добу- 
вайне...

Л и з а й к и н  {ляпоняста асъколяй Атякшевонъ мельге). 
Мезе корхтатРАх, да, да.Тяфтама машинась ульсь! Налхкш— 
да и толька. {Куфкстай), Кабинетське, Кузьма Захарыч, тиф- 
неть, няк, кодама. Тага сон жа, агрономсь, занязе. А ломат- 
тнень лангс уш кода люпштась!—ай-ай-ай... Нльне сятненьдиге 
сатни, конат инголи прявок исть нифне колхознай тевс. Да-а... 
{Тошказъ лаца), Но тя пара. . Пара. Аф довольнайда сяда лама 
ули.Значит, арьсеф планоньконь ётафтомац сяда тёждялгоды. 
Шарьхкодьсак?!

А т я к ш е в  (озась). Арьсят, лиси мезевок тянь эзда? Ёр- 
дамс сембонь к чёрту и тяемс тяста. Районца монь содафтон 
лама.

Л и з а й к и н .  Эрь, эста пялот саме фкя мяльс, тяни потат 
ни меки. Зря... зря. Сембось, дорогой, моли сяда лац аш кода 
улемска. Мон тя Сановть эрь аськолксонц мельге ванан.

Арьсят, хуш сон ашемань валхта бухгалтеркс вастста, а тейне 
мархтонза лад? Седиезе, арьсят, озада? Шиш. Сон вона сембе 
бухгалтериять сюволяфты. Кати нинге кода ётай. Да вандыень 
шизень квалманга седиезе комболды. Тейтьке, няк, выговор 
яцефтсь, сяльде вастстотка долой. А минь, значит, должеттама 
люпштамс пулоньконь, да?

А т я к ш е в .  Властсь сонь кядьсонза...
Л и з а й к и н .  Властсь? (Таргазе зепстонза блокнотканц), 

Вага коса властсь. Ваймонь сявиеньконь эрь аськолксоц тяштьф. 
И што аф аськолкс —нарушения. Соседняй велеста —васенце 
бригадаста — Ватракшовать пянакудсонза ведьса пенганзон 
валозень. Ведарка ведь лозняфтсь. Мес, няк, работама шобда- 
ва ламос изь лисе. А колмочесь Вагалятнень позорясь: мес 
рдаз кудсост, мес шабасна рдазуфт. А кодама, азк, сонь те- 
воц? Культура ладяй!

А т я  к ш е в. Гм...
Л и з а й к и н .  И содасак, нинге мезе арьсефтсь? Ячменть, 

кона катфоль видьмонди, сявозе исяк да явонфтозе постоян- 
никненди. Кукуруза, кля, максыхть, кукурузаса ся участкать 
видесаськ. Вов и сявк сонь трёшникта! Кие миньцонк витцесь 
кукуруза? Да и накой чёрт сонь? Тяконь лангс ули план-^ 
кодама культурада мзяра видемс. Деряй сянкса районцта максф 
сон, штоба колсемс?

А т я к ш е в .  Да тя, слушай... Тянкса ськамонза сон парт- 
билетфтома может лядомс.

Л и з а й к и н .  И ляды! Норавак. Тага ши-кафта и стама 
факткяньке нинге кармайхть улема—аньцек киртть учёнай агро- 
ном! Кодак пачфтьсаськ коза эряви —белай светти рад аф улиГ

Сувась В а л д а е в.

В а л д а е в .  Шумбратада! Санов аш?
Л и з а й к и н .  Шубранят, шумбранят, Вася. Санов? Мусак 

сонь! Чай, коль тонь рьвяцень мархта...
В а л д а е в (кяжиста варжакстсь Лизайкинонь лангс). 

ТонГ.
Л и з а й к и н .  Да мон шутендан, хе-хе. Шутка. Марса синь 

ков-бди тусть. Чай, сайхть илядьс.
А т я к ш е в .  Сайхть, ков туйхть. Да и кинь кодама тевоц. 

Валентина Ивановна сонць, слушай, начальник.
Л и з а й к и н .  Равноправия, хе-хе.

Балдаев кяждонза крмоштазень клоконзон, тись аськолкс Лизайкинонди,
тона потась эздонза.

Л и з а й к и н .  Вай, да тон, бльшай... шуткат аф шарьхко- 
дят... Санов курок должен самс.

В а л д а е в  (калгодста), Содак, мезьса шутендамс. А то 
стане шештьса понацень!..

А т я к ш е в  (Валдаевонди), Брось, слушай. Чай, аф шабат. 
Мезенди тейть Санов? Тердензе, штоли?

Л и з а й к и н .  Чай, сембе нинге ся несчастнай комсь гектарх- 
нень квалма? А? Стаки сокафтозень оду ряд? Ай-ай-ай. Архта, 
мезьс тя стясь механизаторхненди! Эсь счётстост омбонь-крда 
сокамс 20 гектар! И сокафоль, корхтайхть, аф кальдявста. На- 
ругай да толька.

А т я к ш е в .  Санов, слушай, аф мон. Сон нинге аф тянь 
кошарттядязь тиендемонза.

Л и з а й к и н .  О, сон муй тев. Тяза уле хуш аф пользац, аф 
пароц—сяка тифтьсы. Сонь лацонза штоба улеза.

В а л д а е в .  Сон мусь ни.
А т я к ш е в .  Мусь? А мон тейть мезе корхтань.
Л и з а й к и н .  Кодама тев мусь, мезе тага арьсефтсь? ;

>у
Автомашинань сигнал.

Л и з а й к и н  (эрязста аськолдасъ вальмяти), Начальствась.
А т я к ш е в .  Кие? ,
Л и з а й к и н .  Санов Валентина Ивановнань мархта. Эк, ко; 

дама весялат! Рахайхть кафцьке.
В а л д а е в  (маладсь вальмяти, ваны ушу), М-да...
А т я к ш е в .  Аряда, а то шорятама. , .
Л и з а й к и н .  Да, да, хе-хе... и виде, шорятама. Аря, Вася.

А т я к ш е в  и Л и з а й к и н  тусть омбоце комнатав.

В а л д а е в .  Тага кафонест... Фалу марсот...

Саворне тусь омбоце комнатав. ,1
Сувасть С а н о в и В а л д а е в а с ь .  ,

С а н о в  (сувамста весяласта рахай), Так и комотсь плет 
тенть вельф?

В а л д а е в а  (пеедезь), Кода нинге нулхтадсь! Коста аньцек 
эрекши сявовсь! Аля-аляшка, няк, тя Атякшевсь...

Са н о в ,  Значит, пяк, улема, кяжец оцюволь букать Атяк- 
шевонь лангс? Аф мялезонзоль, шягь, рационць, конань макс- 
сезе Атякшев?

В а л д а е в а .  Пади и сяс. Или, шять, мес прявок фермав 
ашезь няфне. А сась весть, сявок иредьста. Шум кеподсь пле- 
менной букать стойланц ваксса. А букатне, корхтайхть, иредь- 
стотнень духснонга афолезь няй. Ся ванць-ванць шумондай 
Атякшевонь лангс, ёрдазе сюронц мархта стойлать туркс ладяф 
олгонять, и—давай Атякшевонь мельге. Аф кяшеви козонга! 
Коза тусь иретьфоц! Павазоц: Пронятянь проулкац перяфоль 
плетенца, Атякшев —плетенть вельф, и перетнень туркс!..

Са н о в .  Да-да... Аф завиднай положенияс повондсь алясь.

В а л д а е в а  {шутендазъ), Ватт, киртьк’тонга мяльсот тянь. 
Юкстасак животноводствать—пеняцяк эсь лангозт.

С а н о в .  Намёк?
В а л д а е в а .  Кода кельк—шарьхкодьк. Животноводствась, 

кона должен макссемс сядот тежятть цалковайнь доход, минь- 
цонк стаки лувондови... ну... лишнай сталмокс, штоли. Мярьгсть 
вярде-касфнеда жуватат, минь и касфнетяма. А пользаснон 
колхозникне аф няйсазь. Прят-пулот улихть, а продуктив- 
ность аш.

С а н о в .  Да-а... Арьсень мон тянь колга, Валентина Ива- 
новна, арьсень. Вов тяни, тундань ня шитнень, мезе минь 
можем тиемс? Кода арьсят? Жувататнень андомаснон цебярь- 
гофтомс минь можем? Можем. Думандан тяфта: ладямс тракс- 
нень ваномаснон шинек-венек, загоннай ваномати ётамс. 
Спиртозаводста барда усксемс. Мон исяк звонцень тоза,— 
надияфтсть максомс.

В а л д а е в а .  Да? Тя пара.
С а н о в. Ну и заинтересованностьсна ломаттнень эряви 

касфтомс. Васень шитнень монць карман якама траксонь по- 
тяма пингть дояркатненди. Мархтон ведомость, кассирть. По- 
тясь ломанць лофцта шити арьсефта лама—ведомостти. Получак, 
мзяра сави. Катк васенда хуш цалковайнь сави и то аф сем- 
бонди, сяка ломаттне няйсазь, што работайхть аф стак. Кар- 
майхть старандама.

В а л д а е в а .  Да тон, Григорий Семеныч... ну, проста монь 
арьсеманень кулить. Пежеть. Вдь мон сянкса корхтаматьке 
животноводствать колга ушедыне, штоба ётамс вов тянди. Арь- 
сень спорямс мархтот. Виде.

С а н о в  {пеедезевсь), Даже спорямс? Ащек, сялондоматинге 
пачкоттяма. Мон карман стане вешема кядьстот животновод- 
ствать инкса,—пси ули тейть, кода зоотехниконди.

В а л д а е в а .  Пожалуйста. Рамада цебярь породань жува- 
тат, дайте тейнек типовой картт...

Са н о в .  Раматама, строятама—макст пинге. А тяни тянди 
шоряйньке ули. Стама шоряй!

В а л д а е в а .  Мезе стамсь?
С а н о в .  Шава счётоньке.
В а л д а е в а .  Да... Атякшевонь наследстванц мархта аф ко- 

мотят ичкози.
С а н 0  в. Сянь эса тевське. А тяса нинге дисциплинась, няй- 

сак, кодама.
Сувась Н а р а й к и н .

Н а р а й к и н .  Можна?
С а н о в .  Сувак, сувак, Николай Иваныч!
Н а р а й к и н  {ёрдась шрать лангс блокнотста сязьф ка- 

год листкя). Вов Тага бригадастон вете  ̂ ломатть исть лисе 
работама. Ласькондень-ласькондень... Собрания эряви ётаф-

томс, Григорий Семёныч, атькстамс кой-кие колхозста. Катк 
сявсазь шотснон, аф латцесазь киньконь туркс пильгснон. 
Мзярс можна кирдемс.

В а л д а е в а .  Э-э, панемс, Николай Иваныч, аф стака. Да 
тя аф выход. Кода вов толкавамс тяфтапненди, штоба шарьх- 
коделезь, што мзярс тевс аф кундат -снярс павазу аф улят.

Н а р а й к и н .  Толкавасак тейст! Тонадсть Атякшевонь пинг- 
•ста: туйхть коза-коза шири кафтошка ковс, кшинди заработа- 
ют, а тяса пересна, жуватасна. Паксяв прявок аф няфнихть, 
сик лтносихть велева...

Са н о в .  М-да. Прявийска стака сявомс: кода могут эрямс 
тяфта ломаттне? Улемс хуш пялес вачеда, но штоба мезьге 
аф тиендемс. Улень исяк фкя тяфтамонь пяле. Киякссна рдазу, 
да аф проста рдазу, а каворксу. Пянакудинголе—ава, тащёй- 
тащёй, сонць содпотмоса. „Озак“. Ну, озань. Пянакудлангста 
венептезе прянц аля. Шаманяц—вага, шиста аф шарови. Шя- 
яренза бзорготфт, бта варсиень пиза, ёткозост толгат тапа- 
ряфт.

Н а р а й к и н .  Тя, улема, Цёкань Фанань пяли повондоть? 
Карев фамилияц. Миртть-рьват эряйхть, кафта шабасна.

С а н о в  Да,  да.
Н а р а й к и н .  Фана. Ся работать таньфонцка изезе варчсе. 

Кудса сембе тефнень хозяйкац шарфтсыне, а сон сяконь содай: 
ошу, а сяльде базархнень ланга—рамай, мий.

С а н о в .  Да. Кизефнеса самай ся Фанать. „Мзяра трудоши- 
дот?“ „Трудошидон?-ангорязе шовоненц.—Мон аф жаднаян. 
Аф фатнян трудошит. Мезенди синь: салыяфтомс, штоли?“ Ся- 
шкава састь кяжне! Пчкясь фатялине мяштьта и стане шука- 
делине понанц! Сргость! Вдь вона конашка марце, а кодама 
парце?

В а л д а е в а .  Фатямс мяштьта, шукадемс?Тянь ширде, Гри- 
горий Семёныч, ватт. Сяда осторожнайста. Валыть эстя Пудай 
Марянь уштф пянакудонц ве 1̂.ьса—няйсак, мзяра корхнемада. 
Вроди смирнаят-смирнаят, а вдруг кодак кашандат!..

С а н о в  {ьиоряй Валдаевать корхтаманцты). А мезе мле 
тиемс тяфтапнень мархта? Ужели аф шарьхкодьсазь, што кда 
аф кармайхть работама — улихть пялес вачедот синць, и шаба- 
снонга, конатненди эряви тонафнемс, касомс тазакс, модамарь 
лангса кирнесазь. Рязомс-паломс пянакудлангса, таргозь- 
кшнемс удомс, мзярда тняра тев перьфпяльге!

В а л д а е в а .  Шарьходьте, пяк лац шарьхкодьте, Григорий 
Семёныч. Но эряви... кода-бди лиякс эряви.

Н а р а й к и н .  Панемс колхозста, кие аф работай. Налог 
лангозост. Сразу ёнияйхть.

С а н о в .  Тя аф выход. Аньцек вов стяфтомс пильге лангс 
колхозоньконь, эста мон содаса, кода тиемс. Авансса. А тяни... 
мезе тиемс тяни, штоба сембе кельгозь кярьмодельхть тевти.

В а л д а е в а .  Валса, убежденияса эряви...

Ушеса автомашинань сигнал.

Тя монь инксон. Трактористтнень варжама ёран молемс^ 
видьмонь усксихнень мархта. Сияк постуфненди ётан.

С а н о в. Архт, архт.
В а л д а е в а  эрязста тусь ульцяв вяти кенкшка.

Н а р а й к и н .  Валса? Тият тяса мезевок валса.
С а н о в .  Титяма. Эряви тиемс. {Сявозе Нарайканонь док- 

ладнойнц, тага ванондсы сонь), Атякшев васенцесь повсь?
Н а р а й к и н .  Фкявок ши, кодак панезь председателькс 

вастста, изь лисенде работама. Бригадирське-Карпов, конань 
полафтыне мон, козонга аф кучеви. Стане фатнень мархтост! 
Да деряй корхтавихть. Потясь, няк, прась кургстост, а паксянь 
тевти апак тонатт. Примак мерат тонць.

С а н о в  {аф сразу). Ладна. Титяма тяфта: Атякшевонь 
тердьса тяза. А лядыхнень ланга ётатама мархтот марса иля- 
денди. Сейчас вдь тейть паксяв эряви?

Н а р а й к и н .  Да.
С а н о в. Архт. Иляденди васеттяма.
Н а р а й к и н .  Мон ина тяза саян, правленияв. Улят тяса?
С а н о в .  Иляденди—да.

Н а р а й к и н  тусь. С а н о в ётась меквасу киякска.

Валса, убежденияса... Пачфтезе тя Атякшевсь колхозть>. 
вихца работама ломаттне сашендовихть кучсемс. Тись тев— 
сонць боку.

Счетовоттнень комнатаста кенкшка сувась В а л д а е в.

Ва л да  е в. Можна? .
С а н о в .  Сувак, сувак, Василий Сергеич. Шумбрат! {Максо- 

зе кяденц), *
В а л д а е в  {аф мяль вельде), Шумбрат.
Са н о в .  Пара, што сувать. Ну, кода тинь тоса? Сембось,. 

мезе эряви, ули? Работайхть сёмбе тракторхне? Да тон озак.
В а л д а е в .  Тейне нюрьксемс аш ётка. Мон сань, штоба со- 

дамс: мзярда лоткатада наругамда трактористтнень лангса?
С а н о в .  Наругамда?
В а л д а е в .  Тон эсь учёнайшицень ёрасак няфтемс, опытт 

думандакшнят, а механизаторхне—муцсек пря!
С а н о в .  Норавак. Тон мезень колга?
В а л д а е в .  Ведьгемонь гектар ся залежть пяле метрань 

крхкалмоса сокамонза аф карматама!
С а н о в .  Кода аф карматада?
В а л д а е в .  Договорса тя работась апак аст—и тиемонза аф 

карматама.
С а н о в. Карматада. Мон корхтань МТС-нь директорть марх- 

та. Ведьгемонь гектар сокамс колхознай учёнайть Мальцевонь 
методса. Проверямс сонь минь условиясонк. А тон...

В а л д а е в .  Тя аф монь тевсь. Тракторть мон тоста ётафты- 
не лия участкас.

Са н о в .  Кода—лия участкас? Кие тейть макссь права?
В а л д а е в .  Тя, азк, кие тейть макссь права тиендемс мезе 

мяльце? То лоткафтыть фкя участкаса тракторть —видемс тоза 
рана, почвась суглинка, то панить машинать ранняй яровойх- 
нень лисемёткова инзамост. Тяни — залежть пяле метрань 
крхкалмоса сокамс тейть! Тондейть мезе тяса—опытнай пакся, 
штоли? Можешь тиендемс, мезе мяльце, да? Минь тожа аф 
дурактама.

Са н о в. Да-а... а агротехникаса, Валдаев, тон, бльшай... 
(Шукафтсы прянц, Калгодста), Вов мезе. Тяникиге штоба трак- 
торсь улель ётафтф залежть сокама! Сембе! А мон проверяса. 
Мон могу улемс ялгакс, но инголи вяти тевть туркс тят арсе! 
Кие тон тят уле. Шарьхкодить? Кда аф ётафтсак тракторть, 
коза мярькф,—пеняцяк эсь лангозт.

В а л д а е в  (мотордозь), Тянь тон тисак. (Тусь, кенкштъ 
лангста). Ащек, пачкодихть тейтьке. Баяр мувсь!

Лиссь.

С а н о в  (кашт аф молезь ваны Валдаевонъ мельге, сялъде 
эрьхтсь кядьлапшса шра крайти), Нет, чёрт возьми, всё рав- 
но синнесаськ сире обуцятнень! Кармай улема колхозсонк по- 
рядка! (Нюрьхкяня пауза, Ювадсь), Иван Исаич!

Сувась Л и 3 а й к и н.

Л и з а й к и н .  Кулхцонтте, Григорий Семёнович.
С а н о в .  Курьерсь тяса?
Л и з а й к и н .  Посыльнайсь? Да, кли, тейть эряви—ляй пот- 

максста мусаськ.
С а н о в. Мусть, пожалуйста, и азость, штоба тяза терделе- 

зень Атякшевонь, сонь стиренц—Катять, Чавкинонь—кладов- 
щикть рьванц, сяльде—Дашкать...

Л и з а й к и н .  Вирьгасовать?
С а н о в .  Да. И нинге: тонь цёрацень Сашкать и Синякинать, 

Мария Семёновнань, удавать.
Л и з а й к и н .  Сембе улихть тяса, Григорь Семёныч. Кочка- 

саськ.
С а н о в .  Да, аньцек катк сайхть... пяле частшкада меле. 

Мон завтракама ласькан...
Л и за  й к и н. Завтракамс эряви. Тащойгодоть, няк, нльне. 

Минь народоньконь мархта тащойгодаг...
С а н о  в. Причём народсь! Улихть башка ломатть, синьге аф 

куямада пачкодсть тянди...
Л и з а й к и н .  Э-э, тят корхта, Григорий Семёныч, тят корх- 

та. Мон вага...
Са н о в .  Так азсак посыльнайти?

Л и з а й к и н .  Эрь, мле кодаГ Тяникиге вешса. {Тусъ),
С а н о в .  Вага тага хлюстсь. Фалу ронгоц мянтьфкя, анок 

сюконямс любовайти, кие корязонза сяда одю васта занци. 
Сянкса уш кинь коряс марясы прянц начальникокс—тят и не- 
жетькшне. Сельмосонга афолине няе ня сюконякшнихнень. 
Хотя... аньцек сюконякшнеманц мархта и кирди. Трудшинь 
учётть тапарязе. Да и греховок, няеви, маряй мельганза. Ать- 
кстамс эряви. Аньцек ревизиясь мезе-мезе муза мельгат—мон 
няфтьса кицень.

Крьвястсь папироса, тусь ушу вяти кенкшка. Кой-мзярс сценась шава.
Счетовоттнень комнатаста кенкшка тонгозе прянц Л и з а й к и н .

Л и з а й к и н .  Тусь?

Меки кяшевсь и эстокиге сувась Ч а в к и н о н ь  мархта. Л и з а й к и -  
н 0  н ь кавлалонза бухгалгерскяй книгат, конатнень сон путозень шрать лангс.

%

Ч а в к и н .  Ну, кода? Пяк... мезсь... сюволяйхть?
Л и з а й к и н .  Катк сюволяйхть. Мезе синь шарьхкодихть.
Ч а в к и н .  Мон... мезь... вадине. Сембе ревкомиссиять.
Л и з а й к и н  (мзолгодсь). Чай, монга максонь тейст шарьх- 

кодемс. {Лажназь). Аньцек ба районцта ревизор афоль терде 
тя Сановсь. Вов мезьда мон пелян. Тоса ся сельмованомасось— 
ух, ёжу, сире кранчсь!

Ч а в к и н .  Ерунда!
Л и з а й к и н .  Ой, аф ерунда, Антон. Тонань аф васькафтсак!:
Ч а в к и н .  Тон? Нинге, ся мезь лаца, изь шача тонь вась- 

кафтыце. Содаса. Сановонь прязонзонга аф сай—тердемс реви- 
зор. Миннетне ^ревизиянь актть макссазь—и сембе. Мезе сон 
тоса... тя вона... шарьхкоди.

Л и з а й к и н .  Э, тят корхта, Антон, тят корхта. Сембе васт- 
ти шалхконц эцесы. Везде тевоц. И коста тяфтамть музь минь 
грешнай прязонк?

Ч а в к и н .  Ся—да...
Л и з а й к и н .  Вов аньцек што мярьгсь катй-мезенди тердемс 

тонь рьвяцень и монь Сашкать. Мезенди?
Ч а в к и н .  Монь Марянь? Сон аф эряви. Лама содай. Мезь... 

азондсы нинге, мезе мархтот тиенькшнеме... Кялец—вага...

Апак учсек сувась М а р ф а  б а б а .

Л и з а й к и н  {приметамок сонь.) Марфаказти! Шумбранят!
М а р ф а  б а б а .  Трмождан, Иван, трмождан. Шкайсь ванца- 

мань. (Озась). Ох-ох-ох...

Ч а в к и н тусь.

Л и з а й к и н .  Кода думандать варжакстомс? Чанца, ёт кол- 
хозсь тиевсь—изеть сувсе правленияв? А? Квартирантонтень 
инкса, чай?

М а р ф а  б а б а .  Мле. Сонь, сонь. Сонць шкайти аф верон- 
дай, атяньконьге эсь веразонза шарфтозе. Бывала, кудть перьф 
сембе шарсь, хозяйствать. Тянь тии, тонань. Вастса ащемац 
аш. А тяни, мярьгат, полафтозь. Да. Мон, кле, мезь... кода ни... 
Валське аф азови. А, мон, кле,—актив. Вот и корхтак марх- 
тонза. Актив. Ши-шишка колхозса, аньцек шобдава да илять 
и няендьса. Монь, кле, ванк нинге газетс тяштьсамазь. Да-а... 
Архт вона, корхтак мархтонза. Газетс... А месендян мон газе- 
тонзон мархта? Ёньда лисема ушеткшни, сиресь,—аф стак. 
Шять, кодамовок надобияда симдезе тя квартирантсь.

Л и з а й к и н .  О, Сановонь эзда можна учемс! Сон тисы... 
Ну, а кода сон тоса? Прянц вятьсы кода?

М а р ф а  б а ба .  Да, кода? Шить—ничево. Шиньберьф прявок 
аф няфни. А веть—беда! Да. То книжканзон мархта, а то ло- 
матть пуромихть ширезонза и мярьк: веньберьфонди. Сик ка- 
лякондакшнихть. Керосин аф кенерькшнян лампати кайсемс. 
Пара ломатть кунара отт няихть, а сонь, милай,—толоц. Сокор- 
годат, корхтан, книжкатненди сельмотнень тетьксезь. А сон: 
э-э, бабай, нинге сяда лац няема карман. Вот и корхтак марх- 
тонза...

Л и з а й к и н .  Гм. Ну, а ават тоса, или стирьхть тожа, чай, 
сувсихть варжамонза?

М а р ф а  ба ба .  Ават?.. Сашендсть, сашендсть...
Л и 3 а й к и н. Кие?
М а р ф а  ба ба .  Дашкась... тя, Вирьгасовонь Сёмарять стирещ 

да Атякшевонь Катькась. Да (пауза), Сон, сяньге сявк прявийс, 
Иван, цёрась тя —квартирантозе, няйсак, кодама. Колма веле 
лангса оцюня. А тонь Сашкацень, сельмос азса, Иван,—аш асу- 
воц. Аш. Кодама .стирь ладяльксолень тейнза, кодама стирь! 
Баяр ава! А Сашкась, няк, мезе тись. Надияфтсь мезе-повсь— 
сонць прявок аф няфни. Аф пара тяфта,—сельмос азса.

Л и з а й к и н .  Ся кинь стане ёрайть ладямс? Чай, хе-хе, ко- ' 
дама-кодама колода—Архипонь Дунять лаца.

М а р ф а  б а б а .  Вай, Иван. Кикс монь лувсамак. Али Кать- 
кась, Атякшевонь стирец, аф од рьвяня тейть? Марнек тя ок- 
ругть шарк—аф муят тяфтама.

Л и з а й к и н  {шири), Вага шава каваськясь. Пялькстсь тя 
кувака кяль бабать мархта. Мон жа монць вятьса тевть. Спо- 
давольки тяса эряви, маштозь, а сон мольсь свахань вешенде- 
ма. Э-эх...

М а р ф а  б а б а .  Мезе корхтат?
Л и з а й к и н .  А? Да мезь... тя... цебярь, конешна, шнама 

стирце. Да, няйсак, тонць азыть: Сановонди ласьконди.
М а р ф а  б а б а .  Сановонди! Санов, чай, сире корязонза. Ке- 

моньшка киза ётксост. И якась аньцек весть. Уважительнай

стирсь. Исяк, аф исяк,—колмочесь мольсь пялон. Муськома 
срхкафтонь самай. Так сон мезе тись? Сявозе да сембе мусь- 
комнень муськозень. Исса лангс мяк оргалдомост якась. Ува- 
жительнай.
 ̂ Л и з а й к и н .  Муськомонга якась? {Шири), Ужели Санов 
тясонга кенерсь? М-да...

М а р ф а  б а б а  {куфкстась), Аф учеви, пожалы, квартиран- 
тозе. Пачанят затявань, а синь—аф атясь, аф тя—ашет. Кодак 
стясть сенем валдоняста—эстокиге колхозу.

Л и з а й к и н .  Деряй мон ашине аза тейть. Санов аньцектон- 
дедот ингольне лиссь. Завтракама, кле, молян.
. М а р ф а  б а б а .  Эрь вага. А мон учендса.

Тусь.

Л и з а й к и н  (арьсезь), Кали шарозе тя Сановсь Атякшевонь 
стиренцка?.. Ават якайхть квартиразонза. Тя сявома мяльс. 
(Таргазе зепстонза аф оцю блокнотканц, сёрмадсь). Пяльк- 
сты аватнень мархта. {Прдазе блокнотонц), Ащек, аф ламос 
лядсь тейть азорондамс.

Эрязста сувась наряжаф Д а ш к а с ь.

Д а ш к а с ь .  Или сонць аш?
Л и з а й н и ш .  Ого, ласькоть ни? Курок. А сонць, хе-хе, ке- 

нерсь тумс ни. Терди ломатть—учсек. Начальства—мезе тият.
Д а ш к а с ь .  А местема—монь? А?
Л и з а й к и н .  Арьсян, сядонга маладомс ёрай мархтот. Вдь 

кинь аф мялец лишнайксть варжакстомс тяфтама мазы аванять 
лангс, хе-хе. Чай, ся веда меле, мзярда удось пялонт, якай вар- 
жамонт, а? V
’ Д а ш к а с ь  (сетьмоста куфкстась). Аф.

Л и з а й к и н .  Да кода стане? Ужели ашеть му панжеманя 
седизонза, а? Ай-ай-ай... Тон сяволеть пяле панкскя, чпорда- 
лить сельмоцень... Да тонь мельгат любовайсь кенярьдезь 
ёрдаль пря.

Д а ш к а с ь .  Сон аф сими, кода...
Л и з а й к и н .  Месть тон! Аф сими! Атякшев тоже мзярда-бди 

изь симе. А кодак ульсь председателькс... Тя должностсь ни 
тяфтама. Пади, ашить юкста, мзяра пялонт, хе-хе, Атякшев 
мархта самогонканяда потяме. А Сановонь мархта аф ладя- 
ват. Эх!..

Д а ш к а с ь .  Кие мярьгсь: аф ладяван? Сон книжкат тей- 
не максси, корхни мархтон...

Л и з а й к и н .  Да? Кельгте и прочее, хе-хе. Улень од, содаса.
Д а ш к а с ь {стакаста таргазе ваймонц), Аф. Аф сянь 

квалма... Работама сембе уски эсон. Работать шнай.
Л и з а й к и н  (рахай), Чудак. Мусь тожа мезень квалма ка-

лякондакшнемс од авать мархта. Ну, ляпоми, ащек вага. Тя сон 
ушетксонди аньцек... Содасак мезе? Мархтот аш ярмакт?

Д а ш к а с ь .  Аш. А мес?
Л и з а й к и н .  Ну мон максан. Минь эсь ломаттяма—пандсайть 

мзярдонга. (Венептсъ ярмакгп), На. Сановть самс ласьк мага- 
зину, сяфть коньяк бутылка. Шарьхкодьсак? Кодак сай Санов — 
коньяконять тейнза! Содайть миннетнень, хе-хе. И сразу ляпо- 
ми. Синь вдь, тонафнефне, коньяконять кельгсазь. И кармат 
ингольцекс эряма бояравакс. Бралгонтт базарга, мзяра мяльце. 
А тоса нинге инжикска кармай якама пялонт. Улеть удава, ётай 
пинге—кармат улеме председатель-ава.

Д а ш к а с ь  (мзолдозь), Азсак тожа...
Л и з а й к и н .  А мес? Эх, да мон улендярялень тяфтама ма- 

зы ава!..
Д а ш к а с ь .  А мон мес? Аф сафтса, да? Пряма тяза кандомс 

винать?
Л и з а й к и н .  Аф винать, а коньякть. Тяза, тяза. Бывала, 

минь Атякшевонь мархта... Архт, архт, а то сай курок.
Д а ш к а с ь .  Фкя пильгозе тяса, омбоцесь—магазинца.

Тусь. ■

Л и з а й к и н  ( пара мяльса шовасыне кядензон), Аф тяфта— 
так тяфта урядатядязь тяста. Макст пинге. (Сявозень папкан- 
зон, тусь омбоце комнатав).

Ульцяста вяти кенкшка сувайхть К а т я с ь  и С а н о в ,

С а н о в .  Ётак, ётак, Катя. Мес таяскодоть. Озак.
К а т я  {озась). Спасиба. {Нолдазе алу ванфонц),
С а н о в .  Содасак, местема тердихтень? Минь правлениянь 

члеттнень мархта корхтаме. Арьседязь путомс тонь... содасак 
кодама тевс? Бригадиркс каньфонь касфни бригадав.

Ка т я .  Монь—бригадиркс?!
Са н о в .  А мес? Содасак, мезе тейнек тяни тии каньфсь, 

Катюша! Тя—миллиотт. (Арьсезь). А конашкава синь тейнек 
эрявихть! И артельнай паршиень рамсемс, и строительстванди, 
и колхозникнень эряфснон цебярьгофтомс. И семботь тянь ти- 
емс пяк лездыхть, должетт лездомс каньфонь касфнихне. Тонь 
бригадаце.

Ка т я .  Мон... Тейне аф сафтови. Мон...
С а н о в .  Сафтсак. Тя мяльсь колгат аф аньцек монь, а сем- 

бе правлениянь члеттнень. Пежеть. Аф сембе вдь сразу руко- 
водителькс шачсть. Лезттама. Работатмзярс, няфтьсак пряцень— 
сяльде колхозонь келесонк сельхозинституту прважатядязь. 
Мяляфтк валозень... Главнайсь, Катюша, эряви няфтемс минь 
ломаненьконди, што кда лац работамс—можна эрямска аф тяф- 
та, кода эряйхть тяни. Вдь сембось ащи эсь эздонк. Вов кодак

кармайхть кода эряви работама коноплевоттне—сёксенда, ванат^ 
аньцек дополнительна получайхть кемоньшкань тёжянь цалко- 
вайнь. Эста лиятневок арьсезевихть.

Ка т я .  Ся, конешна.
Са н о в ,  Ну вот. Арьсека тянь колга, а меле ,азсак эсь 

мяльцень.
Ка т я .  Кда эряви и надиятада... мон варжаса.
Са н о в .  .Вов тя лия тевсь. И мон надиян, содасак, мес-бди 

пяк надиян, што тинь тя сёксеть ни карматада няфнемост эсь 
сатфксонтень Москуса, сельхозвыставкаса.

К а т я  {стясь), Тянь колга нинге рана.
Са н о в .  Аф рана, Катя. {Стнсь). Тянди и эрявихть воден- 

дамс бригадань члеттнень мяльсна, штоба ломаттне няелезь 
вандыень шиснон. Мезе сави закоттнень коряс трудснон инкса — 
аванст, дополнительнай пандомат—семботь тядде макссаськ. 
{Нолдазе виби кнденц шранц фкя яи^иконцты, тарга^ь тос- 
та анокллф кафта книгат). Тянь вов тейть (венептезе фкя  
книгать), кода коноплеводонди —каньфть колга,—цебярь кни- 
гась, и (пеедезевсь) тя тонцень книгаце. Казьф вещатнень аф 
мрдафнесазь.

К а т я с ь сявозень книгатнень.

С а н о в .  Мезенкса эста кяжиять—аф содаса. Кодамовок 
грех, вроди, мельган аф марян. Виде мяльхть корхтан.

К а т я  (кулхцондозень ня валхненъ нолдаф прят^ сяльде 
видеста варжакстсь Сановонь шамас). Виде мяльхть? Спаси- 
ба тяфтама виде мяльхнень инкса.

Эрязста шарфтсь, тусь.

Са н 0  в {кеподезень лафтунзон). Вов и шарьхкотьк. Мезенк- 
са кяжиясь? Мес алянц критиковандайне? Или мезе-мезе ла- 
бордсть колган?.. Хотя мезенкса тейнза улемс маласа монь 
мархтон? Марса несколькаксть лисендеме илять ульцяв, корх- 
неме сонь сай пингонь тонафнеманц, да озипнень и каньфть 
колга... {Куфкстась). Эци жа прязт.

*

Аф смендазь апак кизефтть сувась счетовоттнень комнатаста
С и н я к и н а ,  козкстась.

С а н о в  {праметазе сонь). Мария Семеновна. Ётак, ётак. 
{Моли каршезонза, венептезе кяоенц). Шумбрат. Озак.

С и н,я к и н а. Ничаво.
С а н 0  в. Озак, озак.
С и н я к и н а  {озась). Чай, аф баяраван.
Са н о в  {озась). Ну, кода марясазь пряснон орёлхне? Касон- 

дыхть?
 ̂ С и н я к и н а .  Ся—цёране, штоли? Содаф, кода аляфтома. Ар- 

бешникт колмицьке.

Са н о в .  Ащек, кодама нинге геройхть улихть! Аньцек то- 
нафнемс, тонафнемс эрявихть.

С и н я к и н а  (стакаста таргазе ваймонц), Стака ськамон, 
аляфтома. Кда аф аляньконь пенсияняц...

С а н о в  (арыезъ). Да-а... (Кувака пауза). Стака... Шарьх- 
кодьса... Монга вага эсь алязень аньцек цютьке мяляфтса... 
Коллективизациять пингста, фкя собранияда меле,—тоса сон 
азсь мяль колхозу сувамать инкса,-- ся собранияда меле веть 
кулакне сердечникса сонь. Краулендазь куд эшксста - и пряма 
пря ланга.

С и н я к и н а .  Шавозь?
С а н о в  Насмерть. Мондедон оцю сестранязе и мон лядоме 

тядязень мархта. А пингсь, мяляфтсак, пади кодама ульсь. 
Вракне районцонк азорондасть... Сестранязе вача кизоня —кол- 
могемонь колмоце кизоня-изь ванфтов, кулось. Тядязе тожа 
страшна таргозькшнесь, содамс ашель кода.

С и н я к и н а  {куфкстас ь), Мяляфтса ся кизоть. Век аф юкс- 
тави. Пяше лопаста кшит паньцекшнеме.

Са н о в .  Да. Тядязевок сяда меле прокс пульзясь. И нес- 
колька кизода меле урмаськодсь и... оду ни изь стяв. Кефкие 
киза тейне ульсь эста.

С и н я к и н а .  Прокс сиротанякс и лядоть?
Са н о в .  Прокс сиротакс, мярьгомс, вроди и аш кода. Ашель 

алязе, ашель тядязе, но сявомазь эсь пялост соседоньке. Синь 
эрясть кафонест —атят бабат. Ульсть ичкоздень раднят алязти. 
Шабасна синцень ашельхть, кода роднойнь ужяльдемазь. Ся 
пингти колхозоньковок арась пильге лангс, Колхозсь атяти-ба- 
бати лездсь. Ну, а мзярда аделань сисем класст, сельхозтех- 
никуму прважамазь. Тага жа колхозсь. Аделайне техникумть— 
войнав. А армияда меле тонафнень ни лезксфтома. Работань и 
институтса тонафнень.

С и н я к и н а .  Тожа, милай, вона мзяра няеть. Сясы корх- 
тайхть велеса: саф председательсь ломаттнень мархта пяк 
ни душевнай. Моньге эста, нинге агрономолеть мзярда, су- 
вать пялон, калякондать—и марнек седизень петить... Лама 
няеть!

Са н о в .  Эряфть эрямс, няйсак, корхнихть, аф пакся кялемс. 
Тонга, Мария Семеновна, фронтса мирдцень шавомда меле на- 
прасна аердоть ломаттнень эзда. Эряфсот нинге сняра ули це- 
бярьда! Эряви аньцек эрямс марса ломаттнень мархта. Марстонь 
работась, марстонь заботатне сняра вий максыхть!.. Мезе, кда 
кучтядязь огороднай бригадав, а? Шабатне тяни аф ёмланят ни. 
Да и перетневок аф ичкозет.

С и н я к и н а  (аф сразу), Мезе мле. Лисян. Мон работада 
вдь мзярдонга ашень атказакшне. Да кати-кода юкстафокс 
арань. Васенда шабане ёмланятольхть,—коза кадсайть? Меле 
сяка козонга ашемазь кучсе. Монцьке ашень анце пря. А ра-̂  
ботамс—мес аф работамс.

С. анов.  Кши тядде макстама. Обязательна. А мзярс {пан- 
жезе куякастонъ шранц, таргась кафта ордерхт) вов ордер, 
получак кладовойста аф лама сёра—тяддень трудошитнень 
счётс, а вов тянь коряс {венептезе омбоце ордерть) — шу- 
жярь ускфтт кудбряцень вельхтямс. Мон калякондань Фома 
Гордеичень мархта-сон вельхтясы.

С и н я к и н а  {сявозень ордерхнень, руця песа нардазень 
сельмоведензон). Спасиба. {Стясь). Аф стак корхнихть: 
еветсь аф цебярь ломаньфтома. Спасиба. Работамазень квалма 
тят и арьсе, Григорь Семёныч. Кармайхть улема трудшине.

Са н о в .  Верондан, Мария Семёновна, верондан. Надиян, 
нинге Почётонь доскаса кармай улеме фамилияце.

С и н я к и н а .  Спасиба и пара валонкса, и сембонкса спасиба.
С а н о в  {прважамонза молемста). Аш мезенкса, Мария 

Семёновна. Кли мезе, фалу сувсек, или ульцяса васьфтьсамак,— 
лоткафтомак, тят визде.

С и н я к и н а  лиссь. С а н о в мрдась меки.

С а н о в .  М-да... Тись тефт тя Атякшевсь. Рядовой кол- 
хозникнень кяжияфтозень мянь председателень должностть 
лангска.

Эряста сувась Л и з и й к и н ,  кядьсонза газета.

Л и з а й к и н  {куфкстасе, няфни газетати). Вов, Григорь 
Семёныч, петнек мяльцень. Атякшевонь азорондаманц резуль- 
татонза.

С а н о в .  Мезе тоса?
Л и 3 а й к и н. Лофцонь максомать колга сводканя райгазе- 

таса. Минь колх^озоньке пцтай ёфси васенцесь... пулоста лувозь.
‘ С а н о в  {пияедезь). М-да...

Л и з а й к и н .  А- вдь, кода тят корхта, аф ладяй, можна 
мярьгомс, орёл-председательти пулоса... Пароль ба мезе-мезе... 
тяфтамне... думандамс. Штоба процентсь—раз, и вяри—гоп. А? 
Сразу ба поволь сембонь сельмос: вов тя председатель! А?

С а н о в .  Раз—и гоп. Ся кода стане?
Л и з а й к и н .  Мон, конешна, ломанць скромнаян, аф кельг- 

са инголи эцемать, приметалемазь штоба. Аф. Тянь сембе со- 
дасазь. Но кельгома колхозозень квалма пичедемась аф шить, 
аф веть аф кадондсамань. Аньцек и арьсян...

С а н о в  {шири). Месть корхтамс!
Л и з а й к  ин, А?

. С а н 0  в. И мезе мле арьсефтоть шинек-венек арьсематнень 
вельде?
; Л и з а й к и н .  А-а... {Аф сразу). А мезе, кда, Григорь Се- 

мёныч, сявомс скал вайня колхозникнень кядьста и максомс 
сонь госпоставкав?

С а н о в .  Ся кода—пандомда, штоли?
Л и з а й к и н .  Мес пандомда? Аф... Тон кулцондомак. Минь, 

ну—колхозсь, значит, тунда сокаськ колхозникнень переснон 
колхознай алашаса, сокайхтьке кучсеме. И тяфта колмицьке 
велева ульсь. Тя, содасак, мзяра куд пуроми!..

С а н о в. Ну...
Л и з а й к и н .  Вот синь, колхозникне, значит, катк тянкса 

колхозти пандыхть скал вайса. А минь тя вайть—госпоставкав. 
Хе-хе. Ловкайста!

С а н о в  (видеста ваны Лизайшнонь лангс), Видекс, лов- 
кайста. Значит, аф общественнай хозяйстваста колхозникненди, 
а колхозникнень кядьста колхозти? Тон арьсят, мезе корхтат?

Л и з а й к и н .  А мес? Процентсь сразу комоти. Тяфта мон 
арьсень.

С а н о в .  Аф эрявихть тейне тяфтама проценттне. Якамс 
кудрядс, кочксемс колхозникнень кядьста вай, штоба колхозть 
заданиянц пяшкодемс! Да тя... тя жа—юмафтомс колхозникнень 
верондамаснон общественнай хозяйствать лангс—колхозть осно- 
ванц лангс! Ся верондамать, конань тинь стадонга срафтость. 
Аф! Ня советтнень лучши кирдить эсь прясот!

Л и з а й к и н .  Мон ёрань кода сяда цебярь. Виноват. Тейне 
вдь афи арьсефтевсь. Ей богу. А тон—сразу! (Куфкстась)^ 
Сяс корхнихть: тонафнефсь ни тонафнеф. А то Атякшев ульсь. 
Коза тейнза панемс мельгат. Сяконь содась--юватькшнесь: 
мон, мон! А толкта (няфнесы сур пенц).

Сувасть А т я к ш е в и С а ш к а с ь .  .

С а н о в  (впдеста ваны лангозост). Саде?
А т я к ш е в .  Кодама тага срочнай тев лиссь? ' '

Сувась Д а ш к а с ь, кядьсонза газетас ашкотф бутылка.
■ч

Д а ш к а с ь .  Шумбрат, Григорий Семёныч! ■ • .
Са н о в .  Шумбрат. (Сембонди), Ну?.. (Стака ванфса банЯ 

сембонь лангс).
Пауза.

Д а ш к а с ь  (озась, пеедезевсь). Меки сембе васедеме. Мя- 
ляфтсак, Григорь Семёныч, кода эста лац ётафтоськ илядть 
минь пялонк? Аньцек вов Сашкась изь сатне гармошканц 
мархта.

Л и з а й к и н .  Да, да...
С а н о в .  Мзярс кармайхть сурса няфнема лангозонт кол- 

хозникне?
А т я к ш е в .  Ся мес шта? Кие няфни?
С а н о в .  Сембе, кинь мольсь мялец няемс эрь шиня без- 

дельникт. Вов тяфтапт, кода тон, Кузьма Захарыч. Мзяра 
трудоши тиеть, кодак валхтодязь председателькс вастста?

А т я к ш е в .  Мезе?! Апрякамс—монь?! Да тонь нинге нолг- 
це ульсь под-польку, а мон ни вятень целай отраслят.
' С а н 0  в. Кальдяв, што эста вятеть, да, улема, шалхкалцень 
мельганга ваноть, а тяни...

А т я к ш е в .  Мезе—тяни?
С а н о в  {калгодста). Вов мезе. Мон тердихтень аф инголь- 

день заслугатнень куляксама. Ванды ушедсаськ ловть алу 
ляткшнеф каньфть усксеманц пенькозаводу. Тон улят стар- 
шайкс.

А т я к ш е в .  Мон? Грузчикокс?!
С а н о в .  Да, старшай грузчикокс. {Саигката.) А тон улят 

тейнза помощникокс. Клубонь тефнень макссайть Тимошкина 
Просанди.

С а ш к а с ь .  Ся мес?
А т я к ш е в .  Грузчикокс Атякшев мзярдонга ашель и аф 

ули. Рахсемс лангсон, слушай, не позволю!
С а ш к а с ь .  Монь работазе ули, каньфонь усксема колхоз- 

никт мук...
С а н о в .  Колхозникт? А тон кият? *
С а ш к а с ь .  Культурнай работникан.
Л и з а й к и н .  Григорь Семёныч, клубонь заведующайкс 

Сашкать вдь культпросветсь путозе.
А т я к ш е в .  Иш, бургомистр велезонк сась. Мезе мялец— 

сянъ ёрасы тиемс... Мезьге аф лиси, слушайте!
С а ш к а с ь .  Кяденза нюрьхкянят.
С а н о в .  Мон аф бургомистран, Атякшев. Ну, кошардомс 

нолапарьхнень кярьмодемс тевти—вийне сатыхть. {Саигкати). 
Тонь колгат, Лизайкин, сембось корхтаф сельсоветсонга, культ- 
просветотделсонга. Кафта кизот стакащемда государственнай 
ярмакнень сявондить. Саты. Пинге варжамс ни работать тань- 
фонц. Кафцьке ,ванды —каньфонь усксема. Аф листяда—пеня- 
цяда эсь лангозонт. Монь сембе. {Дашкати). А тон, баярава...

С а ш к а с ь .  Сельгондян каньфонтень лангс. Мон лучши 
целиннай модатненди туян.

А т я к ш е в .  Рана гразят.
С а н о в .  Аф рана, вчок ули. Ётай кизонь каньфсь илядсь 

государствав апак уск кинь сюнеда? Тонь! Колхозникне лот- 
касть верондамда эсь трудснон пользанцты кинь сюнеда? Тонь, 
Атякшев! Аф кярьмодят тевс,—партийнай собранияса сембонь 
тянь лятьфтасаськ.

А т я к ш е в .  А минь нинге ванцаськ, кинь квалма сави 
корхтамс партсобранияса.

Тусь, кяждонза хлопадезе кенкшть.

С а ш к а с ь .  Мувсь тяса порядкань латци. Минь тожа му- 
саськ кицень.

Тусь.

Са н о в .  Спасиба. Кода-кода тинь лезксфтомонт муса эсь 
кизень. {Крьвястсь папаросау таргай), Кодама стака ломатть 
улихть.

Л и з а й к и н  {Сановонди), Тон уж, Григорь Семёныч, про- 
сти монь Сашкать. Од, горячай... Ульсть недостатканза, ульсть. 
Да кинь синь ашет. Клубнай работаса сон аньцек кафта ки- 
зот... Мон корхтаса, ладясы тевть, пежеть.

С а н о в .  Тон корхтак, штоба ванды лисель • работама. 
{Дашката). Ну, а тон кода арьсят сяда тов эрямс?

Лизайкин чипордазе сельмонц Д а ш к а т и, пряса няфтсь газетаса
ашкотф бутылкать лангс,-—лиссь.

Д а ш к а с ь. Кода ?
С а н о в .  Лувить ся передовой колхозницать колга очеркть, 

конань макссине тейть?
Д а ш к а с ь .  Мле кода! Эх и интересна, кода сон героинякс 

арась! Ульсь велень стирня...
С а н о в .  Пцтай кода и тон? А вдь тонь колгат тожа могут 

тяштемс.
Да ш кась .  Кие?
С а н 0  в. Няфтьсак пряцень тевса—кода нинге тяштихть. 

Давай кучтядязь Атякшева Катять бригадас. Каньфонь кас- 
фнема.

Д а ш к а с ь .  Монь? Гм... Катк ни моньфтемонь касфнихть. 
Кяттнень пуворьфнемс. Монь, кда канцелярскяй тевс. Да то- 
нафнень кржа.

Са н 0  в. М-да...
Пауза.

Траксонте тинь ули?
Д а ш к а с ь .  А мле кода! Ведраженьковок ули, учаньке. 

Тува тядязе анды. Жуватаньке улихть.
Са н о в .  И сембе ня траксне-ведрашне-учатне вановихть 

колхознай лугатнень лангса?
Д а ш к а с ь .  Коса мле лияса! Минь тядязень мархта, чай, 

колхозницатама.
Са н о в .  А мзяра тинь, колхозница ялгат, трудошидонт? 

Аф азсак? \
Д а ш к а с ь .  А-а {яфодезе кяденц, пеедезевсь). Муть мезень 

квалма корхтамс. {Стясь, ванозе лац  ла  сёлкф кенкшсь). Или 
лия корхтама аф мутама.

Путозе шрать лангс газетаса ашкотф бутылкать.

С а н о в .  Мезе тя?
Д а ш к а с ь .  Мяляфтсак, коста сать велезонк, пялонк вят- 

недязь. Чудна. Иредеть эста, и кодак варжакстоть лангозон.

Эстокиге азыне: юмань. У-у, вов ня сельмотне. Мянь вайме 
потмозт ваныхть.

С а н о в  (орадозе газетать). Мезе тя?
Д а ш к а с ь .  Коньяконя. Прдак шразт.

С а н о в стясь, фатязе бутылкать. Д а ш к а с ь тожа стясь вастстонза.

Са н о в .  Тя бутылкать—да тонь шава прязт. (Кядень яфо- 
дезь вииста ёрдазе бутылкатъ вальмава).

Д а ш к а с ь  (кяждонза ряфцедозе Сановонди яернильнай 
приборть). На! Тяньге вткофтк. Пяляз.

Са н о в .  Мон няфтьса тейть! Рамамс бутылка лангс?
Д а ш к а с ь .  Рамамс? Пяк эрявоть!
С а н 0  в. Сявк шотцень. Аф лисят ванды работама—вандыёк 

сембе жувататнень паньфцайне колхознай лугатнень лангста. 
Цебярь ломань мархта монга ломанькс, а шавотнень...

Д а ш к а с ь .  Значит, мон шава прян, да? Шава ломанян?
С а н 0  в. Значит.
Д а ш к а с ь. Кальдявста содасамак. Кучемак коза мяльце! 

Вандыкиге лисян работама. Каньфти так каньфти. И тон нинге 
няйсак... Мон аф дуран, штоба стак работамс, кода ульсь 
Атякшевонь пингста. А нолапарькс мон мзярдонга ашень уле! 
(Шарфтсь, штоба тумс, но вдруг лоткась., няфтсь вальмять 
шири). А коньякть инкса пантт Лизайкинонди. Сон рамафтозе> 
ярмакневок сонь. (Тусь).

Сувась Л и з а й к и н .

Л и з а й к и н .  Хи-хи... Корхтайть мле мазы Дашкать? Эх и 
ломатть тусть!

С а н о в  (таргась зепстонза ярмакт). На. Коньякцень 
инкса. *

Л и з а й к и н .  Кодама коньяк? Помилуй бог.
С а н о в  (няфни вальмять шири). Вона, кочкайть архт лятк- 

сонзон и тячи жа мякск бухгалтериять Иван Сидоровиченди.
Л и з а й к и н .  Вай... Григорь Семёныч, мезенкса тя неми- 

лостсь? Дашкась, пади, мезевок...
С а н 0  в. Кулить, мезе азонь: макск бухгалтериять, а реви- 

зиясь няфтьсы, мезе тиемс мархтот сяда тов.
Л и з а й к и н  люпштазень лафтувонзон, стакаста куфкстсь и обжафста

тусь омбоце комнатав. •

С аи о в  (сизефста озась шрать ваксс, кафцьке кядеизон 
мархта люпштазе прянц). М-да... (кеподезе прянц). Сатсь 
наследства. Фкясь тонадсь аньцек горланц мархта, омбоцесь— 
подхалимажса. Ничего. Карматада, сембе карматада работама!

Крьвястсь папироса, лиссь ушу вяти кенкшка. Омбоце комнатаста
варжакстсь Л и з а й к и н .

Л и з а й к и н .  Тусь. (Сувась).

Мельганза—А т я к ш е в.

Л и з а й к и н .  Пачкодеме... Тонь панензе, монь—мельгат., 
Вага эряфкясь сась!

А т я к ш е в. Ляпияй.
Л и за  й к и н. Виде, виде. Шуват ломаненди яма—тонць и 

бухадят тоза. А сон минь кядьсонк. Вов тяса. Факттонк—усф. 
Кода кача(}'тсаськ коза эряви! А минць тя пингста гулянка ти- 
тяма. Штоба кинь мяльска афоль са, што тя минь яма шуф- 
тама. А?

А т я к ш е в .  Ся кода? Гулянкаса, слушай...
Л и 3 а й к и н. Лац, лац лиси. Минь законнайста. Тонь ули 

стирце, рьвакс максОмшка, монь —цёразе жених. Вов и радняк- 
сттама. И ули законнай свадьба, хе-хе.

Сувась В а л д а е в.

В а л д а е в .  Санов аш?
А т я к ш е в  {аф сразу). Сявозе ков-бди шотонц.
Л и з а й к и н  (Валдаевонди). Ну, кода тонь тевнятне?
В а л д а е в .  Кошардозень-таки цёратнень сокамс ся вай- 

монь сяви участкать.
А т я к ш е в .  А тонь мезе—бригадиркска аф луфтанза ни?
Л и з а й к и н .  О, Санов стама. Сон сембе сире кадратнень 

панцесыне. Мон вага—нашто ни сетьме ломанян, киндинге 
кальдяБОзе ашель, —и. то тердемань и няфтезе кенькшть: мак- 
сыть тефнень! Аф бухгалтеран, панде. А мезе мон тейнза 
тиень? А тонь квалмат баснявок аш: кинц туркс апхат. Сон. 
анок... Мяляфтк валозень.

В а л д а е в .  Тянь минь нинге ванцаськ.
Л и з а й к и н .  Ванонтт сяльде... Аф, аф тяфта эряви ваномс: 

тевть лангс. Тяфтама председатель мархта аш эряф. Аш. 
Уставть колсесы... Сембе ячменть явондозе, вастозонза кати- 
кодама кукуруза види. А мезе азф видемань планца? То-та. А 
ломаттнень мархта кода налхкси! Фкять—прянькаса, омбоцеть— 
локшеса. Финцненди—ляпе валнят, премият, а омбонцнень. 
лангс коль люпштай и люпштай. Ведупхай кадратнень панце- 
зень. А аватнень лангс кодама сельмоса ванонды. Ашесть при- 
мета? А мон приметайне. Арьсетяда, апак рьвяяфтт? Мле 
кода!.. Вов мезе: минь тожа аф учатама. Тяштемс эряви квал- 
манза. Тяштемс.

В а л д а е в .  Коза—тяштемс?
Л и з а й к и н .  Обкому, газетав. Катк содасазь: минь тожа аф 

тячи шачфтама.
А т я к ш е в .  Правильна.
Л и з а й к и н  (Валдаевонди). Согласнаят? Кядьцень (венеп- 

тезе эсь кяденц).

Апак учсек сувасть В а л д а е в а с ь  и С а н о в .

В а л д а е в а .  Тинь месть? Мянь кядень цяпамати пачкодеде. 
Кода ярмаркаса. Мезе ладятада?

Л и з а й к и н .  Тя минь, Балентина Ивановна, споряме... эсь 
ёткова споряме.

3 а н а в е с.

КОЛМОЦЕ ДЕИСТВИЯСЬ

В Е Т Е Ц Е  К А Р Т И Н А С Ь

Обстановкась кода и нилеце картинаса —колхозонь председательть ка- 
<*бинетоц. Нилеце картинада меле ётась несколька ши. Малаткшни илядьсь,

но нинге валда.

Кабинетса ськамонза В а л д а е в а с ь .  Сон аноклай сай ковонди партий-
най бюроть работанц колга план.

В а л д а е в а  {сёрмады и савор корхтай), Омбоце числаста: 
беседа--„Колхозоньконь вандыень шиц“. Ётафтсы Санов. {Пау- 
за, Сёрмады). Сисемце числаста: партсобрания. Васенце ки- 
-зефкссь: „Партиянь членонди кандидатокс Екатерина Кузьминич- 
на Атякшевать и Николай Иванович Нарайкинонь примамасна..." 
Касыхть ломаттне. (Нюрьхкяня пауза). А мезе омбоцекс? 
Пинге, пожалуй, сёронь урядамати анокламать колга? Да, 
шутсаськ председательть отчётонц. (Сёрмады. Сяльде арьсезь 
ваны зрительхнень шири). Кодама курок моли пингсь! Кунара 

-ли аделаськ видемать, а эряви ни сёронь урядамать колга 
арьсемс.

Эрязста сувась Валдаев.

В а л д а е в .  Кштик, Валюша! Сёрма тейть. Желябовонь 
-совхозста.

Ва лд  ае  ва. Ну-ка.

В а л д а е в венептезе конвертть. В а л д а е в а  таргазе сёрмать.

В а л д а е в а  (луви). „Валентина Ивановна! Сада председа- 
телентень мархта. Кадоме тинь колхозонтенди симментальскяй 
породань кафта вазнят-скалнят и буканя...“ Ой, Вася, тянкса 
кштимска можна.

В а л д а е в .  Во! Мон деряй кальдяв кулят каннян. А вага 
кулхцонтка, мезе сёрмады монь ингольдень помощникозе. 
{Таргись зепстонза кафта сёрмат, лувсы фкять). „Привет 
Алтайста! Вов мон, Василий Сергеевич, и целиннай модатнень 
лангсан. Работан тракторнай бригадиркс...“ Бригадиркс! А 
войнада меле, васень кизотнень, мяляфтса, сась бригадазон 
прицепщикокс, ведаркаса искранкса фкя тракторста омбоцети

кучсеськ. Няк, кода кассь! {Луви сядатов), „Ломаттне брига- 
дасон дружнайхть, тевонь кельгихть. И минь эсь собраниясонк 
арьсеськ тердемс тонь бригадацень тя кизонди социалистиче- 
скяй соревнованияс“. Кульсак? {Луви), „Видемать ушедоськ 
лац. Шнамазь ни газетасонга. Кода тон?“ Видемать! Минь 
кунара ни аделаськ.

В а л д а е в а  (Аг̂ (̂?̂ зе5б’б). Аньцек газетаса апак шнак. Нльне 
сюцема аф кржа куледе.

В а л д а е в .  Тя мезьге аш. Сянкса видефнень мельге якам- 
ста няфтьсаськ. А сембода пяк нума ланга. Стама механизиро- 
ваннай ток тиян! Вов няйсак.

В а л д а е в а .  Кунара эряволь.
В а л д а е в .  Арьсекшнень. Да... А тядде тиян. Вов {келеп- 

тезе омбоце сёрмать) лезды тейне сай. Двоюроднай брадозе 
Москуста тяшти. {Луви васенда эсь потмова, сяльде кайгиста), 
.„Тядде аделакшнеса институтть, молян практикас эсь велезонк. 
Зряви перямс плотинаса кельгови Исса ляйньке и валдоптомс 
электричестваса веленьке. Арьседа средствань колга, а проект 
аноклан стама,—хуш конкурсс кучк. Строямонга, кда мезь, 
лрьсян молемс...“ Ну, кода?

В а л д а е в а .  Цёрась, сёрмать коряс, прянь няида. Хотя, 
сембе од специалисттнень эса тя ули. „Саян, тиса...“

В а л д а е в .  Аф, аф. Цёрась пяк толковай.
В а л д а е в а .  Идеяц цебярь. Валдоптомс веленьконь, кода 

валдоптф ни тёжятть колхознай веле! Кие тяни аф арьси тянь 
-колга? Тядде кочкамс васта ляйть перямс, тиемс проект, а 
сай кизонди средстваньковок кармайхть улема.

В а л д а е в .  Конешна. Аньцек каньфсь мзяра максы! Вона 
кода лиссь! Да и сёротневок цебярьхть. Киртть, Алексей Ак- 
.шаев, примсеса соревнованияс серьгятьксцень.

Сувась К а т я с ь, кядьсонза районнай газета.

К а т я  {приметазень Валдаефнень, лоткась кенктть ма- 
лас),  А... Григорий Семёныч аяш?

В а л д а е в а .  Аш. Да тон ётак, Катя, ётак, озак. Григорий 
Семёныч курок должен самс. Васенце бригадань паксяв нинге 
обедста тушендсь.

К а т я  {ётась инголи), Валентина Ивановна!.. Мезе тя ли- 
•сенди? {Ёрдазе шрать лангс газетать). Мезенкса?..

В а л д а е в а .  Мезе лиссь?
Ка т я .  Григорий Семёнычень... сюцесазь. Сон и стама, и 

тяфтама.
В а л д а е в а .  Газетаса—сонь колганза?
Ка т я .  Да.
В а л д а е в  {кафцьке кядензон мархта фатясь прязонза). 

Печатлазь... Ах, чорт. Тяфтама пингть...

В а л д а е в а  {луви газетаста), „Председатель-самодур. Коч- 
каме минь эсь колхозозонк од председатель. Сон учёнай агро- 
ном. Арьсеме: ну, туй тяни тевоньке. Арьсемс-арьсеме, да 
эльбядеме. Од председательсь тевть ушедозе... сельхозартелень 
Уставть колсеманц эзда. Явондозе видьмонди катф ячменть, а 
получайхнень ёткса аф аньцек постоянна работайхть, кода 
дояркатне и лиятне, но и тяфтапне, кода М. С. Синякинась,. 
кона колхозса аф работай несколька киза...“

Ка т я .  Сон жа тяни работай, да кода нинге работай!
В а л д а е в а .  М-да. {Луви сядатов), „Санов колазе видема 

планть. Арьсефоль видемс ячмень, сон ся участкати—кукуруза. 
Касфтозе каньфонь площадть. Районцта максф фкя план, сон 
тиенди эсь лацонза. А мезе сон тиенди авансонь макссемать 
мархта? Животноводстваса работайхненди мярькф макссемс 
аванс весть декадаста, а Санов явонды дояркатненди и постуф- 
ненди эрь шиня, да нинге дополнительнай ярмакт ладясь. Кин- 
ди цалковай, кинди трёшникт савихть шити. Тя жа рахсефтома 
васта...“ {Шукафтозе прянц). Аф содасазь, а тяштихть. Тя 
жа вона конащкава касфтозе дояркатнень и постуфнень ин- 
тересснон. Няйсазь ломаттне, што аф стак работайхть—старан- 
дамонга кармасть. Мезе редакторхне ваныхть?.. {Луви сяда  
тов). „Санов грубай ломаттнень мархта...“

В а л д а е в  аф няемга лиссь.
*

Да кодама шава прят ня тяштихне? {Ваны газетати)^ 
„Колхозникне: Исаев, Сергеев, Галкин, Захаров и лият“.

Ка т я .  Кодама нят колхозникт? Валентина Ивановна! Аш 
минь тяфтапт. Тя жа сембе —аф виде. Сёрмадомс тяфта Григо- 
рий Семёнычень колга! Сон... ваймама ётка аф содай... Сон..*. 
старандай, штоба кошардомс сембонь работама.

В а л д а е в а .  Содаса, Катюша, содаса.
Пауза.

Ка т я .  Валентина Ивановна! А мезе тяни ули?
В а л д а е в а .  Сановонь мархта?.. Ванцаськ келес тя жало- 

бать. {Приметамок, кода примсесы седис газетаса тяштъфть 
Катясь, сон дивандазь ваны лангозонза и вдруг стясь, люп-  
штазе сонь мяштезонза). Сембось ули стане, кода и должев 
улемс, Катюша.

Ка т я .  Виде? {Люпштавсь Валдаевати). Спасиба.

Эрязста тусь.

В а л д а е в а  {вты мельганза). Спасиба... Вов уш аф стак 
корхнихть: ялгась сотцеви бедаса. Санов сонцьке, улема, ме- 
зевок аф содай, што велеса ули стирнянь седи, кона фалу 
комболды инксонза. Ай да Катька. Сетьмоня. Качамфтома тол*

Арьсезь ётась кабинетова, маладсь шрати.

А коса Вася? Мзярда тумс кенерсь?
Сувась Ф о м а т я.

Ф о м а т я .  Мезе лиссь, стирькай? Толкавака тейне.
В а л д а е в а .  Мезе толкавамс?
Фо м а т я .  Да председателеньконь колга. Мезе мархтонза 

лиссь? Васьфтине Лакаевонь Микижерять. Мезевок, корхтай,
содат? Аф. Да, корхтай, председателеньконь мода мархта 

шорязь.
В а л д а е в а .  Да-а... Обжазь сонь, Фома Гордеевич. Газетаса 

колганза кальдявста сёрмадсть. Сон вроди стама-тяфтама... аф 
цебярь. Уставть колси. Грубай...

Ф о м а т я  {дивандазъ). Тяфта Григорь Семёнычень квалма 
печатласть?! Да кие тянди верондай? Ванка, кода народть 
-мяльс тусь сон, кода петезе мяльснон сембонь. Мярьгат, пацят 
макссь. Видеманьконьге аделаськ рана, аньцек каньфта сядода 
^ама гектар видеф. Да и сяньге сявк: модамарьхнень наукать 
коряс путфтозень—квадратса. Лугатненьге цебярьгофтоськ. Да 
кржа ли цебярьда тись Григорь Семеныч. Варжакстат видефнень 
^ангс—мялезт пара. А конашка пароц ломаттненди.

В а л д а е в а .  Да. Сембось тя стане. Но мувсть, няйсак, 
стаптка, конатненди изь угадя.

Сувась М а р ф а  б а б а .

М а р ф а  б а б а .  Стаки содайне: тяса. {Фоматянди). Жшит  
кумсь пяле ши эсонза учси, а сон плантонзон мархта коль. Аре!

Ф о м а т я .  Норавак. Кумфтомонга тяса тошна. Председате- 
леньконь вона газетаса печатлазь.

М а р ф а  ба ба .  А тонь, милайть, юкстадязь, Тонга учен- 
доть—апхек, газетаса нинге тяштьсамазь.

Ф о м а т я .  Да Григорь Семенычень аф шназь, а сюцезь.
М а р ф а  ба ба .  Сюцезь? Лац и тисть. Тонга мархтонза 

эряволеть. Сиредембяльхть мельганза туть, эсь хозяйстваняцень 
жвалма думцевок аш.

Ф а м а т я .  Дура. Монь хозяйствазе—целай колхоз. Вона 
кодама картт жувататненди строян,

М а р ф а  ба ба .  Колхоз!
Сувась Н а р а й к и н .

Н а р а й к и н .  Шумбратада, Валентина Ивановна! Виде, што- 
^и, Григорий Семенычень колга газетаса тяштьф?

В а л д а е в а. Да. {Венептезе Иарайкинонди газетать).
Н а р а й к и н  (луви эсь потмова). Сволочт!
‘Сувась С а н 0  в, мельганза кашт аф молезь В а л д а е в. Мекольцесь

озась шири, диванть лангс.

В а л д а е в а  {стясь председательть шранц ваксста). Озак^ 
Григорий Семеныч.

Са н о в .  Ащек, ащек. {Сембонди). Ну, месть пуромоде,. 
ялгат?

Н а р а й к и н .  Григорь Семёныч! {Няфтсь газетать лангс^ 
конань кирдезе кядьсонза). Мезе тя тяфтамсь?

Сувась А т я к ш е в.

А т я к ш е в .  Ого, тяса целай собрания. Шумбратада {Озась 
Валдаевонь ваксс, максозе кябенц). Ну, кода? {Пряса няфтсы 
Сановонь лангс).

В а л д а е в шаштсь Атякшевонь эзда, мезьге изь отвеча.

С а н о в  {Нарайкинонди). Мезе, мярьгат, тя тяфтамсь? А 
кода арьсят - мезе '̂

Н а р а й к и н .  Клевета. Самай настоящай клевета, конанкса: 
судс эрявихть максомс ня тяштихне.

Ф о м а т я .  А кие тяштись? Тяштись кие? Кинь кеподсь 
кядец?

Сувась С и н я к и н а ,  абонфста варжакстсь перьфпяльге и маладсь шрать
ваксс озаф Валдаевати.

С и н я к и н а .  Мезе тя тяфтамсь, Валентина Ивановна? 
{Сембонди). Сань работаста... Цёрокшозе—старшайнясь и корх^ 
тай: монь квалман газетаса... Григорь Семёнычень сюцихть... 
Монь инксон сюцесазь. Сёроня тейне мес макссь... Мон вдь 
аф салайне ся ячменть. Валентина Ивановна! Мон работан!.. 
Несколька кйзода меле васенцеда стирьхнень мархта морот 
кармань морсема... Сань паксяста моразь, а тяса...

В а л д а е в а .  Тейть, Мария Семёновна, пичедемс аш мезенк- 
са. Сембе содасаськ—тон работат и муворгофнемс ашат ме- 
зенкса?

С и н я к и н а .  А Григорь Семёныч мезенкса виноват? Мес 
аф кода Атякшев, а кода ломань, кода эсь ломань...

А т я к ш е в  {шоряй тейнза). Атякшевонь, слушай, тон тяк 
токсе! Колхозсь тейнть аф потяма тракс, штоба сембе потяльхть 
эздонза.

С и н я к и н а .  Тя тинь Лизайкинонь мархта лувондость кол- 
хозть потяма траксокс. Тинь!

Эрязста сувась Д а ш к а с ь, ётась инголи.

Д а ш к а с ь. Ся кие тяштись, што председательсь монь 
пиксокшнемань? Кие няезе? Сельмонзонга тарксесайне, аф- 
парксть!

С и н я к и н а .  Тюхадемс сельмозост.

А т я к ш е в  {Дашкати). А тон тяса тят юватькшне. Тоньф' 
темотка разберутся.

Д а ш к а с ь .  Моньфтемон?! Мон монць молян свидетелькс.. 
Сёрмадомасть монь свидетелькс. Григорь Семёныч монь аше- 
мань пикссе. Сон лездсь тейне мумс эсь вастозень. Музе монь 
талантозень. Кие мон улень? Тьфу—и сембе. А сай сёксесь— 
няйсасть кие Дашкась!

Ф о м а т я .  Виде, Дашка, виде.
С и н я к и н а .  А синь пара ломанть лангс ошкс лозняфтсть. 

Коса правдась? (Сановонди). Григорь Семёныч!
Са н о в .  Спокойна, ялгат. Шарьхкодьса, стака тейнть. И 

тиньге шарьхкодьсасть—сядонга стака тейне. Аньцек срхкаме 
лиема, мувсть ломатть, конат ёрасазь керомс пацяньконь...

Н а р а й к и н .  Тят пеле, Григорь Семёныч! Мезьге аф лиси. 
Минь марнек колхознек райкомунга мольхтяма. Вешсаськ прав- 
дать. Мусаськ вастснон ня тяштихнень.

А т я к ш е в .  Слушайте! Значит, мезе тяштсь газетась,—тя 
аф виде? Значит, тинь критикать каршес?

В а л д а е в а .  Да, Атякшев,—аф виде. Тя аф критика, а 
клевета! Ломаттнень колга заботась, синь материальнай заин- 
терисованностьснон касфтомац— сёроса • лездомась, авансонь 
максомась, —няфтьфт редакцияв сёрмаса кода Уставонь колсе- 
ма. Дисциплинать ладяманкса тюремась—кода грубость. Сяка 
пингть макссеви намёк, што ужяль —председательсь аф эсь 
велень. Тя эста, мзярда партиясь мярьгонди сяда смелайста 
кочксемс колхозонь председателькс специалистт, грамотнай 
ломатть... Но сёрмась тяштьф ёжуста. Стане кочкафт факттне 
и корязост тифт стама кайги обвиненият,-аф и сразу шарьх- 
кодьсак, што тяштьф сон аф минь советскяй позициястонк. Аф 
сянкса, штоба лездомс тевть петеманцты, а сянкса, штоба 
нолдавольхть алу ломаттнень кядьсна.

С и н я к и н а .  Во, во, самай стане...
Д а ш к а с ь .  Тяк кадонда, Григорь Семёныч, тянь тяфтак., 

Тяк. Минь сембе мольхтяма свидетелькс. Эста монь тя Лизай- 
кинць—прахсь штоба сяволезе —тапарямань. Сон...

М а р ф а  баба .  А коса сон—Лизайкин? Аф няендеви ка- 
Ти мес.

Са н о в .  Лизайкин, бабай, вастсонза. Мезе вешендсь—сянь 
и мусь.

Сембе ваныхть Сановонь лангс. Пауза.

Милицияса Лизайкин. Марса Чавкинонь мархта. Час ёт ся- 
возь. Куляксамс, кода синь пачкодсть тянди.

А т я к ш  ев. Кода —сявозь?
В а л д а е в. Мезенкса ?
Са н о в .  Районцта саф ревизиясь поддельнай документт 

мусь.

А т я к ш е в .  Не может быть.
С а н о в .  Может. И кой-кона ня документтнень подписывал 

"тон, Атякшев. Тейтьке сави кирдемс ответ.
Ф о м а т я .  Якай-якай кукшеннясь — колави. Салай-салай 

ворсь—пови. Пади, газетс тяштемаське—синь тевсь? Прась по- 
тясь кургстост, мрдафтомс ёразь.

В а л д а е в  {стясь). Мон содаса... кит тяштихне.
В а л д а е в а .  Тон? Содасак? И мезьге аф корхтат.
Д а ш к а с ь .  Кие? Азк!
Ф о м а т я .  Кие?
В а л д а е в  {няфна Атякшевонь лангс). Вага кие. Лизайки- 

нонь и свояконц Чавкинонь мархта.
А т я к ш е в  {кяжиста ваны Валдаевонь лангс, аф сразу). 

А тонць? Аф тон путыть кядьцень сёрмать алу и мярьготь 
полафтомс фамилияньконь? Аляньконь лемснон тиемс фами- 
лиякс—аф тон мярьготь?

В а л д а е в  {сетьмоста). Мон... Тапарямасть моньге. Эльбя- 
.день. {Сановонди). Прости, Григорь Семёныч... Повонь кячказ- 
зост. Ашень арьсе сразу...

В а л д а е в а .  Э-эх!..

Сценась шобдалготкшни.

К О Т О Ц Е  К А Р Т И Н А С Ь

Обстановкась—васенце картинань.
Сетьме илядь, валдста палыхть тяшттне.
Коста-бди ичкозде кулеви сединь комболфты, сетьме мора.
Кержн ширде лиссь арьсезь ащи К а т я с ь, кядьсонза тополень тараткя. 

■Сон куцсь крыле^щя лангс, лоткась. Куфкстась.

Ка т я .  Мес тяшкава ламос? Месендихть тнярс правления- 
сост? {Сязендьсыне тифтенянь тараткаста лопатнень). 
Ужели... {Ёрдазе шири тараткять). Аф, аф. Мезьге аф ули. 
4^Пауза).

Валгсь крыленцяста, саворне тусь ляйть шири. Лоткась, ваны види шири. 
Сяльде аф эряскодозь тусь берякть кувалма, кяшевсь кудть фталу. 
Морось сетьмось. Лиссь кержи ширде С а ш к а с ь, мяштец панжада.

С а ш к а с ь .  Сембе! {Летняй). Молян и азса: аре! Пялонк 
лре. Мон... мон... киян? Женихце... мирдце... Аляце макссь 
вал? Макссь!.. Мезь... {Яфодезе кяденц, мятярдезь яаладсь  
фкя вальмята, чакась). Катя! Панчк. Мон... тя...

Вальмясь панжевсь, варжакстсь К у з ь м а р я с ь .

К у з ь м а р я с ь .  Мезе эряви?
С а ш к а с ь .  Катясь... Коса Катясь?.. Мон сань...

К у з ь м а р я с ь .  Аяш Катясь! (Сёлгозе вальмять).
С а ш к а с ь .  Аш, да?.. Коса? (Летняй). Ульцяса?.. Учсаськ. 

(Мятярдезь ётась крыленцяти, озась алуце куцеманять 
лангс). Учсаськ. (Вешенди зепстонза папиросат,—мусь, ве- 
шенди спичкат).

Види ширде сай А т я к ш е в, жаднайста пухии эчке цыгаркаста.

А т я к ш е в  (мотордозь). Пачкодень... Арьсень: киян мон? 
Панда ровнай вастса, скала. А лиссь... шужярнян. Вдь кие?— 
Лизайкин—пужф псьпангсь суронц перьф вятнемань. А? По- 
зор! (Ёрдазе и шовсезе пильгалонза цыгарканц). Позор... И 
мзярда мон путнине кядезень ня ордерхнень алу? Ирецта? 
Конешна, ирецта. (Приметазе Сашкать). Тон?! Месть тон 
тяса?

С а ш к а с ь  (стясь). Кузьма Захарыч! Кельгома атявоськя- 
зе! (Эци палама).

А т я к ш е в (туткодозь ряфцодезе эсь эздонза Сашкать). 
Ворьть! Сявк шотцень, нолсиень лефкс!

С а ш к а с ь .  Мезе? (Летняй). Тон мес?.. Тонць максоть 
алязти вал... стирцень макссак тейне. Минь свадьбанди... сем- 
боньке анок.

А т я к ш е в .  Лоткак! Кодамовок вал... Тонь аляце жулик! 
Вор! Прохвост!

С а ш к а с ь  (гразязь). Кузьма Захарыч!.. Тон... Тон—отве- 
чат ня валхнень инкса. Отвечат!

А т я к ш е в. Отвечалень ба мон аляцти, ох отвечалень, слу- 
шай. Шукаделине понанц. И тоньге штоба больше пильге кит- 
невок тяса тяст уле! Кулить?!

Сувась куду.

С а ш к а с ь  (летняй). Мезе тя, а? Паньцамазь... монь, да? 
А мон сельган стирцень лангс. На (сельгсь, яфодезе кяденц и 
тусь).

Види ширде сайхть В а л д а е в  и В а л д а е в а .

В а л д а е в а .  Проста прявийска аф сявови. Ну Лизайкин— 
ся шарьхкодеви—мог всякай подлость тиемс. А кода вов тон 
пачкодеть тянди, шовореть синь компаниязост? Косоль пряце, 
мзярда путыть кядьцень ся сёрмать алу?

Ва л д а е в .  Валя! Ну мон жа семботь панжада ваймот азон- 
дыне. Лизайкин куйкс шарсь перьфкан—и тапарямань. Тонгозе 
тейне аноклаф сёрмать—мон и путыне кядезень.

Ляйть ширде лиссь К а т я с ь, эрязста тись несколька аськолкс 
Валдаефнень шири, но вдруг лоткась и мрдась меки.

В а л д а е в а .  Да мезьса всё-таки ускодязь синь эсь шире- 
зост? Надияфнесть, штоли, мезевок?

В а л д а е в .  Аш. (Пауза). Лизайкин, подлецсь, ревностть 
использовандазе. Рьвяце, дескать, Сановонь мархта... Сяс и 
Санов люпштай лангозт.

В а л д а е в а  (лоткась), А тон и верондать? Да-а... Аф стак 
нинге Козьма Прутковонь ули изреченияц; ревнивай мирдсь по- 
хож турканди. (Тусъ). .

В а л д а е в .  Турканди? (Тусь мелъганза). Значит, мон тур- 
кан, да?

Кафцьке кяшевсть.
Види ширде сай Д а ш к а с ь.

Д а ш к а с ь .  Ашезь моле мархтон. Мес тяфта светсь тиф: 
кие мялезт—ся лангозтка аф варжаксты, а кинь аф кельгат—сят 
педликс педихть тейть...

Каршезонза лиссь С а ш к а с ь.

С а ш к а с ь  (приметазе Дашкать). Дашка? Шумбрат, Да- 
шенька! Мон... гуляндан, Дашка...

Д а ш к а с ь .  Тевцевок сяка. (Лангсонза пеетькшнезь). А 
тяни и ёфси—тонць азорсь. Аляцень прважайть, штоли?

С а ш к а с ь .  Алязе... уды. Кудса.
Д а ш к а с ь .  Кудса? А тон кунара улеть кудса?
С а ш к а с ь .  Улень... обедшкада улень.
Д а ш к а с ь .  Так тон аф содасак?..
С а ш к а с ь .  Мон содате аньцек тонь. Лия мезевок аф эряви! 

(Фатязе Дашкать кядыпа). Аре. Прважате.
Д а ш к а с б  (тозордазе кяденц). Аф. Тейнек аф фкя киге. 

(Тусь ласькозь).
С а ш к а с ь .  Дашка! Норавак! (Тусь Дашкать мельге).

Види ширде сай С а н о в. Моли аф эряскодозь, арьсезь.
Каршезонза ляйть ширде лиссь К а т я с ь.

Ка т я .  Григорий Семеныч!
С а н о в  {эрязста шарфгпсъ вайгялътъ шири, лоткась, 

дивандазъ). Катя, тон? {Аськолдасъ каршезонза).
К а т я  {эрязста). Ну, кода, Григорий Семеныч? Мезе тяни 

ули? Обсужандасть заметкать?
С а н о в  {цютъке пеедезевсь). Обсужандаськ.
Ка т я .  Ну и кода? Мезе тяни ули?Мезе азсть колхозникне?
С а н 0  в. Клеветакс лувозь. Опровержения тяштсть, да нин- 

ге райкому сёрма.
К а т я  {кенярдезъ). Да? Мон тяшкав^ ризнань...
С а н 0  в {сетьмоста). Ризнать?
Ка т я .  Да, Ёньца вов шарьхкодьса, што сембось ся, Мезе

тяштьф колгат,—сембось аф виде, клевета, а клеветась минь- 
цонк честнай ломанти аф педи, но седись эсь лацонза арьси...

С а н о в .  Катюша!.. Спасиба. Тейне азондозе Валдаевась, 
кода тон... правленияв якать... Спасиба. (Кувака пауза).  Тон 
арьсеть колган, лятфнемайть, да?

К а т я  {нолдазе прянц). Да.
С а н о в .  Виде? И монга... Кодак приметайхтень эста, сама 

шистон, кудонтень ваксса... мяляфтсак? .
Ка т я .  Мяляфтса... Тон тядязень мархта как раз корхнеть.
С а н 0  в. Да, да. И тон нежедеть. Мон 'кодак варжакстонь 

эста лангозт, васьфтине вов тя, мянь ваймос ваны ванфцень, 
и... васенцеда эряфсон маряйне, мезе стамсь сединь комбрлфсь. 
Тейне-арам, мон кати-коса тонь няендихтень, содате тонь. Пе- 
жеть. Сяльде шарьхкодень, што няемс ашихтень няенде, но 
эрь шиня мялезель ба васедемс мархтот. Кда аф няйхте—тей- 
не мезе-бди аф сатни... Аф сатнят {ласковайста путозе кя- 
денц Катять лафтус) тон, тундань панчфкя!

Ка т я .  Мон? {Валом-валом велясь Сановонь шири и люп- 
штавсь сонь мяштезонза. Санов ктмордазе сонь). Монга... 
арьсень колгат. Кяжиякшнень алязень лангс, Дашкать лангс, 
эсь лангозон... Арьсень фалу няемс тонь... и пелень... виздень.

Крыленця лангс лиссь А т я к ш е в.

А т я к ш е в .  Чёрт возьми! Аф матодован—да на. Бта аф 
тодуфт, а кефт прялон. {Афтозе кургонц). И махорказевок, 
кода нарошна, аделавсь.

Са н о в .  Ши валдонязе! Кода тон эждить монь седизень! 
Мзярс мон учине тя тундать, тя васенце тяфтама тундазень, 
кона пяшксе заботада и ^адостьта...

Ка т я .  Тяддень тундать, да? Минь тя тунданьконь?
С а н о в .  Да, минь тунданьконь, вов тя мазы-мазы панчф- 

кять мархта! (Кемоста ктмордазе Катять и палазе).
А т я к ш е в {валгсь крыленця лангста, приметазень стирть 

и цёрать. Ювадсь). Эй!

С а н о в и  К а т я  цютьке аердсть фкя-фкада.

К а т я  {тревожафста). Алязе.
А т я к ш е в  {ювадсь). Таргамс аш, жених?
С а н 0  в {Катянди). Ашемазь сода. Архт ляйть шири. Мон 

нежедян тейнза. {Атякшевонди). Мутама таргамс! {Тись ась- 
колкс Атякшевонь шири).

К а т я  {ёрдась пря мельганза). Монга мархтот. Кармай сю- 
цема, монь тожа кялезе ули.

Марса маладсть Лтякшевонди.

А т я к ш е в .  Гм. (Сановонди). Тон? (Катянди). И тон? Гм. 
(Пауза. Шири). А тя аф кальдяв, пожалуй. (Сановонди). Ну, 
таргафтомак.

Санов таргазе партсигаронц, макссь папироса Атякшевондн,
сявсь эстейнза.

Ка т я .  Аляй!..
А т я к ш е в .  Ащек1 Монць няйса.

Крьвястезь папиросатнень, курендайхть.

Са н о в .  Илядьсь цебярь, Кузьма Захарыч...
А т я к ш е в .  Смотря кинди. (Пауза). Мезе тяни арьсят ти- 

'емс мархтон? Тага фкя выговор или кемоньшка кизос тюрьмав.
С а н о в .  Аф содаса...
Ка т я .  Или мезевок лиссь? Аляй!
А т я к ш е в  (бта эстейнза), Кода нинге может улемс эряф- 

са... Кие тя Лизайкинць? Куштаф нупонь. А сон, тя нупонць, 
аф моли ярмакокс тиемань. Симондень мархтост—виде. Жало- 
бать подписандайне—виде. Ульсть кальдяв ширене. Но доку- 
ментонь подделкаса мон ашень участвонда. Виде ваймот тейть 
корхтан, Григорий Семеныч. Верондамак.

С а н о в .  М-да... Кальдяв, што шарьхкотькшнетяма минь 
поздна. Но, арьсян, тонь эльбятьксне аф сяшкава ни стапт, 
штоба вятельхть тюрьмав.

А т я к ш е в .  Кда тон простиндасамак, лездат...
С а н 0 в. Мон аф кяжень кирди ломаньда, Кузьма Захарыч.
А т я к ш е в .  Тянкса спасиба. Мон ванды суван ширезт. Ка- 

лякондатама.
С а н о в. ПЬжалуйста.
А т я к ш е в .  \ \у  (венептезе Сановонди кяденц), вандыс. Гу- 

ляндада, мзярс оттада... А тейне думандамс эряви, лама ду- 
мандамс.

Тусь, сувась куду.

Ка т я .  Мезе лиссь алязень мархта? Гриша!
С а н о в .  Лизайкин и Чавкин документт подделывали, сянк- 

са синь сявозь милицияв. Ну, а тевсь ульсь эста, мзярда Кузьма 
Захарыч председателель.

Ка т я .  Эста тейнзонга пови?
С а н 0  в. Азомс стака. Надиян, сон аф пяк мувор.
Ка т я .  Да? (Люпштавсь Сановонди). Мон аньцек тейть ве- 

рондан. Ськамот. Кода тон азыть—стане и ули, да?
С а н о в  {пееди). Аф фалу. Коста тон сяда цебярь мяль 

азат—ули тонь дацот.
Ка т я .  И ульхтяма минь кода фкя коряньцта кафта юрхт, 

да? Мяляфтсак, кода Павленконь ,Верность“ рассказсонза?

С а н о в .  Да, кельгомнязе, да. И карматама минь касо.ма, 
панжема... Вдь минь тунданьке аньцек ушеткшни! А инголенк— 
кели, оцю ки. И монь пяк мялезе сявомс тонь кядезон {ке- 
подезе сонь кядезонза, люпштазе мяштезонза) и кандомс тя 
киге коль инголи и инголи...

Ка т я .  Ой, аф! {Комотсь кядьстонза). Беремасот канне- 
макс улемс монь мялезе аш. Мон ёран мархтот, Гриша, молемс 
фалу серцек, а аф нюрьгомс сялдазозт кярьмотьфста. Молемс 
и аф ляткшнемс эздот!

Са н о в .  Серцек? И кодама жа молодецат тон, Катенька! 
(Палазе).

Моразь лиссть стирьхть-цёрат, ётксост гармошканц мархта мятярди
С а ш к а с ь  и Д а ш к а с ь .

Д а ш к а с ь  {пяк дивандазь). Вона мезьса тевсь! {Морсь 
лоткась).

В а й г я л ь х т ь : — Вага косот салавань сускихне.
— Поводе.
— Ну, месть юватькшнетяда? Сашка! Тар- 

гака!
С а ш к а с ь .  К чёрту! Сембе—к чёрту. Кштида, трам-ля- 

лямть коряс.
С а н о в  {маладсь Сашкати). Дай-ка мон варжаса.

Пауза.

С а ш к а с ь .  Маштат?
Са н о в .  Да кода-кода кштифтте.
С а ш к а с ь. На {венептезе гармошканц). Няфтьк талант- 

цень.
Д а ш к а с ь .  Григорий Семеныч, сербиянкать!

С а н 0  в морасы сербиянкать. Д а ш к а с ь лиссь кругти, морай ча-
стушка.

Д а ш к а с  ь.
Марька ялгай, листя кругти, 
Няфтьсаськ минь китяма. 
Работаме тячи лац,
А тяни минь кштитяма.

С т и р ь х н е н ь  э з д а  ф к я с ь  {лиссь кругти, дробонь пик- 
созь ётась кругова, лоткась и моразевсь).

Кулень, ялгай, вайгяльняцень,- 
Славаньконь аф прафтсаськ. 
Аньцек улель гармонист,— 
Минь кштимаса сафтсаськ! .

Д а ш к а с ь .

Шачень-касонь велеса,
Тяса цёра кельгонь.
Мувсть корязон сяда отькорьхть,—
Кельгомазень нельгозь.

С а н 0  в апак учсек моразевсь мордовскяй танец.

В а й г я л ь .—Правильна! Кельгса марстоннеть!

Ушедсь мордовскяй танец. С а ш к а с ь ащи ширеса, К а т я с ь—Са-
н 0  в 0  н ь ваксса.

Панжевсь Атякшевонь кудса фкя вальмясь, варжакстсь А т я к ш е в с ь ,
сяльде К у з ь м а р я с ь .

К у з ь м а р я с ь  (Катянди). А тон мес, стирькай?

К а т я с ь нежнайста сявозе С а н о в о н ь  кенярьбакарь видеста 
кядьта, цютьке люпштавсь тейнза.

3 а н а в е с.

Илья Девин
I

ИНЖЕНЕРОНЬ СЁРМАТ

(Колмоце сёрмась)

Мон аф содаса тейть кода мярьгомс,
И аф азса мезяма тон арьсеть.
Аньцек няйса эсот, цёра, эрьге 
Стама, конань тонцьке ашить марьсе.

Тон, конешна, шарьхкодьсамак, мезе 
Тяфта азомс ёран сёрма вельде.
Келькте воляшицень инкса, пежеть,
Кода, пади, кинге ашень кельге.

Значит, целинасат. Молодецат!
Шнате седивакска, кода ялгань.
Тяни мон тонь казенте приветса,
Кода тон заводста кучсеть ялань.

Сёрмацень тонь лувоськ МТС-са,
Келес лувоськ, а народта ясаль!..
Сембе, маряк, фкяняньбес шнайхть эсот, 
Хоть аф содатядязь шамас тяса.

И пяк эняльдсть тяштемс тейть фкя строчка, 
Што синь арьсихть лама, лама пара 
Тонь од кисот, конань аньцек кочкать,
Хоть и мяльсот кирдить сонь кунара.

Значит, Казахстанцат. Инженерат.
Мон пяк радан, сельмодян лияста...
Катк мзярс палаткаса тон эрят,
Но вдь сянкса кеподят од васта.

Пинге сай и миронь картать лангса 
Появай палаткацень вастс веле,

Сяльде ош. Конешна, тиемс тянкса 
Лама сави тоса тейнть келёс.

Сёрмадат; цють скушна тевда меле. 
Шарьхкодьса. Монь тожа улендсь стане. 
Тянь эзда монь койсон аш месть пелемс,- 
Сявость да ся скушнать тоста панесть!

Кодане?
Мон азондса, вов кулхцонтт:
Мяляфтса, илядь.

А молемс коза?
Васта аш, нюрьксян, бывала, кудсон,
Ну и папиросада уш нозан...

Арьсян: тяфта тевсь вдь ули осал,
Тяфтане Обломов лаца арат!
Ну-ка, брат, студентонь эряфсь коса?
Мес тон ранакиге эздон шарат?

Тиеме эсь ёткстонк, МТС-са,
Драмкружок (да кодапт мувсть артисттне!) 
Няфтеме фкя актса ёмла пьеса—
Ну, брат, эх и кенярдсть трактористтне!

Сяльде тусь минь тевоньке. И коста 
Появась оркестр, мувсть и вайгяльхть. 
Глинкань операнзон путт хоть проста,— 
Сяшкава синь велень клубса кайгихть.

I

Тернемазь мзярксть Культурань куду,
И концерттне ётнесть пяшксе залса.
Так што, брат, катк тяни скукась уды 
Коса-коса ташта шужярь валса.

Тейнек жа, од ломаттненди, кивок 
Улемс бодрайкс косовок аф шоряй:
Шить минь эздонк лиси трудонь ливозь, 
Ваймосемста седиеньке морай.

Тиемс радость эряфсонк—тевсь минцень,— 
Тят ужяльде аньцек тянкса пингцень!

Биде, ученттама инжихть ошста 
(Надияфтсь Культурань министерствась)
А мзярс синь срхксихть да сайхть тоста,— 
Тейнек учсемс ся аф интересна.

Ну, а.главнайсь, штоба ризф аф няемс,
Штоба кудса марялить лац пряцень,
Васенцесь, тейть эряви рьвяямс,
Омбоцесь, тонь улеза рьвяце.

Тянь ширде примеронди вов монцян: 
Мяляфтсак, тейть тяшнень стирень колга,
Кона мархтон тяза ардсь вагонца,—
Тяни сон—рьвязе, лемоц—Ольга.

Тязк работай звеньевойкс колхозса,
Кельгсы тевонц, кода идсь идняканц. 
Овощанзон мархта афи озси—
Стаки опытонзон мархта якай.

Тонафни заочна институтса,
Кулхцондсазь учёнайхне сонь валонц.
Сяс лияста ванан, бта кудсонк 
Сельхозинститутть сянь филиалоц.

Споряйхть помидоратнень кувалма 
Коста-бди северста саф ломатть.
Тяса ни минь Ольганьконди вал макст,— 
Овощатне тейнза знакомайхть...

Тейть привет сон седиваксста кучи 
И знакомондамс портретцень учи.

Ну, а кда случай лиси стама,
Пади, сельхозвыставкав кучтядязь,—
Шархт минь пялонк инжикс хоть аф ламос, 
Кода родной брадоньконь учтядязь.

Ванцак, кода эрятама тяса,
Няйсак> мезе тиема ня ёткнень.
Кода сендикс кукурузась касы,
Хоть и сонь изь сотце ня райоттне.

Ванцак тозерть, кона кенерсь лядемс,
Кона бта стена пильге лангса.
И концерт, конешна, фкя илядне 
Няфттяма тонь лемозт паксянь станца.

Ванцайть мастерскоеньконь, синь анокт,
Мялезт туйхть, монь койсон, аньцек няйсайть... 
Значит, стане, инжикс мияь учтама 
Эсот, кода корхнихть, оцю мяльса.

А- мзярс тяштть сёрманя, приятель, 
Азондыть эсь сатфкснень Казахстанца. 
Содак, што миндейнек эрь куляце 
Сембонди учф радостть тоста кандсы.

Кда ни беда тонь лиси кисот,
Васень кизоть—кяттнень, ватт, тяйть ноля. 
Тяфта мархтонк эрси, брат, тя шиса, 
Сяськонди жа аньцек ломанть воляц.

Мяляфтсак, директорсь корхнесь сельмос, 
Козк заводу саме, сяколь валоц:
Эрендят—толть потмосовок кельмат,— 
Покодят—хоть коса палозь-палат.

Видец алять. Тяни эряй ётксонк 
Тёжятть километра вельфке киньке, 
Сякокс, азса видеста, аф лоткси 
Касомда, хоть коса, ялгаксшиньке.

Ульхть шумбра тон, казахстанскяй ялгай, 
Лст привет эсь коллективцти эздонк,
Катк фалу тинь тоса ули валда,
Катк тинь тевсонт арьсеманьке лезды.

А заводу тяшттяма дай сёрма;
Коса тяза уле—Казахстанца,
Украинаса, Туркменистанца,
Северса иль 10гса, коса ванцак 
Улихть минь заводстонк пакся лангса 
Цёрат, што хоть сембе масторть шарка, 
Оцю мяльса, кода маштыхть, ванфтсазь 
Минь заводоньконь кунардонь марканц!

1955 к.



^ 0  %и %и %и %и %и ^и к̂» %и |̂# ^  %илр ♦р®

. Я в а н  Чигодайкин 

НУМА ЛАНГА

Пси.
Шись жаряй менельть коньцта.
Кенерсь тозерсь.
Кенерсь розсь.
Тядде васендекс районцта 
Нума
Лиссь „Заря“ колхозсь.
Нума ланга 
Пяк аф ваймат—
Тозер прятне 
Нюрьгсть кумбрякс...
Паксять ланга 
Од комбайнат 
Фкя-фкянь мельге 
Ётайхть рядкс.
Эрь штурвальнайсь 
Кинц лац ванцы,
Сёрось тячи 
Коське пачк.
Сай машинась,
Бункерть шамдсы 
Апак лотксек—молембачк.
...Самосброскась фатнезь-фатни,
Сёрапрятне сюконяйхть.
Пацянза сонь, бта мацинь,
Тозерть мяндихть 
И утяйхть.
Молотилкась—
Рангозь-ранги,
Лочазь-лочай,
Прятне шулкфт.

Фатясь авась 
Щуфтонь цянга,
Ёряй полканяти пулфт. 
Нуйхть и тяляйхть 
Стирьхть и цёрат,
Аш синь сиземасна фланкс. 
Кенярьфттянза золот сёрось, 
Афи тяльги тинге лангс. 
Морось перьфке 
Афи лоткси;
Планонц пяшкодьсы 
Колхозсь.
Ки трваста 
Тополь ёткста,
Тусь ни станцияв обозсь. 
Ардыхть...
Лиссть ни пандти лоткста— 
Инголест синь 
Шачем ширсь.
Эрь машинать кузов бокса 
Тя штьфтол ьхть 
Колма букват; „МИР“.

1955 к.

Сергей Ларионов 

АРХИП АТЯНЬ ЁЛКАЦ

(Рассказ)

Архип атя омбоце шись ни мянцесы копонц, лакси и ин- 
зеткшни кодама-бди кафта полянат. Даря бабац аф весть ни 
кизефнезе, мезе сон тяфта куфци-лякси. Но атясь аф мяль- 
вельде отвечэсь:

— Няемок эряви, баба.
— Мезе тага эряви? Ванфтолить эсь пряцень малость. Праят 

пильге лангста, тага сават каннемс банява.
— Банясь—баня, а тевсь эсь кинц содай, баба, —работанц 

вельхксса комадонь прят отвечась атясь.—А тон тяйть эцек- 
шне сельмотнень коза аф тевце. Вона куцть пянакудлангс да 
тяк юмафне зря веть.

Даря баба тяни прокс шарьхкодезе, конашкава кольсь- 
каладсь сонь атянц обуцяц войнань кизотне.1ь, а сяс тячивок 
изь карма перечиндамонза, лаподезе копозонза ташта шаль- 
нянц и куцсь пянакудлангу.

Смоленскяйть перьф эряйхнень модасна толфтома шяйсть- 
рязсть фашисттнень пильге алост. Бомбаса и петляса эвфнесть 
тостонь ломаттнень эса равжа свастика мархта молодчикне, 
штоба синдемс русскяй народть волянц. И вов тя пингть, кода 
ведь лангса вайсь, няевсть ломаттнень обуцясна: финцне ульсть 
лафченят, а сяс тёждяста мянцевсть и синневсть, омбонцне 
кирдсть, нинге сядонга кемокстасть, кода эшентьф кшни. Ло- 
маттне исть радованда ши валдти, сембе эрсесть веть: веть 
васетькшнесть, веть тошксесть, веть тушендсть лову вирть 
потмос. Исть кайге тяни ингольдень весяла паксятне и вирьх- 
не. Исть кулендев нармонь вайгяльхть, исть мушендов зве- 
рень пизот. Аньцек туста вирть потмова качадсть партизат- 
тнень землянкасна.

Погорелова велесь Архип атяти ульсь аф шачема-касома 
вастокс. Но сон, кода сире тума, нолдазень тя вирю крайти

корянензон. Ниле кизода инголе сонь тяконя цёрац аделась 
педагогическяй институт и кучезь сонь тя велень средняй 
школати преподавателькс. Аф мяль вельде и аньцек бабанц 
сельмоведензон сюнеда Дрогин Архипсь сась тяза эряма эсь 
Мордовиястонза. Васень пингть Погорелова велеса пяк кува- 
каста тарксевсть тейнза шитне и ветне. Меле, штоба аф ащек- 
шнемс тевфтома, Дрогинць арась школати сторожкс. Мзярда 
ашель мезе тиендемс, сон сувсекшнесь колхозонь конюхов- 
кав, тонафнезень эсь промыслазонза—хомутинань и ашконь 
стама—од конюхнень. Лияста стак ащемда крьвяснезе труб- 
канц, нежетькшнезе конюховкань стенати копонц, малость 
фалендазь азонкшнезе, кода сон касфнесь эсь колхозсонза тя- 
желовоз породань цебярь алашат.

— Сонць Семен Михайлович Буденнайсь кучсесь Кремля- 
ста телеграммат!

Кодак ушедсь Отечественнай войнась, Дрогин Архипсь и 
сонь бабац прважазь эсь цёраснон фронту. А июльть песта 
получасть шавоманц колга каготт. Тя стака кулясь керозь- 
керозень атятнень-бабатнень. Синь мархтост марса ризнасть 
сембе преподавательхне и ученикне. Школань залти повфтазь 
од Дрогинть портретонц. Сонь прясонзоль танкистскяй шлем. 
Портретть перьфпяльде ашкодозь равжа лентаса. Аф лама ши- 
да меле портретть кандозь школань сторожкати, а Даря баба 
ужестонь шраснон лангс латцезень Мика цёранц книганзон, 
тетрадензон станяк, кода синь ащекшнесть, мзярда Микась 
электрическяй лампочкань валдть ала аноклакшнесь урокс.

Сядонголе Дрогин Архипсь шуроста, аньцек праздникста 
праздникс, варчсезе винать, а тяни сидеста эздонза яфиесь 
вина шине. Весть илять Архип атя ёжензон маштомс симсь 
винада. Шодяф сакалхт и веры сельмот сон меки-васу поздна 
вес урясь ульцять туркс и оцю вайгяльса сюцесь, што „юмаф- 
тозь“ тряйнць-калмайнц.

— Ой, кумай,—тошксесть Даря бабанди орта лангса сосед 
аватне,—бта властть эса сюци атяце. Клокса гразяй тона шири...

— Марнек лиссь ёнцта Дрогиноньке,—корхнесть омбонц- 
не.—Пейхть пори сембонь лангс.

Эстоньбере марнек полафтсь Дрогин Архипть обуцяц. Сон шу- 
роста лисендсь ломань ёткс, исце кельге лама корхтаманц. Ань- 
цек покойнай цёранц учениконзон мархта, кода и сядонголе, 
корхнесь ласковайст^ и макссесь тейст марьхть школьнай садста.

Сентябрень фкя веня Дрогиттнень шобда сторожказост, 
апак стукак, кенордазь сувась школань директорсь. Ушеса 
хоть и аф пяк якшамоль, но сон ульсь наряжаф вазьса и ко- 
жанай пальтаса. Дрогиттнень кудса аш кашт молиель.

— Удотада?—саворне кизефтсь директорсь.
— Аф,—пшкядсь атясь и кенордазь нолдазень шуфтонь 

кроватьстонза коськана пильгонзон.—Озак. Мон сейчас панд- 
сайне вальмятнень и крьвястян тол.

— Аф эряви,—лоткафтозе атять директорсь.—Тяфтак сяда 
пара. Вов мезе, Архип Никитыч, и тонга, Даша бабай, срхкада 
куроконе: клубть каршеса учи автомашина. Паршиентень эзда 
сявода аньцек мезе эряви.

Ков тяфта срхкафтсамасть?—кизефтезе пянакудлангста 
Даря баба и сонць кенордазь срхкась валгома.

— Тутама эвакуацияс. Васенда Гжатскяйть малас, а меле 
няеви коза. Пади Можайскяйда ичкози тутама. Да куроконе, 
а мон ласькан Крутилиттнень инкса, синь тожа кафцьке цёрасна 
тюрихть, сяс тейстка аш кода лядомс фашисттнень кядьс.

Директорсь кярьмодсь ни кенкш кундамати и срхкась ли- 
сема, но эстокиге сонь лоткафтозе кудазорсь:

— Минь козонга тяста аф тутама. '
— Месть тон, Архип Никитыч?
Атясь мезевок изь отвеча. Директорсь нолдазе кядьстонза 

кенкш кундамать и аськолдась меки куд кучкати.
— Тя месть тон, Архип Никитыч,—тага саворне кизефтезе 

сонь.—Тон ладняс думандак, мезе ёрат. Содасак, мезе тиихть 
мархтот гестаповецне? Да вдь тейть ули ков тяста тумс: куду, 
Мордовиязт. Вдь тон войнада инголе срхксеть. Даша бабай, а 
мес тон аф каштордат?

Пянакудлангста кулевсь, кода салава авардсь Даря баба.
— Мезе мон тиян, марнек ёньцта лиссь атяньке.
— Аф тонь тевсь, срхкак, кли мяльце и архт.
— А месть, Даря бабай, аде тонць,—тага ёфси спокойнай- 

ста пшкядсь директорсь.
— Ков тейнь? Да коза тя уродть кадса ськамонза.
Атясь аньцек кяжиста мзнась и оду эцесь одеаланц алу. 

Кудть эса аш кашт моли, аньцек кулевсь „ходикнень“ чака- 
масна. Директорсь щафтозе вазенц.

— Шарьхкодте,—кяжень пачк пшкядсь сон.—Ашихтень 
сода, атя, кинь пула песта керфат...—Сон ряфцедезе кенкшть и 
лиссь сторожкаста.

Омбоце шиня иляденди вели сувасть фашистскяй мотоцик- 
листтне, и велесь, кода сеель, ашкодсь синь эздост.

Аньцек кафта недляда меле Дрогиттнень шири сувась со- 
седсна, Солитась—кели лафту, тюжя уса колхозниксь. Сонь 
саворне читордсь шуфтонь кержи пильгоц, мзярда ётась кудть 
кувалмова шрать ваксс. Нинге васень кизоть, мзярда Дро- 
гинць сась Смоленщинав, Солитась сонь тернезе идень кстин- 
дама, а видеста азомс одс шачф стиренцты крёстнай батькакс.

Кулить, кум,—аф озадонь седихть ушедсь Солитась.— 
Собранияс тердихть.

— Содаса. Илять сашендсь пялон сонць Дрынць.
— Корхтайхть, кодама-бди инь главнайсна, генералсна сась, 

штоль. Мезе-бди азыхть.
— А тейнек сембе сяка? Хоть пинесна саль...—срмаф ко- 

нят отвечась атясь.—Архт, мельгат монга шаштан.

Мзярда Дрогин Архипсь пачкодсь площадть малас, тоса ни 
ульсь ведьгемоньшка аля и ава. Синь перьфкаст кавалкс^шарсь 
велень старостась Зюкинць—кувака, лысай, щукань нярькс 
ащи, якстерь сакал атясь. Революцияда инголе тя Зюкинць 
служась волостной писарькс, а мянь войнать ушедомс работась 
„Заготлес" контораса бухгалтеркс. Немецнень пингста сембе 
велесь тейнза кармась мярьгома „Дрынь“.

Сембе народсь дивандась, мзярда няезь Дрогин атять. Сон 
мольсь ватьф кямоса, стяда кандозе сеентьф сакалонц; сенем 
сатиновай панаронц ланга мяштьсонза пиндолдсть кафта геор- 
гиевскяй крёст, конатнень сон получазень пцтай нильгемонь 
кизода инголе Манчжурияса русско-японскяй войнать пингста. 
Бта ашезень примета ломаттнень сельмованфснон, сон ётась 
сембонь вакска и арась сембода инголи, доскаста кой-как тиф 
трибунать малас. Трибунать перьф арсесть гитлеровскяй авто- 
матчикне, синь прясост ульсть каскат.

Эстокиге сась легковой автомашина, конань эзда важнайста 
лиссь седой, но нинге эсь эрьгасонза генерал. Мельганза 
валгсть ниле офицерхт. Рузонь тапаряф кяльса сон мярьгсь 
велеряйхненди тиендемс сембонь, „мезе вешихть кядьстост 
колмоце империянь власттне“. „Кда кие кармай кирдема соткс 
партизаттнень мархта—ули пондаф“.

Корхтаманц аделамда меле генералсь серьгядезе Дрогинть, 
цебярь ломанькс токазень сурсонза атять мяштьста георгиев- 
скяй крёснень и кизефтезе:

— Няйса, аф кальдявста служать оцязорценди? '
Атясь видептезе марнек теланц и, бта пикс, таргавсь гене- 

ралть инголе.
— Так точно...—и ашезе сода кода мярьгомс фашистскяй 

начальникти прибавазе:—ваша честь.
— Мольедец! мольедец!—аф аруста пшкядсь генералсь ру- 

зонь кяльса и сонцень пеедезевсь аньцек кержи курга ужец.
Нилецьке офицерхне, конат ащесть генералть перьф, кода 

командань коряс, тожа пеедезевсть атять лангс. Генералсь ла- 
дязе прястонза доскакс ащи фуражканц и валгсь трибунаста. 
Свитац прважазе сонь велень од школати, коса ащесь немец- 
кяй штабсь.

Тяда меле Дрогин атяти панчсть кой-коза кинят. Весть 
ёткшиста илять фон Граббе капитанць, конань коськана, кува- 
ка шамац и оржа шалхкоц кирпицень кондямкс тиендезь сем- 
бе прянц, атять арфтбзе сембе велеть кувалмова „опельса“ ба- 
няв. Тяни синь генералсна ёрась парямс „русскяй тяльмоняса^, 
а сяс атясь эрявкстсь указовама, кода уштомс и эждемс ба- 
нять.

Эстоньбере Дрогиттнень семьяснонды сиянь пиземкс ушедсь 
прама павазсь од властть ширде. Сембе няезь, кода сёксень 
фкя коське шиня Дрогинць немецонь алашаса усксь вирьста 
колма метрань кувалмоса олгонят и перязе частоколса шко-

лань садть, конань тяни лувондозе эстейнза казнекс. Велеряйх- 
нень сельмотьфтезень пенганзон лангс, конатнень усксезень 
стане жа лия масторонь алаша лангса нинге коське киге. Куд- 
ста кудс азондозь, кода Дрогинць каннезе эсь квартиразонза 
школань директорть паршиенц.

— Мезе тиендят?—сельмоведеньбачк корхтась Даря баба.— 
Мезенди тейнек лиянь паршись? Тон кулхцонтт, Архип, мезе 
колгат корхтайхть велеть эзга.

— Аф тонь тевсь, —уркстозе сонь атясь.
Даря баба комафтозе прянц и сяда лама мезевок изь 

пшкядь.
Тялось ушедсь рана. Ловсь, кода ляпе вата, маразень вирьх- 

нень, куттнень и китнень. Моросне нинге сёксенда няфнезь 
эсь пряснон, эйсь эчке вельхтордаса вельхтязень ляйхнень. Од 
кизода инголе Москуть ширде Погорелова велеть пачк тар- 
гавсть кувака колоннат, обост, тягачне усксть мельгаст авто- 
машинат. Велестонь немецне нинге сядонга кяжиясть веле- 
ряйхнень лангс и клубть каршес пондасть колма колхозникт, 
сяс мес бта синь лезнесть партизаттненди. Школась изь работа. 
Велеста кой-кит семьянек вирень кинява шаштсть востоку 
минценнетнень ширес. Сяда смелай алятне и нльне аватне 
добувакшнесть эстейст винтовкат, автоматт, а лиятне повф- 
несть копорезост дробовикт и веть тушендсть вири. На- 
родти пачкотькшнесть кулят, што Якстерь Армиясь вяти 
наступления сембе фронтова и гитлеровецне потайхть кие ков 
муй ки.

Фкя кельме вене школань сторожкати сувась Солита Мак- 
симсь. Сонь вазец и полушубкац ульсть марнек вельхтяфт 
ловса. Усанзон песа нюрьгсть эйнь пилькскат. Апак шумбрак- 
снек сон кавлалдонза таргась мезень-бди сюлмоня и путозе 
шрать лангс.

— Кандыне урняцень, варцень, кум,—пшкядсь сон Дрогин- 
ти,—мяляфтсак, тунда сявондине. А вов хозяйказе кучсь ка- 
тушка равжа сюре, конань сявондезе пандомда.

Даря баба кеняндсь конакти, конац мекольдень пингть шу- 
роста сувсесь пялост.

— Озак, кум,—кенярдезь нардазе фартуксонза табурет- 
кать.—Каяк одёжацень, эшть. Кода касонды „крестницаньке“? 
Мезенди тяфта вдруг кандыть урнять и сюреть? Может, тага 
эрявкстыхть?

— Спасиба, кумай, аф эрявихть,—пейнь пачк пшкядсь Со- 
литась.—Сявондине, тяни саты, сявость меки.

Няевсь, што Солитась ёрась марнек ароптомс совестенц и 
мезьсонга аф лядомс шумуста Дрогиттненди. Сон ащесь стя- 
да, нльне ашезень юкссе ор пунянзон.

— Эвфнемон сать?—пеедезевсь Дрогинць.
— Мон аф офтан, штоба эвфнемс тонь, а кда шарьхкодеть, 

кум и радняй, то азса: мон эрян эсь масторсон и ярхцан эсь

кшидон-салдон, кодапт синь тяст уле. А тейть, улема, неме- 
ценнесь сяда танцти.

Ня валхнень азомста няевсь, кода трнатсь Дрогинть ку- 
монц шура сакалняц и кенордазь аськолдась ёфси кенкш по- 
рогть малас и трнаты кядьса фатязе кенкш ручкать.

Даря баба эвотьфста шуфтомсь куд кучкати и учсь оцю 
кяж атянц ширде. Но Дрогинть лангс, кода мярьгондихть, бта 
карувок изь шятя, ёфси озадонь седихть кеподезень кумонц 
лангс сельмонзон и стаки кичкорготф курга ужет отвечась:

— Хоть монь инксон ни афолеть ризна, кумняй. А кда 
корхтамс кормилецть-кшить колга, то азса, што монь потмозе 
всякай сускомда аф атказай. И азса, кати-коста шкайсь пач- 
фтезе сонь тяза. Шиненц коряс аф содасак, коса сон шачсь, 
коса кассь, может и эсь моданьконь лангса,—Мекпяльдень ва- 
лонзон кудазорсь азозень саворне, шалхконь пачк и шарфтозе 
прянц.

— Месть, аф мялезт виде валне,—нинге сяда кяжиста 
пшкядсь Солитась.—Азк, мезьса аерданзе смоленскяй модань- 
ке? Мзярда сать Мордовияста, кальдявста, штоли, васьфтензе 
веленьке? Или ашу няйсь сельмоце? Цёраце кельгома ло- 
манькс лувондовсь, седи вакска тонафтсь шабаньконь эса. Ис- 
це ужяльде од эряфонц и эсь масторонц араламста путозе 
прянц. Однек-сиренек ризнасть инксонза. Визделеть цёрацень 
эзда.

Даря баба мзярдонга изь эцекшне алянь басняс, но седиса 
марнек кирдезе Солита кумонц ширенц, а сяс, штоба кяшемс 
эсь сельмоведензон, комафтозе прянци ушедсь пульхкома коць- 
карганзон мархта. Тянь шарьхкодезе Солита, а сяс сяда смел- 
ста ушедсь.

— Визделеть, кум, куломдот инголе пулоцень шарфнемда. 
Или Дрынти' сельмодят, старостакс ёрат? Ватт, сайхть вирьста 
хминнетне, синь аф кармайхть ванома, што цёраце ульсь храб- 
рай танкист. Кульсак, мезе корхтан, кум?

— Может, тон партизаттненди молят и азондсамак?—ёфси 
аф пелезь отвечась Дрогинць.

— Тянь мон монць содаса.
— А мес, архт... мтлфтк шуфтонь пильгцень.
— Катк пильгозе шуфтонь и аф пчкяй, сянкса кядне тазат 

и сельмозе виде,--аф эльбяди. Шарьхкодить? Да месть толка- 
вамс. Аф фкат мархтот киньке-яноньке.

Нльне апак прощандак Солитась шаркстсь и тостядезе лаф- 
тусонза кенкшть. Акша качамкс яфодсь кудти кельме шиньфсь 
и юмась сон скомнятнень и шрать алу.

Кумонц тумда меле Архип атясь аф ламос ащесь думан- 
дазь и ванць цёранц портретонц лангс. Сяльде сявозень кяде- 
зонза аноклаф кафта брусонзон. Трнатсть сонь кяденза, нинге 
сяда пяк срмазевсь седой лохматай сельмошурьхконзон велькс- 
са коняц и ушедсь долатаса работама. Лияста путнезе шири

долатанц, жепканяса 1\^ерсезень брусонзон и мезень-бди колга 
ламос думандакшнесь,

Роштувань карша шобдава кие-бди зярьфтсь кудонгольдень 
кенкшказост. Даря баба васенцекссь комотсь вастстонза.

— Архип, кинь-бди шкайсь канды пялонк? —пянакудлангста 
пшкядсь бабась.

— Вармась, небось,—пшкядсь Архип. атясь валенканзон 
ш.амста.—Кие тяшкава рана якай-шяяй? Тага ушеса уфай лов.

— Ой, аф вармась!—омбоцеда стукамда меле пшкядсь Даря 
баба.—Аф содаса мезень седиса, но тя ломань стукай. Архт, 
панчк!

Атясь афтозе кержи пиленц, Тяни ни вишкста кулевсь уль- 
цянь кенкшкять зярьфтемац. Сон лаподезе копозонза оронц 
и кенордазь лиссь кудонголи и шашфтозе кенкш неже- 
демать.

Куду азорда инголе сувась акша шяярь фон Граббе капи- 
танць, конань якшамть эзда марнек сенемсь нармонь нярень 
кондяма, кувака шалхкоц. Лангсонза ульсь сукнаса вельхтяф 
кедень ор, а сяс атяти сразу изь содав гитлеровскяй офицерсь. 
Сонь мельганза куду колай катокс эцезе ронгонц велень ста- 
ростась Зюкинць, кона кандсь кядьсонза мезень-бди арзяня. 
Тол валдть инголе кифтолгодсь сонь лову сакалоц, конань 
потмоста няевсть пялес мзолготф калкс ащи сенем губанза.

— Кода тевоньке шашты?—нинге кенкш лангста кизефтезе 
фон Граббесь.

— Ой, да минь кудоньке нинге апак урядак,—мирденц инкса 
пшкядсь Даря баба.—Аньцек стяме.

Дрынь старостась, пкндолфтомок галош пря кучканц, колай 
катокс ётазе сембе куд потмоть и сельмоса шарозень сембонь» 
мезе коса ащесь. Сяльде сон арась офицерть фталу, вадяпто- 
зень пилензон фталу сеентьф лядыкс шяярензон и тага кенерсть 
ни кяденза сявомс атять инзетьф брусонзон и арафтозень синь 
фкя-фкянь туркс.

— Тяк навсе нярцень, коза аф эряви,—уркстозе атясь ста- 
ростать и тозердазень кядьстонза эсь брусонзон.—Озак, госпо- 
дин капитан, а тевозень кувалмова, дай аньцек пинге, эвондай 
сёра и эвондай тинге.

— Мезе, мезе азоть?
Офицерть инголи кумбрякс эвондась старостась.
— Дрогин Архипсь, ваше благородия, мярьгсь сембе ули 

тиф эсь пингстонза.
— Замольчать! Аф тонь шава пряцень тя тевсь,—ювадсь 

Дрынть лангс капитанць. И шарфтозень кштралксокс ащи сенем 
сельмонзон азорть лангс:—Минь содасаськ тонь пингцень и 
тинкцень, мала-мала парста содасаськ.

— Месть тон, господин Граббе—ёфси озадонь седихть от- 
вечась Дрогинць. —Зря седицень архтат. Тя мон шутендан, а 
тевсь ули тиф.

— Тонь сидеста кувака эряй кяльце,—тага пялес немецокс, 
пялес рузкс ушедсь капитанць.—Озонтт шкайти, што монь ге- 
нералозе тонь возьси мархтот „старый зольдат^, „старый золь- 
дат“. У-у! русскяй шини тува!

И капитанць кеподезе атять лангс кенерьбакаренц, но са- 
ворне нолдазе меки и няевсь, кода шерьхксь сонь кели улоц.

— Месть калафнят потмоцень, господин капитан,—аф веся- 
ласта пшкядсь Дрогинць.—Азк, их честь генералти, што сем- 
бось ули анок.

Офицерсь и старостась лиссть сторожкать эзда. Мзярда лот- 
кась кулевомда синь пильге алост моцорды свежай уфаф ловсь, 
Даря баба таргазе шрать алда фкя брусокть и сидеста ваймонь 
тарксеманц пачк кизефтезе мирденц:

— Тяни мон шарьхкодине, Архип, мезе тон тият. Азк, кин- 
ди тон тяфта служат прянек-пильгонек? Кинди и мезенди мийть 
пряцень?

— Тон, баба, тяк калафне седицень и тяк эцекшне аф эсь 
тевозт...

— Тонь тевозт? Тя мезень тев муть? Фашисттнень инголе 
шашнят плманжа лангса и тейнь вал нельзя азомс? Кирдень 
и саты. Мон тожа ломанян. Видец ульсь Максим кумть—веле- 
ряйхне врьгазкс луфтядязь тонь. Вар покольцень ёрдазь ша- 
мазт. Визькс мархтот фкя шра пес озамс...

— Ломанень ёньца аф срхкан эряма. Шарьхкодят, баба? 
Монценнетне мзярс сатыхть. Вов мезе. И сяда лама тят мотор- 
да, баба!

— Фашисттне ёфси аш мезенксонга ломаттнень шавондсазь, 
пондсесазь,—марнек трнатозь сельмоведеньбачк корхтась Даря 
бабась.—Мзяра куд плхтасть, а тон тейст ёлка тият, весялгоф- 
нят эсост? Ломаттнень мекпяльдень кши сускомснон кургстост 
норгсазь, од! цёратнень и стирнятнень, кода жуватань, прва- 
жакшнесазь Германияв каторжнай работас, а тон мархтост 
пульхкат и ниле кядьса-пильгса шашнят инголест? Кормилец 
модась аф примасы шотцень! Варси аф шятяй калмопрязт ня 
тефнень инкса. Кода шкайти корхтан, катте ськамот и эряк кода 
маштат. Лучи мир ланга туян, коса весь сатсамань—тоса удан, 
но седизе ули озаф.—Мекпяльдень валонза бабать вельхтявсть 
сельмоведьса и, бта пяк сизефста, куцсь пянакуд ланго- 
зонза.

Архип атя бабанц эса кулхцондсь, а сонцень марнек лоф- 
ташкодсь шамац, путьксонь-путьксонь лиссь конязонза ли- 
возсь. Васенда сон ёрась мезе-бди азомс бабанцты, но яфодезе 
кяденц и аньцек сядонга пяк срмазе конянц.

Шобдава Даря баба вастстонза изь стяв. Дрогин атясь сонць 
уштозе пянакудть и лакафтсь цюгунняса ведь. Парендась пси 
ведьса косьфтаф всякай тишинят, пяшкодсь кружка и венеп- 
тезе бабанцты.

— Месть стак ащемда урмат тиендят эстейть,—мувору вай-

гяльса Дрогинць пшкядсь куфци бабанцты.—На сипть тише 
ведняда, пади, ётай.

Тячи праздник шинкса, да и сяряди бабанц пингста Дро- 
гинць кудса ашезь работа крестовинать лангса. Сон лихтезень 
брусонзон цюлану и тоса аделазень синь тиемаснон. Обедти 
бабац валгсь пянакудлангста и саворне ушедсь кудонц уря- 
дама.

— Няйса, малость мгатаце сась, Даря. Можеть Максим 
кумть пяли прважате? Тоса кумась парендай тишенят-калмоча 
и пянакуд лангсна сяда лямбе.

Даря баба аварьгодсь, вельхтязе прянц ташта шальняса.
— Кинди минь тяни эряфтама? Сельгома вастокс велеса 

тиемайть.
— А кинди мон осал тиень?—бта обижафста ушедсь Дро- 

гинць, но меки сотовсь кялец, комафтозе прянц и тяни ни ёфси 
саворне прибавазе:—Кода кельк.

Даря баба мезевок изь отвеча.
Иляденди Дрогин ков-бди якась, куду мрдась аф мяль вель- 

де. Апак каштортт палазе бабанц, щазень праздниконь одёжан- 
зон и тусь школав, штоба стяфтомс вастозонза ёлкать. Сонь 
ладязь школань оцю залти, конань эзда немецне ароптозь штаб- 
ной шраснон, шкафснон.

Дрогинць атказась солдаттнень лезксснон эзда и ёлкать эса 
наряжась ськамонза. Золотань сюролдатнень, сиянь шархнень, 
пиндолды нашекатнень сон кандозень немецнень ширде нинге 
шить. Немецкяй офицерхнень тусь мялезост атять хлопочин- 
дамац и синь исть шорсе сонь тевонцты. Сембода пяк Дро- 
гинць старандась налхкшнень ёткова свецятнень повфнемста. 
Сон стяфнезень синь ёлкать квалмова алуда сявомок и мянь 
вяри молемс. Кафксть атясь якась штабу, штоба нинге анамс 
стеринкат и сяда валдоптомс ёлкать.

Илять вейхкса частса ёлкась ульсь анок. Тянь азозь гене- 
ралти и сон мярьгсь, што сай сонць и кеподи праздниконкса 
рюмка, штоба поздравляндамс эсь доблестнай офицеронзон и 
„русскяй народть вернай представителензон“.

Ахрип атять трнатсть кяденза.
Солдаттне залти каннесть шрат, стулхт и скомнят. Сяка жа 

кувака шама, коськана фон Граббеть указоваманц коряс шрат- 
нень ладязь стенатнень кувалмова, лангозост ацсесть серай 
скатерьхть. Столть лангс эвондасть всякай цветса бутылкат, 
закуска мархта тарелкат, консерват, всякай лаца рюмкат.

Архип атясь шашфтсь ёлкать ваксс парта и сонь лангстонза 
трнаты кядьса крьвяснезень свецятнень.

Аф лама пингта меле залти ушедсть сувсема офицерхне. 
Синь мезень-бди колга рахазь корхнесть эсь кяльсост. Синь 
мельгаст кенкш лангти эвондасть „русскяй народть предста- 
вителенза“: лысай старостась, колма дезертирхт и сельпонь 
ингольдень продавецсь, кона тяни панчсь эстейнза лавканя.

Мзярда школьнай часттне шавсть кефкие да пяле част, зал- 
ти, кода атя маци, сувась генералсна. Сонь пряц и щёканза 
пиндолдсть тол валдть каршеса. Мельганза сувась свитац. Фон 
Граббесь комотсь генералть каршес и няфтсь башка ащи шава 
шрать лангс.

Сембе ушедсть озсема. Кулевсь, кода рюмкатненди буль- 
киесь винась. Солдаттне фкянь-фкянь ётазь фатнезь салу по- 
мидорхнень и куярхнень. Дрогинць озась старостать ваксс. 
Сонь, кода и шиньберьф, трнатсть кяденза.

Васенцекссь стясь и кеподезе рюмканц генералсь. (Сембе 
содасазь, што праздникть васьфтема сон туй эсь квартиразонза, 
коса учихть эсонза сяда оцю чинца офицерхт). Мельганза, 
кода пружина вельде, стясть сембе офицерхне. Залть эса аш 
кашт моли. Аньцек кулевсть крьвястьф свецятнень цятордо- 
масна.

— Господат,—ушедсь немецонь кяльса укрепрайононь на- 
чальниксь,—тя праздниконьконь минь васьфтсаськ ичкозе эсь 
отечестваньконь эзда, но империяньконь границанза тячи ёт- 
нихть тияне. Сиптяма сянкса, штоба сай кизоть ня границатне 
улельхть ламода ичкозет востокса. Минь ичкозетяма, но надия- 
да, што фюрероньконь кядь ала минь сембе вастса эрятама аф 
пелезь, аф виздезь, кода эсь Бавариясонк или Тюрингиясонк. 
Русскяйхнень наступлениясна ляпиякшни ни. Од кизоня сува- 
тама покориндаф Москути, а тоста оцю аськолксса шятясаськ 
пильгоньконь Уралонь панттнень пряс.

Генералть валонза ваясть кядень цяпаматнень потмос.
— Господат,—прянь шнафтозь таки корхтась генералсь,— 

ружьясь и мечсь кондястихть аньцек тоса, куване ётни фрон- 
тонь линиясь. А тяса, тылса, тейст эряви шовордамс нинге фкя 
тев—русскяй ламбама прянькать и эста славянскяй крестья- 
нинць, кона !̂, испокон веков ульсь мирнайкс, мянцыне плман- 
жанзон ариецонь гордай расань знамять инголе и эста шобда- 
вань ши валдокс валдомихть Россияса и сембе мирса минь од 
порядканьке. Мон корхтан аф шава валса. Минь мархтонк тя- 
са ащихть цебярь ялганьке,—и генералсь няфтсь кядьса край- 
стонь шрать лангс, конань перьф ащесть Дрогинть мархта 
старостась и сатомшка иредста дезертирхне.—Эй, сире солдат, 
Аркип!—пшкядсь сон рузонь аф ару кяльса.—Мезень пара 
арьсят монь великай империязенди тя праздниконь шиня?

Кельме вармась вишкста эрьхтсь вальмятненди. Клянцнень 
ланга шумнась коськ'е ловсь, конань коста-бди кандозе вармась.

Архипсьсавор стясь вастстонза, нинге весть варжакстсь алул- 
донь цяторды свецятнень лангс. Эздост сембода ёмланясь пцтай 
аделавсь ни паломда, а сяс сонь шяняфтф куяц ушедсь палома 
сяда валдста, всякай цветса пиндолдсть сонь вельхкссонза 
ёлкань налхкшне.

— Кда улелень од, мон корхталень мархтонт, кода и монь 
цёразе, аф кяльса, а винтовкаса. Аньцек сирешизе монь кошар-

домань лядомс велети тинь пильге алонт. Но кода мон поко- 
риндань, тя нинге аф содаф, а курок содасасть...

Сире генералсь марнек крьвязсь. Комотсь вастстонза фон 
Граббесь и трнаты кядьса юкссесь кабуранц эзда пунять эса. 
Лядыксне изезь сотце рузонь кяльть, а сяс панжадонь куркт 
ванцть генералснон лангс.

Ёлкать ала кулевсь мезень бди крнама, тжнама, пяярсть 
кодама бди искрат. Дрогинць кенордазь путозе шрать лангс 
рюмканц, а сяс сонь эздонза лоськядсь шрать лангс винась и 
ювадсь:

— Од кизоня мон, кода и минь сембе народоньке, арьсетя- 
ма тейнть...

Валонза исть аделав. Кифтолгодсь комнатать эса якстерь 
тол, мезень-бди оцю вий ёрдазе вяри наряжаф ёлкать, а меле 
зярякодсь велеть келес.

* * *

Пефтома морась вармась вирть галош тарадонзон ёткова. 
Нувазь нюрясть копнакс ащи сянгяря кузнятне и галош пою 
тараттне вармать моронц эзда. Туцяв серай менельть эзда шу- 
роста пяярсть ловнят и меку-васу лиендезь бта аф мяль вель- 
де валгондсть шуфттнень пряс, лов мархнень лангс и ружья 
мархта сакалу ломаттнень копс, конат пуромсть туста вирть 
потмос кафта землянкатнень ёткс шава васткяти.

Партизаттнень ёткса ащесь Даря баба и шуфтонь пильге 
Максимсь. Сон корхтась и апак лотксек яфиесь кяржи кядь- 
сонза:

— Сяшкава вишкста зярякодсь школать эса, што сембе 
велесь сргозсь. Школась палсь, кода тише капа; корхтайхть, 
кивок гитлеровецнень эзда тоста изь лисев. Вов кода геройкс 
путозе прянц Дрогин Архипсь. Эсь рьванцты и то ашезе азонда, 
мезень гостинець аноклась гитлеровецненди. А вдь минь сем- 
бе сонь лувондоськ предателькс, а сон, няйсак, ашезе юкста 
цёранц инкса кяжень пандоманц. И аньцек ёлкань карша йляд- 
не сувсесь пялон и панжезе малость потмонц:

— „Ванфтк,—корхтай—бабазень, а то гестаповецне сасазь 
пенц“. Мон сонь кизефтине: „Мезе тяфта арьсят“? А сон корх- 
тай: „Ёлкада меле тонць кульсак“. И аньцек кенкшева лисемста 
нинге пшкядсь: „Кда сай директорсь, азк, мон шранзон, шка- 
фонц, диванонц петине, кода эряви и прдафт сарайти. Школань 
садтьке ванфтыне, кадык шабатне ярхцайхть марьда“. Кев ульсь, 
аф ломань. Катк вечна ляды лемоц мяльсонк!

Сембе партизаттне саворне валхтозь вазьснон. Несколька 
минута сембе отрядсь ащесь мезевок аф каштордозь.

1955

АЗОРАВА
(Рассказ).

Колхознай правленияв тячи пцтай кивок ашезь сувсе. Ань- 
цек ськамонза Лопова Ольгась, покаряв шама стирсь, чакиесь 
счётка шарынятнень эса, и пингонь ётазь пяльнесь акшаза 
шяярь пакшенц, кона нюрьгсь крута мазы конянц лангса. Кал- 
тадсь кенкшсь, и сувась зоотехниксь Карпунина. Сон оржаста 
варжакстсь счетоводть лангс, ёрдазе шрать лангс сенем сет- 
канц, коса ульсь мезень-бди ашкоркс, и озамок, мярьгсь:

— Туян ков няихть сельмоне.
— Месть тон, Тоня?—кадомок тевонц, кизефтсь Ольга.— 

Али кивок дасадянзе?—И кодак приметазе, што стирь ялгац 
сизеф, поладозе:—Ичкоздень стойласа улеть?

— МТС-са. Тоза серьгячнезь сембе специалисттнень; азсть 
симонця: тейнек зарплатать керозь.

— Кода стане керозь?
— Корхтайхть: колхозу эряви сувамс.
Лопова Ольгать равженя сельмонзон эса кифтолдсть абон- 

гочни толнят. Сон петезе прястонза сянгяря руцянц и советон- 
дазь кармась корхтама:

— Мезенкса тинь тяфтане вдруг ётафттядязь трудшис? Тя 
ва симонця? Да кодама агроном, али мярьгомс зоотехник со - 
гласиндай? Тон тяк колсе седицень, Тоня ялгай, вихца кивок 
аф кармай работама.

Ольга ёразе петемс ялганц мяленц, а лиссь ёфси лиякс. 
Карпунинась путозень кядензон шрать лангс, комась лангозост 

аварьгодсь. Авардема вайгяльти сувась пирьфста Маланья 
баба; тя алшты, но нинге таза авать кудса ульсь колхозть 
правленияц.

— Мес пя 1̂  эряви уркодомс, матаняй?—кармась стирнять 
журсема.—Али МТС-сь шачфтонзе? Эряк аф ламос монь шире- 
сон, тоса няеви. Няйсак, шкайсь кодама председатель тейнек 
кучсь. И ёню, и удалаф; советондак мархтонза, сон тейть лез- 
ды. А тон рангат?

— Раз керсазь, катк и синць работайхть зоотехникокс,— 
сельмоведень пачк кяжиста мярьгсь Карпунина.—Мон тейст аф 
колхозницан, и трудошис аф'аран.

Колхозть счетоводоц ужяльдезь ванць ялганц лангс. Кар- 
пунинась ашезь тихольде ни, но оцю серай сельмонза сявордсть 
сельмоведьса. Синь, кода оцю снафт, курькснесть шинь пидеф 
щёкаванза. Тонять коськана шамац нинге сяда кувалгодсь, 
шалхкоц оржамсь.

— Тяштть братцти сёрма, катк сяфтянза Дальняй Востоку. 
Тонь образованиясот кодама работа аньцек ошса аф муви.

Маланья баба шерьфтезе прянц и тусь. Ульцяса марявсь 
мотоциклань брняма. Лоповась варжакстсь вальмава и талако- 
дозь азозе:

— Председательсь тока лангста сась! Нардак лацкас шама- 
цень, а то няйсыне сельмоветтнень.

— Катк няйсыне,—отвечась Антонина Матвеевна, а сонць 
сембе сяка эряскочнезь ушедсь сельмонзон нарнема.

Колхозть председателец Крюков, кели лафту, туста сакал 
алясь, кодак сувась, видеста тусь кудть азоронц кухняв, коса 
голландкать фтала ащесь родникста кантф ведь ведарка. Сон жад- 
найста копордась кружка ведь, козкстась пара мяльса, нардазе 
якстерь шамастонза ливозть итяда меле озась эсь рабочай шранц 
ваксс. Колмоцьке кашт исть моле. Панжада вальмава сувсесь 
аера варманя, шрать лангса кашторгодсть кагод листкятне; валь- 
хмя глянцекть лангса либордсь мелавня, тяряфнесь мянемс ушу.

Шра ящикнень ванондомста Крюков кизефтезе счетоводть:
— Тон ашить няе монь сенем папказень? Э-э, да тинь мес- 

бди нолдафт няренте. Антонина Матвеевнань нльне сельмове- 
денза лангсот. Мезе лиссь мархтонт?

Клрпунина куликска изь тие.
— Деряй тон, Андрей Андреич, ашить куле?—отвечась Ло- 

пова Ольгась.—Велень хозяйствань сембе специалисттнень валх- 
несазь работаста.

— Мезе? — эрязста кизефтсь Крюков.— Од порядкась, 
значит, сувафневи ни эряфс.

Зоотехниксь приметазе председательть шамаса лангс лисен- 
ди кенярдемать, няезе, кода шашнесть отала сельмопонанза, и 
стирсь тянь эзда марязе, кода кргапарезонза мярьгат вирь марь 
повсь. Штоба аф няфтемс трнаты улонц, Тоня аньцяй руцяняса 
вельхтязе кургонц, и савор, пцтай тошказь, мярьгсь:

— А тон кенярдеть лиянь зиянти?
— Зиян? Кодама зиян тя? Тя пяк пара тев колхознай ве- 

леть эряфса. .Прибавай семяньке.
— Аш месть корхтамска, тевсь тя аф кальдяв, —бойкаста 

эцезе валонц Лоповась,—аньцек тянь эзда сембе специалисттне 
ворьгодихть велеста.

— Ков ворьгодихть! Менельти вдь афтуйхть!
— Няйсак, кода нинге туйхть! Али арьсят, ня „палканят- 

нень“ лангс, конатнень тяшнесаськ трудовой книжкас, кармай 
работама Антоннина Матвеевна? Мусть кинь работафтомс. Тянк- 
са ли сон вете кизот муцсезе прянц институтса.

Крюков цютькяне пеедезевсь и отвечась:
— Специалисттне кармайхть работама аф аньцек трудошис; 

кой-мзяра ярмак сякокс кармай пандома государствась. А ся 
„палканятне“, кода тон мярьгат, улихть пяк жирнайхть, кда минь 
марса карматама сембе лацкас работама. А тинь, ялгат, улема, 
сяньге юкстасть, што монга —агрономан, аделань Тимирязев- 
скяй академиять, но мон кунара атказань тёжянь пяле пред- 
седательскяй зарплатать эзда и ащан „палканя“ лангса.

Кафцьке стирьхне мезьге ашесть кашторда. Сон шарьхко- 
дезе, што аш месть корхнемс ломаттнень: синь эсост, няйсак,

толкс юрнай обидась, „Пси лофцти кяльце пий,—арьсесь Крю- 
ков.—Катк кельми“. Сяс сон тага кармась папканц вешендема.

— Варжака, Ольга, пади сон тонь ящиксот, али шкафу 
повсь?

Лоповась, мес обижафоль ялганц инкса, ёрдась кярькс пан- 
жема председательть шранц лангс.

— Ця, вешк тонць. Аре, Тоня, обедама.
Платьянь кашторфтозь, кафцьке стирьхне лиссть ульцяв.

*

Колхозса эрь од кулясь вишкста ётасыне ломаттнень. И 
паксяса, и тока лангса сяка шинякиге содазь, што зоотехникть 
ётафтозь трудошис.

Илять бригадирхне, фермань заведуюш,айхне пуромсть пра- 
вленияв нарядс; председательть самс синь качафтсть трубкаса, 
„казань пильгоняса“ и ушедсть корхнема Правительствать тя 
мероприятиянц колга. Ламоц сонь шназь, а кой-конат корх- 
тасть, што тянь нинге ашезь са пингоц.

— Эрьсявсаськ примеронди минь „ЯкстерьОктябрньконь“,— 
эчке вайгяльса мярьгсь траксонь фермать заведующайц Лёксин, 
кинди ульсь ведьгемоньда лама киза, и якась кода нола офта.— 
Мезе получай миньцонк Антонина Матвеевна? Арьсесте, аля- 
нят, сянь, што минь колхозоньке кармась аньцек пильге лангс 
'Стяма. Артельнай трудоши лангс парьхциень паля аф рамат. 
Мон тейнть видеста азса: кодама асу ня колхозниконятнень 
эзда? Улхка мон няине, кода сон ласькондсь Каширка траксть 
эзда, а ся аньцек сюронзон кепсесь.

— А тонь, кум, пекце тянкса тяза сяряде; Антонина аф 
кармай Каширкать потяма,—арась од зоотехникть шири кол- 
хознай сторо>йсь Егор атя, сонць таргазе кургстонза мянтьф 
трубка мундштуконц.—Сон максы команда и тонць жа кармат 
Каширкать потяма. Да и трудошитнень тядде аш месть грехс 
сувафнемс. Кда шкайсь-матанясь лезды урожайть урядамс— 
кшиньке,кармай улема.

— Получатама, да аф сембе,—ёрдась шутка голландкать 
ваксста якстерь шама од цёрась Анишкин. —Тонь добувафцень 
можна кавлалот кандомс.

— Мон ашень добува, рьвянязе добувась. Сиредень, сисем- 
це десяткать вельф аськолдань, а, няйсак, нинге сторожкс якан.

— Кодама сторож 1'онь эздот, Егор атяй,—кичкордсь стаки 
Анишкин.—Тя аньцек мес колхозса кржа ломаньда, и тонь ин- 
голетка председательсь валхнесы вазенц.

Атясь ёрась ни тумс дежуряма, но тя шуткась сонь сялгозе 
седис и сяс кяжиста азозе:

— Кодама сторож, корхтат, эздон? Варжака самс, польця 
коня, веть тока лангс, мон няфтьса тейть кодама сторожан, 
дробовикса понкснень каяфтсайне.

